
MAWU KÁ NƆ́ HÚZÚ LINLIN
TƆN DÓ XÓ TƆN WÚ KPƆ́N A?

 Mi nú mǐ ná wɛ ta mǐtɔn lɛɛ́. Aklúnɔ Jezu vívɛńá, mǐ lɛ ́ kplé ɖo
Nyǐkɔ Towe mɛ, kpódó nǔkúnɖíɖó ɖaxó kpó ɖɔ Hlɔňhlɔń Mawu

tɔn e nɔ ná gbɛ mɛ é ná kɔn nyi ayǐ bó ná dó kplá mǐ wá byɔ́ tɛnsísɔ́
mǐtɔn kpódó tɛnmɛ mǐtɔn kpó, kpódó azɔ̌ e ɖo kɔ nú mǐ lɛɛ́ é kpó
wú mɔ nukúnnú jɛ mɛ, ɖó togun e è ylɔ,̌ bó klán sín gbɛ élɔ́ wú, bó
sɔ́ xwlé nú Mawu é ɖé wɛ mǐ nyí. Nǎ, Aklúnɔ, gbadanu din, bónú
ɖɛxodómɛjí Mawu tɔn lɛɛ́ ní xlɛ ́ ali mǐ bó kplá mǐ ɖo nǔ e mǐ nɔ́ wa
alǒ nɔ́ ɖɔ lɛɛ́ é mɛ, bónú é ná sixú hɛn yɛy̌i kpódó susu kpó wá nú
Nyǐkɔ Towe. Amǐ.
2 Xomɛ hun mì ɖɔ un lɛ ́ kɔ wá agun ɔ́ mɛ gbadanu din bó ná dó nɔ
kpɔ́ xá mi mɛ vívɛńá lɛɛ́. Bɔ un tunwun ɖɔ yǒzo gbɛ,́ amɔ̌ un ylɔ́ asi
ce tlóló din, un lin ɖɔ yǒzo deglée sɛlisiwúsi gban-nukún-we jɛjí wɛ
ɖo fínɛ,́ deglée sɛlisiwúsi gbantɔń alǒ gbantɔń-nukún-ɖokpó alǒ nǔ
mɔȟunkɔtɔn ɖé, bɔ yǒzo nɔ́ gbɛ ́ kpɛɖé hú lě e é ɖe gbɔn ɖo fí é. Hǔn
lě e yǒzo nɔ́ gbɛ ́ gbɔn é kó ɖo mǐmá mì wɛ din. Hǔn, amɔ̌ xomɛ hun
mì tlala ɖɔ un wá fí ɖo goxɔ ɔ́ mɛ ɖo Páki sín hwenu jíwǔ élɔ.́
3 Bɔ un sixú ɖɔ ɖɔ un na dó kɛnklɛń nú Wɛn gaga, gaga tawun
énɛ́ ɔ́ égbé zǎnzǎn ǎ, amɔ̌ un…É ɖo nyǐnyí wɛ ɖɔ, un jló—jló ná zán
suúluɖíɖó mitɔn dín gan bɔ énɛ́ ɔ́ gúdo ɔ́ bó ná lɛ ́ wá kɔn gbadanu
din ǎ. Amɔ̌ un—un jló ná—ná hɛn Wɛn énɛ́ ɔ́ wá nú mi, ɖɔ jí lé mi
nyí akpáxwé fínfɔń sín kú élɔ́ tɔn ɖé. Mi mɔ a? Bɔ ado ní má sɔ́ hu mi
d’É wú, ɖě ó, mi mɔ a. Mi vɛ ́ kó j’awǎ ɖó wǔ Tɔn kpowun! Nǔɖěbǔ
ɖe, ɖo fíɖěbǔ, bó sixú ɖe mi ɖó vo Ná ǎ; nǔɖěbǔ; mǐ ɖo ayij’ayǐ Mavɔ
mavɔ mɛ ɖo Axɔśúɖuto Mawu tɔn mɛ. Hwenu e Mawu ɖó Wuntun
Tɔn mi wú é ɔ,́ é nɔ́ nyí mɔ̌ nú mi káká yi vivɔnu tejɛtɛn ɔ́ tɔn.
4 Nú acɛkpikpa ɔ́ sɔ́ wuntun ɖé ɖó agban ɖé wú ɔ,́ ayǐhúngbɔtɛn
nɔ sɔ́ wuntun ɖé ɖó hɔn ɖé wú, bɔ è nɔ sixú ɖó alɔ flugɔɔ́n énɛ́ ɔ́ ǎ
káká jɛ hwenu e é ná jɛ tejɛtɛn tɔn dó é.

Nú Mawu sɔ́ Wuntun Tɔn ɖó gbɛtɔ́ ɖé wú, bɔ Yɛsinsɛn ɔ́ wɛ nyí
Wuntun ɔ,́ nú É ɖó wuntun gbɛtɔ́ ɖé wú gbɔn mɔ̌ ɔ,́ é mlɛ ́ ali xwe
tejɛtɛn tɔn Mavɔ mavɔ ɔ.́ Kpɔń gbeɖé ɔ́ é sɔ́ sixú lɛ ́ kɔ, kpɔń gbeɖé,
gbeɖé ǎ. Ɖó mi flín, Efɛźinu lɛɛ́ 4:30 ɖɔ, “Mi ma wa nǔ bónú wǔ kú
Yɛsinsɛn Mawu tɔn, ée è dǒ ɖó wuntun mi wú ná nú hwe lɛɛ́ bǐ nu é
ó.” Mi mɔ a, è ɖǒ wuntun mi káká sɔýi. È ɖǒ wuntun mi, káká sɔýi
Mavɔ mavɔ, ɖo Axɔśúɖuto Mawu tɔn mɛ, gbɔn Yɛsinsɛn ɔ́ jí. Din ɔ́ mi

lin tamɛ dó énɛ́ ɔ́ wú!
5 Énɛ́ ɔ́ gúdo ɔ,́ midɛɛ lɛɛ́ ɔ,́ awǒvi ná zin nǔ dó mi wú, bɔ é ná ɖɔ
nǔ bǐ nú mi, bó ná dó hwɛ mi, bó—bó ná tɛńkpɔń bó ná bló bɔ mi ná
lin ɖɔ é kún nyí mɔ̌ nú mi ó. Amɔ̌ ma nú mi ní ɖótó e ó.
6 Din ɔ,́ mi tunwun ɖɔ mi ko xo kú zlɛ ́ wá Gbɛ. Mi tunwun ɖɔ nǔ e
mi ko nɔ yí wǎn ná ɖ’ayǐ lɛɛ́ é ɔ,́ mi sɔ́ nɔ́ yí wǎn ná ɖě ǎ. Mi tunwun
ɖɔ mi ko ɖi nǔ nú Mawuxó ɖokpó ɖokpó. Mi ko mɔ bɔ Mawu ɖo azɔ̌
wa wɛ ɖo mǐ tɛńtin tútútú, ma…Xlɛ ̌ ma j’ayǐ lɛɛ́ ɖɔ É wɛ nyí “UN
NYÍ” ɖaxó ɔ.́ Mi ko ɖó kɛń jí ɖɔ nǔ ɖěbǔ e è ɖɔ ɖo Nyǐkɔ Tɔn mɛ é
ɔ,́ nǔ ɖokpó géé ɖe bɔ è dǒ wɛn tɔn gbeyíɖɔ ɖɔhun kpɔń ɖo Nyǐkɔ
Tɔn mɛ bɔ nǔ ɔ́ gɔn jijɛ pɛṕɛṕɛ ́ lě e è dǒ wɛn tɔn gbɔn é ǎ. Káká yi jɛ
nǔnywɛ́ xéɖéxéɖé, xójláwéma lɛɛ́, fotóo lɛɛ́, yɛwúnmɔ lɛɛ́, nǔwlántɔ́
lɛɛ́, kpódó nǔ ɖěvo lɛɛ́ bǐ kpó jí ɔ,́ é byɔ́ ɖɔ yě ní mɔ nukúnnú jɛ wú
dandan. Mi mɔ a, ma kpɔń ɖɔ yě jló kpó yě gbɔ kpó ɔ,́ Mawu nɔ́ zɔń
bɔ yě nɔ́ bló mɔ,̌ gbɔn ɖěbǔ, mi mɔ a, bó ná dó bló bɔ è nǎ tunwun
mɔ.̌
7 Din ɔ,́ ɖó gbɛ̌ kpɛví ɖé wɛ wútu. Mi flín, gbɛ ̌ ɖaxó ɖé tamɛ wɛ
É nɔ́ wá dó ǎ. “Mi ma ɖi xɛsi ó, lɛňgbɔh́wan kpɛví; Tɔ́ mitɔn ɖó jlǒ
ɖagbe…” Mi mɔ a?
8 Un jló ná sɔ́ xó ɖé dó tó mɛ nú mi, bɔ é cí kliwun nú mɛ, tlóló
cóbónú mǐ ná bló gbe ɖe nú mawuzɔẃatɔ́ ɖé. Bɔ élɔ́ ɔ́ cí kliwun nú
mɛ tawun, amɔ̌ bónú mi ná sixú tunwun kpowun wɛ. Din ɔ,́ un ɖo
ɖiɖɔ wɛ ɖɔ élɔ́ ɔ́ nyí xixa e sɔgbe pɛṕɛṕɛ ́ é ǎ, amɔ̌ un jló ná sɔ́ élɔ́ ɔ́
dó tó mɛ nú mi.
9 Un tunwun nú mɛ e ɖo fí lɛɛ́ ɖěbǔ kó mɔ lě e è nɔ sɔ́ nyibú lɛɛ́ dó
bló nǔ klú ná kpɔń ǎ. Ée, un ɖi nǔ ná ǎ, amɔ̌ un mɔ bɔ é nyí bǐbló.
Bɔ un mɔ bɔ yě sɔ́ afɔnásin asú ɔ́ tɔn, ée kpé é pɛṕɛṕɛ,́ bɔ è sixú sɔ́
gan kpɛví ɖé ɖó wú, ɖi aɖǔmɛɖenú kpɛví ɖé ɖɔhun, bó sɔ́ ɖó mǎblutɛ
kpɛví ɖé jí. Bɔ è sɔ́ ɖó wěkpɛń énɛ ́ e bló bɔ é nɔ́ kló, un tunwun azɔn
nabí wɛ ǎ, káká bɔ afɔnásin énɛ ́ ɔ…́Fí e mi má sixú mɔ nǔ ɖěbǔ ɖe
kpódó nukún jɔwámɔ linu tɔn, alǒ wěkpɛń yǎyá ɖěbǔ kpó ǎ é. Amɔ̌
nú è blǒ bɔ é kló, azɔn kanwe ko abǐ kantɔn gban ɔ,́ mi sixú mɔ ɖo
kunkun kpɛví ɖokpó énɛ́ ɔ́ mɛ, afɔnásin ɔ́ tɔn, vlafo kun kpɛví kpɛví
kanɖé wǒ yi jɛ kanwe ko mɔ̌ ɖo we ɖú wɛ. Mɔ̌ ɖokpó ɔ,́ ɖo asi ɔ́ mɛ ɔ́
azin xixa ɖokpó ɔ́ nɔ́ wá, ɖo—ɖo afɔnásin ɔ́ mɛ. Din ɔ,́ nú yě wá—wá
hwín ɖó bǔ ɔ,́ din ɔ,́ yě mɛ we nukɔntɔn e nɔ kpé bó nɔ́ cá kan lɛɛ́…
10 Ɖokpó géé wɛ tíin ɖo lǐvi énɛ ́ ɔ́ mɛ bó ná nɔ gbɛ. Mi ka ko lin
tamɛ dó énɛ́ ɔ́ jí kpɔń a? Yě nɔ́ nyí kun ɖokpó ɔ,́ kpó azin ɖokpó ɔ́
kpó, yě mɛ we lɛɛ́ bǐ wɛ nɔ́ cí ɖokpó ɔ́ pɛṕɛṕɛ,́ amɔ̌ ɖokpó géé wɛ ná
nɔ gbɛ. Bɔ énɛ ́ ɔ́ nɔ́ sín mɛ e nɔ jɛ fínɛ ́ jɛ nukɔn é wú ǎ. Ɖó, hwe ɖé lɛɛ́
nu ɔ́ azin ɔ,́ é nɔ́ ɖo káká gǔdo bǐ, bɔ kun ɔ́ sixú ɖo afɔnásin ɔ́ tɛńtin,

bɔ yě ná sá gbɔn nɔzo yětɔn ta nu. É nɔ́ byɔ́ Nukúnnú mɔ jɛ nǔ mɛ ɖé
bó ná dó tunwun nú é ná nyí súnnu alǒ nyɔňu, ta-vɔvɔnɔ, ta-wiwinɔ,
alǒ étɛ ́ é lɛ ́ kpo gɔ́ ná. Cyáncyán Mawu tɔn wɛ. É sixú nyí nǔ ɖěvo
ɖěbǔ ǎ. Cyáncyán!
11 Káká yi jɛ jiji jɔwámɔ linu tɔn jí ɔ,́ cyáncyán wɛ é nɔ́ nyí, nú é ná
nyí súnnu alǒ nyɔňu, alǒ nǔ ɖěbǔ e é ná nyí é. Bɔ hwenu e kun kpɛví
énɛ ́ ɔ́ ɖú we byɔ́ azin kpɛví élɔ́ mɛ ɔ,́ énɛ ́ ɔ́ avɔnu kpɛví kpɛví lɛɛ́ nɔ́
sún sín wǔ tɔn, é nɔ́ húzú vǐ yɛy̌ɛ ́ ɔ́ sín nɛgbéxú nǔ ɖěbǔ e é nyí é tɔn;
kanlin, vǐ yɛy̌ɛ,́ alǒ nǔ ɖěbǔ e é nyí é. Bɔ kun lǐvi ɖokpó énɛ́ lɛɛ́ e kpo
lɛɛ́ é…Azin lǐvi ɖokpó, kun lǐvi ɖokpó, bɔ ɖokpó géé wɛ nɔ nɔ gbɛ.
Nǔ lɛɛ́ bǐ wɛ nɔ́ nyí ɖokpó ɔ,́ amɔ̌ Mawu nɔ́ ɖe nǔ e ná nɔ gbɛ gbɔn
cyáncyán gbla mɛ, bɔ yě mɛ e kpo lɛɛ́ é ná dɔn. Ɖokpó ɖo lǐvi ɖokpó
jí!
12 Hwenu e Izlayɛĺi gosín Ejípu ɔ,́ yě mɛ bǐ wɛ ɖi nǔ nú wɛn gbeyíɖɔ
ɖokpó tɔn. Yě mɔ wuntun Mawu tɔn lɛɛ́, gbɔn Mɔyízi jí. Yě mɛ bǐ wɛ
mɔ yě. Bɔ yě mɛ bǐ tɔń sín Ejípu, bó wá gbɔn Xu Vɔvɔ ɔ́ mɛ, bó lɛ
yɛhwesin gbɔn Mɔyízi jí. Mɛ ɖokpó ɖokpó mɔ bɔ hlɔňhlɔń Mawu tɔn
ɔ́ xo e, hwenu e é ji han ɖo Yɛ ɔ́ mɛ é; bó mɔ hwenu e Miliamu xo
hǔnví, bó kán wezun jɛ-dě-jɛ-dě gbɔn xuta ɔ́ é. Yě mɛ ɖokpó ɖokpó,
gbadanu tɛgbɛ ɔ,́ yě nɔ́ ɖu mǎna yɔy̌ɔ́ jǐxwé tɔn, ée nɔ́ gosín jǐ é. Yě
mɛ énɛ́ lɛɛ́ ɖokpó ɖokpó wɛ nu sin ɖo Só yɛ linu tɔn énɛ́ e wú è zin
nǔ dó é ɔ́ mɛ. Bɔ mɛ lǐvi we wɛ gosín Ejípu. Mɛ nabí wɛ ka jɛ to e sín
akpá è dǒ ɔ́ mɛ? Mɛ we. Mɛ ɖokpó ɖo lǐvi ɖokpó jí! Fítɛ ́ yě mɛ bǐ ká
ɖe? Jezu ɖɔ ɖɔ yě dɔn. “Tɔǵbó mitɔn lɛɛ́ ɖu mǎna ɖo gbětótló mɛ, xɔ
xwe gban, bɔ Má ɖɔ nú mi ɖɔ yě mɛ bǐ wɛ kú.”
13 Din ɔ́ Klísusɛntɔ́ lǐvi afɔwe kanwe ko mɔ̌ wɛ tíin ɖo gbɛ ɔ́ mɛ
gbadanu din, nú è xa Katolíka lɛɛ́, Gbagbɔńɔ lɛɛ́, kpódó mɛ bǐ kpó ɔ́
nɛ.́ Ényí Jezu ɖó ná kó wá ɖo Sísɔ́ yi jǐxwé énɛ́ ɔ́ mɛ, ɖi lě e un ɖɔ
gbɔn tlóló din é ɖɔhun wɛ ɔ,́ mɛ afɔwe kanwe ko wɛ ná bú ɖo gbɛ
ɔ́ mɛ gbadanu din, ɖo Sísɔ́ yi jǐxwé ɔ́ mɛ. Bɔ ta nyɔ́ ɔ́ yě wɛ nɔ́ ɖe
ayǐhɔńgbe ayǐhɔńgbe, nú è xa to lɛɛ́ bǐ, bɔ è sɔ́ nɔ mɔ yě kpɔń gbeɖé
ǎ. Hǔn é sixú kó jɛ ɖo hwe ɖěbǔ nu, mi mɔ a.
14 Óo, Klísusɛntɔ́ lɛɛ́ e mi, mi nú mǐ ná fɔ ahwanfunnú Mawu tɔn
lɛɛ́ kplá. Mi nú mǐ ní wa nǔ e wú mǐ kpé é bǐ, bó ná dó sɛn Ɛ, bó ná
dó yí wǎn n’I, lobo ná dó nɔ te kpɔń hwenu ɖaxó énɛ́ ɔ.́
15 Din ɔ,́ mɛ lǐvi mɔǩpán kpó mɛ wɔb̌uwɔb́ú kpó wɛ na tɔń sín jijimɛ
ɖé mɛ bó ná nyi ahwan byɔ́ mɛ ǎ. É—é gló wɛ.

Din ɔ,́ mi flín, ayǐhɔńgbe ayǐhɔńgbe wɛ jijimɛ ɖokpó nɔ́ fó,
ayǐhɔńgbe ayǐhɔńgbe. “Nǔ e jɛ ɖo Nɔwée sín azǎn lɛɛ́ mɛ ɔ,́ mɔ̌ ɖokpó
ɔ́ wɛ é ná lɛ ́ jɛ ɖo wǐwá Gbɛtɔv́í ɔ́ tɔn hwenu, lǐndɔň tántɔn wɛ è hwlɛň
gán ɖo sin xó ɔ́ mɛ.” Amɔ̌ ayǐhɔńgbe ayǐhɔńgbe wɛ xwe kanɖé hwenu

nɔ́ fó nú mɛɖé, nú mɛ ɖé lɛɛ́. Mi mɔ a? Bɔ ayǐhɔńgbe ayǐhɔńgbe ɔ,́ è nɔ
ɖó wuntun mɛ sɔxa ɖé ɖo Axɔśúɖuto ɔ́ mɛ. Gbe ɖokpó ɔ,́ azǎn gǔdo
gúdo tɔn ɔ́ ná su.

Mi nú mǐ ná ɖeji din, hwenu e mǐ ɖo linlin mǐtɔn e sɔgbe é mɛ
é. Bɔ ɖo agun ɔ́ mɛ, kpódó ɖo togun ɔ́ mɛ kpó, fí e Yɛsinsɛn ɔ́ dó gesí
Éɖée xá mǐ sɔ mɔ̌ ɖe é ɔ,́ mi nú mǐ ná ɖeji ɖɔ nǔ bǐ sɔgbe, bó ɖo
gbesisɔ mɛ, ɖo nukɔn Tɔn.
16 Mi ma nú mi ní nɔ te ó. Mi ma nú mi ní gbɔjɛ,́ zǎn kéze ó, káká
jɛ hwenu e Hlɔňhlɔń e nɔ ná gbɛ mɛ é ná kplá mi sín gbɛmɛ fí sín nǔ
lɛɛ́ mɛ, wá byɔ́ Axɔśúɖuto Mawu tɔn ɔ́ mɛ dó é. Bɔ mi mɛ e è kplá wá
byɔ́ Axɔśúɖuto Mawu tɔn ɔ́ mɛ bɔ è nǎ gbɛ gbɔn Yɛ Mawu tɔn jí ɖo
nǔgbó mɛ lɛɛ́ é ɔ,́ mi kpɔń lědo e xomɛ nɔ hun mi sɔ é! Kpódó awǎjijɛ
sín ɖasin kpó ɔ́ mǐ ɖó ná nɔ kpoli jí, zǎn kéze, bó ná ɖo kú dó nú
Mawu wɛ ɖó nǔ e É wa é wú.
17 Gbadanu din ɔ́ mǐ ɖó ɖyɔɖ̌yɔ́ kpɛví ɖé ɖo sinsɛnzɔ́ ɔ́ mɛ. Mǐ
ɖó nɔví súnnu ɖagbe ɖagbe ɖé ɖo fí, Nɔví súnnu Capps. É gosín
Nazalyɛɛ́n lɛɛ́ gun mɛ wá mǐ gɔń. Bɔ un lin ɖɔ énɛ ́ ɔ́ sɔgbe, Nɔví
súnnu Capps? É ɖo jlǒjló wɛ gbadanu din ɖɔ è nǐ ɖe gbe nú émí gbɔn
mǐ jí, gbɔn alɔ ɖó mɛ jí gbla mɛ.
18 Mǐ ɖó wěma lɛɛ́ bó ná má nú mɛɖé ǎ, é ɖo mɔ̌ có è mɔ nǔ jɛ mǐ wú
ɖi…Mǐ sixú kó ɖó wěma lɛɛ́, amɔ̌ mǐ ɖi nǔ ɖɔ mawuzɔẃatɔ́ nǔgbó,
ée è ɖe gbe ná é ɖé ɔ,́ wěma tɔn lɛɛ́ ɖo Sɛx́wé. Mi mɔ a? Bɔ é—é ɖó
acɛ bó ná dó jlá Mawuxówéma ɔ́ ényí Mawu kpo ɖo gbɛ tɔn dó gesí
xá Mawuxówéma ɔ́ wɛ jɛń wɛ ɔ́ nɛ.́ Mǐ ɖi nǔ ɖɔ gbenámɛ wéma tɔn
lɛɛ́ nɛ.́
19 Bɔ, din ɔ,́ è ko ɖe gbe nú Nɔví súnnu Capps lě e é ɖó ná nyí wiwa
gbɔn é ɖo na—Nazalyɛɛ́n lɛɛ́ gun mɛ, amɔ̌ gbadanu din ɔ́ é jló ɖɔ
agunmɛxó lɛɛ́, kpódó nǔ mɔȟunkɔtɔn lɛɛ́ kpó, ní ɖó alɔ émí jí nú gbe
ɖe nú mɛ, bónú é ná sɔ́ Wɛn élɔ́ yi. Akɔńkpinkpan sín nǔ tɛ ́ ɖíe!
20 Un ko—un ko se gbeɖíɖó lɛɛ́ sín hwenu e un yi Tucson é ɖokpóó,
bó nyí gbeɖíɖó jíwǔ mɔȟunkɔtɔn lɛɛ́, dó Nɔví súnnu Capps e ɖo fí é
wú ɖo alɔdó tɔn mɛ nú Nɔví mǐtɔn súnnu xomɛnyɔt́ɔ́ Neville, ée ɖo
zohwín Wěziza tɔn ɔ́ hɛn wɛ kpó akɔńkpinkpan kpó lě e súnnu élɔ́ lɛɛ́
sixú hɛn gbɔn é pɛṕɛṕɛ ́ é. Mǐ sɔ́ alɔ ɖó Nɔví súnnu Neville jí, lo ɔ́ é
nyí ɖó Nɔví súnnu Capps jí wɛ ǎ. Bɔ un jló ɖɔ mɛ e nyí mawuzɔẃatɔ́
lɛɛ́ é ɔ,́ Nɔví súnnu Jackson kpódó yě kpó, ényí yě ɖo fí ɔ,́ kpó Nɔví
súnnu Ruddell kpódó agunmɛxó agun e ɖo fí é tɔn lɛɛ́ kpó ɔ,́ yě ní
kɛnklɛń bó sɛ wá fí nú cɛj́ú we ɖé kpowun din, bó ná sɔ́ alɔ ɖó Nɔví
súnnu Capps jí. Bɔ ée nyí…
21 Din ɔ́ mǐ mɔ ɖɔ, ɖo Mawuxówéma ɔ́ mɛ, lě e yě nɔ́ bló gbɔn ɖ’ayǐ
é nɛ,́ yě nɔ́ sɔ́ alɔ ɖó yě jí bó nɔ́ ɖe yě ɖó vo ɖo hwe énɛ́ ɔ́ nu. Bɔ lě

e yě bló gbɔn nú Timɔtée é nɛ.́ É ɖɔ, “Gbɔn nǔníná élɔ́ e ɖo hwi mɛ
ɖ’ayǐ é jí, bó gosín nɔ towe sín nɔ Lɔyisi mɛ…” Yě kó ɖó kɛń jí, ɖɔ
nǔníná ɖé ɖo nya ɔ́ mɛ ɖ’ayǐ, bɔ é wá gɔň tɔn gbɔn agunjíkpɔńtɔ́ lɛɛ́
jí, gbɔn alɔ ɖó mɛ jí gbla mɛ.
22 Din ɔ,́ azǎn gǔdo tɔn ɔ́ sín nɔví súnnu lɛɛ́ ɔ,́ jǐ azǎn gǔdo tɔn tɔn
ɔ́ sín nɔví súnnu lɛɛ́ ɔ,́ yě bló, gbɔn ɖěbǔ, bɔ énɛ́ ɔ́ cáká. Yě vɛdó ɖɔ
yě ná ɛ nǔníná ɖé, gbɔn mɔ̌ wiwa gbla mɛ wɛ sín. Éeǒ, nǔníná ɔ́ kó
ɖo éyɛ ́ mɛ, bɔ yě vɛ ́ kó ɖó alɔ yětɔn jǐ tɔn ɖi gbeyínúmɛ ɖé ɖɔhun
kpowun wɛ ɖɔ yě ɖi nǔ ɖɔ Mawu kó sɔ́ nǔníná ɔ́ ɖó éyɛ ́ mɛ. Bɔ yě yí
gbe ná, gbɔn alɔ ɖó mɛ jí gbla mɛ.
23 Bɔ súnnu élɔ́ lɛɛ́ e ɖo agun élɔ́ mɛ fí, ée un ɖi ɖɔ ɖo lǐndɔň yětɔn
mɛ ɔ́ yě ɖó Hlɔňhlɔń Tɔn e nɔ ná gbɛ mɛ é lɛɛ́ ɔ;́ mi mɛ nɔví súnnu
lɛɛ́ ní kɛnklɛń bó sɛ wá tlóló din, Nɔví súnnu Ruddell kpódó mi mɛ
e kpo ɖo agun ɔ́ mɛ fí lɛɛ́ é bǐ kpó, kpódó agunmɛxó lɛɛ́ kpódó agun
nɔví nɔví e lɛ ́ lɛ ̌ dó lɛɛ́ é kpó, bó ná dó ɖó alɔ Nɔví súnnu Capps jí,
bónú è nǎ sixú ɖe gbe n’i gbɔn gbeyínúmɛ mǐtɔn gbla mɛ, ɖo tó ɖó
mɛ togun élɔ́ nukɔn, bónú é ná nyí sísɛ ́ dó yi jlá Wɛnɖagbe Aklúnɔ
Jezu tɔn ɔ,́ ɖo fí ɖěbǔ e Mawu sixú ylɔ́ ɛ ɖe é. É nɔ́ húzú…

É kó nyí ɖokpó ɖo mǐ mɛ, gbɔn Jiji gbla mɛ. É nyí ɖokpó ɖo mǐ
mɛ ɖó é ɖi nǔ nú Wɛn ɔ́ wútu. É nyí ɖokpó ɖo mǐ mɛ ɖó—ɖó é nɔ́ nɔ
te nú Nǔgbó Xó ɔ́ tɔn wútu. Bɔ mǐ jló ɖɔ è nǐ ɖe gbe nú Nɔví súnnu
Capps lě e é ɖó ná nyí wiwa gbɔn é, ɖo nukɔn mitɔn, gbɔn alɔ ɖó mɛ
jí gbla mɛ, ɖɔ é nyí ɖokpó ɖo mǐ mɛ.

É nyɔ,́ Nɔví súnnu Ruddell, Nɔví súnnu Capps, Nɔví súnnu
Neville. Nɔví súnnu Junior Jackson, mawuzɔẃatɔ́ ɖěvo e ɖo fí lɛɛ́
é ɖěbǔ, un tunwun yě mɛ nabí e tíin é pɛṕɛṕɛ ́ ǎ. Un ma…Un lin ɖɔ
yě ɖó sinsɛnzɔ́ yě ɖésúnɔ tɔn lɛɛ́ gbadanu din. Hǔn sɛ wá fí tútútú,
Nɔví súnnu Capps.

Din ɔ́ fítɛ ́ Nɔví súnnu Hunter kpódó yě mɛ e gosín New York
lɛɛ́ é kpó ká ɖe, un…Nɔví súnnu Anthony? Un lin ɖɔ yě kó lɛ ́ kɔ
yi. [Nɔví súnnu Neville ɖɔ, “Nɔví súnnu Anthony ɖo gǔdo dɔň.”—
Wěmaɖetɔńtɔ.́]

Mi mɛ ɖěvo ɖěbǔ e ɖo fí, bó ɖo kpɔ́ xá mǐ lɛɛ́ ɔ,́ étɛ ́ o, é ná víví
nú mǐ ɖɔ mi ni sɛ wá fí bó nɔ te ɖó kpɔ́ xá mǐ din, ɖi nǔ wú mɔ nǔ jɛ
ɖɔ mǐ ɖi nǔ ɖɔ Nɔví súnnu Capps nyí…

Mi mɛ nabí ɖo fí wɛ tunwun Nɔví súnnu Capps? Mi zé alɔ mitɔn
dó jǐ. É sɔgbe, mi zé alɔ dó do. Mɛ nabí wɛ ɖi nǔ ɖɔ mɛsɛntɔ́ Mawu
tɔn wɛ é nyí? Mi zé alɔ mitɔn lɛɛ́ dó jǐ. Mǐ yí wǎn n’i, ɖi nɔví mǐtɔn
súnnu ɖɔhun.

24 Din ɔ́ nǔ e mǐ nɔ́ ylɔ́ ɖɔ gbeɖenúmɛ é sín ɖěwagbɔn e sɔgbe pɛṕɛṕɛ ́
é ɖíe ǎ, amɔ̌ un jló ɖɔ togun e ɖo tó ɖó wɛ élɔ́ ɔ,́ un sixú kpé wú bó
ji han élɔ́ ǎ, amɔ̌ un jló ɖɔ mi ní dó alɔ mì bónú má dókpɔń.
25 Gbe ɖokpó énɛ́ ɔ́ gbeyíɖɔ ɖé jɛ te yi vɔšákpe ɔ́ kɔn, ɖo sinsɛnxɔ
ɔ́ mɛ. Bɔ hwenu e é ɖo fínɛ ́ ɖo sinsɛnxɔ ɔ́ mɛ ɔ…́É kó jɔ gbɛtɔ́ ɖagbe
ɖé, lo ɔ́ é ɖo axɔśú Oziyási sín awa wú gán jɛ wɛ tlóló nɛ,́ bɔ éyɛ ́ ká
jɔ—éyɛ́ ká jɔ gbɛtɔ́ ɖagbe ɖé. Amɔ̌ có ɔ,́ gbe ɖokpó ɔ,́ ɖo sinsɛnxɔ ɔ́
mɛ ɔ,́ é mɔ nǔɖé, hwenu e é jɛ nǔmimɔ ɖé mɛ, bɔ é má kó mɔ kpɔń
ǎ é. É mɔ Wɛnsagun lɛɛ́, kpódó awa lɛɛ́ kpó, bɔ yě ɖo zinzɔn wɛ bó
ɖo yiyi wɛ lobo ɖo wiwa wɛ, gbɔn xɔ ɔ́ mɛ, bó ɖo xó sú wɛ, “Mǐmɛ,́
mǐmɛ,́ mǐmɛ,́ wɛ Aklúnɔ Mawu Nǔbǐwúkpétɔ́ ɔ́ nyí!” (Wǎ, nɔví súnnu.
Ɛɛn. Mi mɔ a?) “Mǐmɛ,́ mǐmɛ,́ mímɛ,́ wɛ Aklúnɔ Mawu Nǔbǐwúkpétɔ́
ɔ́ nyí!” (Ben.)
26 Bɔ hwenu e é bló é ɔ,́ sinsɛnxɔ ɔ́ sín hɔnkpo lɛɛ́ húnhún. Bɔ é ɖɔ,
“Heelú mì! Ɖó gbɛtɔ́ e sín nufló ma mɛ́ ǎ é ɖé wɛ un nyí.” Ɖo Mawu
Nukɔn ɔ́ é mɔ nukúnnú jɛ wú, ɖɔ sɔ mɔ̌ e é nyí gbeyíɖɔ ɔ,́ é kú hwɛ.
É ɖɔ, “Gbɛtɔ́ e sín nufló ma mɛ́ ǎ é ɖé wɛ un nyí, bɔ togun e mɛ un
ɖe ɔ́ lɔ sín nufló mɛ́ ǎ.”
27 Bɔ Wɛnsagun lɛɛ́ ɖokpó zɔn, bó sɔ́ Myɔkán ɖé bó ɖó alɔ nu tɔn
wú, bó ɖɔ, “Dǒ wɛn gbeyíɖɔ ɖɔhun, gbɛtɔv́í!”

A nǎ ná mǐ hangbe ɖokpó ɖó énɛ́ ɔ́ jí a, nɔví nyɔňu, ényí a jlǒ ɔ́
nɛ.́ Mɛ nabí wɛ tunwun han élɔ?́ Mi nú mǐ ní ji, ko ɖokpó. É sɔgbe.

Hwenu e Myɔkán ɔ́ jɛ gbeyíɖɔ ɔ́ wú ɔ,́
Bó bló bɔ é mɛ́ lě é sixú mɛ́ gbɔn,
Hwenu e Gbe Mawu tɔn ɖɔ, “Mɛ̌ wɛ ná yi nú mǐ?”
Bɔ é yí gbe ɖɔ, “Nyi ɖíe, sɛ ́ mì dó.”
[Tɛn vɔťɔ́ ɖo kan ɔ́ jí—Wěmaɖetɔńtɔ.́]…ɖɔ xó,

Aklúnɔ ce,
Ɖɔ xó, bɔ un na yá wǔ yí gbe nú We;
Ɖɔ xó, Aklúnɔ ce, ɖɔ xó, Aklúnɔ ce,
Ɖɔ xó, bɔ un ná yí gbe, “Aklúnɔ, sɛ ́ mì dó.”
Mɛ lǐvi mɔǩpán din ɖo hwɛ winnyá kú wɛ,
Mi ɖótó aluwɛ ví vívɛ ́ yiya yětɔn;
Yǎ wǔ, nɔví, yǎ wǔ yi hwlɛń yě gán;
Yǎ wǔ yí gbe, “Gǎn ce, nyɛ ɖíe.”
Ɖɔ xó, Aklúnɔ ce, ɖɔ xó, Aklúnɔ ce,
Ɖɔ xó, bɔ un na yá wǔ yí gbe nú We;
Ɖɔ xó, Aklúnɔ ce, ɖɔ xó, Aklúnɔ ce,
Ɖɔ xó, bɔ un ná yí gbe, “Aklúnɔ, sɛ ́ mì dó.”

Mi gbɔ nú agunmɛxó lɛɛ́ ní ɖi zɔnlin wá lɛ ́ lɛ ̌ dó din bó sɔ́ alɔ ɖó
Nɔví súnnu Capps jí. Mi nú mǐ bǐ ní wɛ ta mǐtɔn lɛɛ́.

28 Mawu vívɛńá, sinsɛnxɔ ɔ́ sín hɔnkpo lɛɛ́ lɛ ́ vɔ́ húnhún, bɔ hwenu
e mǐ ɖo Gbɛ e nɔ ná gbɛ mɛ é sín Yɛ e ɖo azɔ̌ wa wɛ ɖo nɔví mǐtɔn
súnnu mɛ é mɔ wɛ é. Un xo ɖɛ, Mawu, hwenu e é ɖo élɔ́ ɔ́ mɔ ɖo éɖée
mɛ wɛ sín Aga, bɔ é ɖo ɖiɖɔ wɛ ɖɔ é ɖó ná yi é. Mǐ sɔ́ alɔ ɖó jǐ tɔn,
ɖi agunmɛxó Towe lɛɛ́ ɖɔhun, Aklúnɔ, bó ná ɛ alɔ ɖisí kɔnɖókpɔ́ tɔn;
bó sɔ́ alɔ mǐtɔn lɛɛ́ ɖó jǐ tɔn, bó kɔn ɖɛxodómɛjí Mawu tɔn lɛɛ́ dó jǐ
tɔn, ɖɔ A nǎ ɖó ami nufló tɔn lɛɛ́, linlin tɔn, mɛ e é nyí é bǐ kpéte wú.
Bónú é ní sɔ́ Wɛn Wɛnɖagbe ɔ́ tɔn élɔ́ yi káká fí e jɛ nǔglɔ́ nǔglɔ́ e A
nǎ ylɔ́ ɛ ɖe lɛɛ́ é bǐ. Nǎ bónú é ní nyí mɔ,̌ Aklúnɔ. Mǐ sɔ́ nɔví mǐtɔn
súnnu jó nú We, ɖi mɛsɛntɔ́ Towe lɛɛ́ ɖɔhun, ɖo Jezu Klísu sín Nyǐkɔ
mɛ. Amǐ.
29 “Jlǎ Xó ɔ,́” nɔví ce súnnu wínnyáwínnyá. “Bó nɔ ɖɔ nú hwe ɔ́ nu
nyɔ,́ kpó é ma nyɔ́ kpó; a nǎ nɔ́ kɛ nu dó nǔ wú nú mɛ, bó nɔ́ gbɛ ́ nǔ
nú mɛ, kpó xomɛfífá kpó Nǔkplɔńmɛ kpó bǐ.” Mawu ní xo ɖɛ dó jǐ
we, nɔví súnnu.
30 [Nɔví súnnu Ben Bryant ɖɔ, “Nɔví súnnu Branham, a nǎ ɖó alɔ
jǐ ce a? Yě ná ɖó alɔ jǐ ce a? Un jló ɖɔ è nǐ ɖe gbe nú mì.”—
Wěmaɖetɔńtɔ.́] A ko…? Un tunwun ɖɔ è kún kó bló nú we ó ǎ.

Nɔví súnnu Ben, ɖo fí, wá mǐ gɔń. Un lin ɖɔ é kó ɖo xó jlá wɛ sín
hwe ɖé nu ɖíe. Có ɔ,́ lě e é ɖó ná nyí gbɔn é ɔ́ é kó nyí mɛɖé bɔ (Un
vɛdó ɖɔ è ko bló n’i wɛ sín; nǔ e wú un ylɔ́ ɛ ɖɔ é ní sɛ wá é nɛ.́) è ɖe
gbe n’i, alǒ è ɖǒ alɔ jǐ tɔn ɖo fí ǎ.
31 Din ɔ,́ Nɔví súnnu Ben sín asi ɖo fí ɖo fíɖé, bɔ mɛ vívɛńá ɖé wɛ é
nyí. Mawuxójlátɔ́ nyɔňu ɖé wɛ é nyí ɖ’ayǐ. Bɔ hwenu e é kpódó nɔví
mǐtɔn súnnu kpó wlí alɔ, bɔ é kplá ɛ wá goxɔ ɔ́ mɛ ɔ,́ hwenu e é mɔ
bó se Xó ɔ,́ có ɔ́ nǎwe kpɛví ɖagbe ɖagbe ɖé kpódó mɛnyínyí ɖagbe
kpó ká wɛ, amɔ̌ hwenu e é mɔ ɖɔ é kún sɔgbe ɖɔ nyɔňu lɛɛ́ ní bló mɔ̌
ó ɔ,́ é jó dó; bɔ é cí ɖɔ é jɛ asú tɔn jí ɖɔhun. Énɛ ́ ɔ́ sɔgbe. Mɛsɛd́ó lɛɛ́
hwenu tɔn ɔ́ nɛ.́ Lě e é ɖó ná nyí gbɔn ɔ́ nɛ.́
32 Nɔví súnnu Ben nɔ́ yí kan lɛɛ́, lě e un mɔ nukúnnú jɛ mɛ gbɔn é,
kpódó asi tɔn kpó. Yě nɔ́ yi tɛn gǔ-…línlín lɛɛ́ é mɛ, káká yi jɛ sókan
lɛɛ́ mɛ, bó nɔ́ yi zungbó lɛɛ́ mɛ, bɔ yě nɔ́ xo kan élɔ́ lɛɛ́ bó nɔ́ ɖɔ xó
dó kan lɛɛ́ wú. Azɔn gěgé ɔ́ è nɔ ɖe yě dó, bó nɔ́ nya yě, bó nɔ́ ɖe yě
tɔń. Mǐ nɔ́ ɖó nukún énɛ́ ɔ.́ “Ɖó mɛ e nɔ zán gbɛ ɖo sísíɖónúmawu lɔ
jí ɖo Jezu Klísu mɛ lɛɛ́ bǐ ɖó ná mɔ yadónúmɛ lɛɛ́ sín wǔvɛ.́”
33 Mɛ nabí wɛ ɖo fí bó tunwun Nɔví súnnu Ben? Mɛ nabí wɛ ɖi nǔ
ɖɔ é nyí mɛsɛntɔ́ Mawu tɔn, bó jɛ xá ɖɛxodómɛjí élɔ́ e mǐ ná byɔ́ ɖo
Mawu sí n’i é? Mi mɔ a, é nyí jǒnɔ ǎ. É kó nɔ kpɔ́ xá mǐ xɔ xwe mɔǩpán.
Un tunwun i ɖi gbɛtɔ́ mɛɖéesɔh́wetɔ́ ɖé ɖɔhun. É cí nyɛ ɖɔhun; é nɔ́
wa nǔ gěgé nyi do. Mǐ bǐ wɛ nɔ́ wa mɔ.̌ Nǔ e un nɔ yí wǎn ná dó Nɔví

súnnu Ben wú é ɔ,́ é nɔ́ ɖo gbesisɔ mɛ káká bó ná sá ɖo koli tɔn lɛɛ́ jí
bó ná dó blóɖó.

Bɔ hwenu e é se xó, azǎn ɖě ɔ́ gbe, dó Asidida Kpódó Asigbígbɛ ́
Kpó wú ɔ,́ é kpódó asi tɔn kpó ɖo gbesisɔ mɛ bó ná klán, ɖó é yí wǎn
n’i, bɔ é lɔ yí wǎn n’i, amɔ̌ yě jló ná sɔgbe xá Mawuxó ɔ.́ Nǔɖěbǔ e
Xó ɔ́ ɖɔ ɔ,́ nǔ e jló yě ɔ́ nɛ.́ Un xo ɖɛ ɖɔ Mawu ní xo ɖɛ dó Ben kpódó
asi tɔn kpó jí, nú sinsɛnzɔ́ Tɔn.

Mi nú mǐ ná ɖó alɔ nɔví mǐtɔn súnnu jí.
34 Mawu vívɛńá, mǐ sɔ́ alɔ mǐtɔn lɛɛ́ ɖó Nɔví mǐtɔn súnnu Ben jí,
ɖi wuntun ɖé ɖɔhun ɖɔ mǐ yí wǎn n’i. Bɔ mǐ ɖi nǔ, Aklúnɔ, ɖɔ é ɖo
gbesisɔ mɛ bó ná dó wa azɔ̌ ɖé nú We, bónú è nǎ sɛ ́ ɛ dó kpódó kan
élɔ́ lɛɛ́ kpó, bónú é ná yi xo yě ɖo sókanmɛnu ɖé lɛɛ́ tɛńtin ɖo tɛn e
ɖo zɔ tawun lɛɛ́ é mɛ fí e vlafo mǐ mɛ gěgé má ná yi gbeɖé ǎ lɛɛ́ é,
amɔ̌ có ɔ́ Wɛn ɔ́ ɖó ná yi gbɛ ɔ́ bǐ mɛ. Mǐ xo ɖɛ ɖɔ A nǐ xo ɖɛ dó nɔví
mǐtɔn súnnu ɔ́ jí, lobo ná ɛ Yɛ Towe, bónú É ní wá jǐ tɔn. Bo xlɛ ́ ɛ
ali, lobo kplá é kpódó asi tɔn kpó yi tɛn énɛ́ lɛɛ́ mɛ fí e vlafo lǐndɔň
ɖokpó ɖo káká dɔň, bɔ hɔn lɛɛ́ má sixú sú ǎ káká jɛ hwenu e è nǎ kplá
lɛňgbɔ́ ɖokpó énɛ́ ɔ́ wá dó é. Kanwe afɔtɔn-nukún-ɛnɛ lɛɛ́ kpé We ǎ.
Ée nyí…Nyǐkɔ e ɖo Wěma ɔ́ mɛ lɛɛ́ é bǐ ɖó ná nyí kpíkplá wá. Dǒ alɔ
yě, Aklúnɔ, hwenu e mǐ sɔ́ alɔ ɖó jǐ tɔn, bó ná dó sɔ́ ɛ ɖó kɔnɖókpɔ́
mɛ ɖó kpɔ́ xá mǐ ɖi nɔví mǐtɔn súnnu ɖɔhun é. Bɔ alɔdó mǐtɔn kpó
ɖɛxixo mǐtɔn kpó n’i ɔ,́ yě ná yi xá ɛ. Bɔ mǐ xo ɖɛ ɖɔ A nǐ xo ɖɛ dó jǐ
tɔn, Aklúnɔ, fíɖěbǔ e é yi é. Ɖo Jezu sín Nyǐkɔ mɛ. Amǐ.

È nǐ xo ɖɛ dó jǐ we, Nɔví súnnu Ben! Mǐ ná we kɔnɖókpɔ́ sín alɔ
ɖisí, ɖi nɔví nɔví mawuzɔẃatɔ́ lɛɛ́ ɖɔhun. Mawu ní xo ɖɛ dó jǐ we,
nɔví súnnu.
35 [Nɔví súnnu Earl Martin ɖɔ, “Nɔví súnnu Branham, a jlǒ ná ɖó
alɔ jǐ ce, bó ɖe gbe nú mì bónú má wa azɔ̌ ɖi agunnukɔntɔ́ ɖé ɖɔhun
a?”—Wěmaɖetɔńtɔ.́] John Martin…[“Earl.”] Earl.

Mɛ nabí wɛ tunwun Earl Martin? Mɛ nabí wɛ ɖi nǔ ɖɔ é nyí
mɛsɛntɔ́ Klísu tɔn? É wá mǐ gɔń bó gosín…Un ɖi ɖɔ, dodónu tɔn
ɔ,́ é gosín Pantekotísu lɛɛ́ sín gbɛ ̌ ɖé mɛ, bɔ din ɔ́ un lin ɖɔ é nyí
agunnukɔntɔ́ bó nɔ́ wa azɔ̌ mɛɖéekannuninɔ tɔn ɖé.
36 Un tunwun ɖɔ Earl nyí mɛsɛntɔ́ Klísu tɔn titewungbe ɖé. Un na
wɔn nǔwiwa ɖokpó gbeɖé ǎ, gěgé kó tíin, amɔ̌ nǔwiwa ɖokpó ɖo Earl
gɔń. Un flín ɖɔ zǎn ɖokpó mɛ ɔ́ yě ylɔ́ ɛ hwenu e un yi Dallas, Texas é;
alǒ un—un ɖi ɖɔ, éeǒ, nǔ nɛ́ wɛ…[Nɔví nyɔňu ɖé ɖɔ, “Beaumont.”—
Wěmaɖetɔńtɔ.́] Beaumont, Texas, wɛ sɔgbe, nɔví nyɔňu. Bɔ yě—yě…
Vǐ yɛy̌ɛ ́ tɔn ɖo ayǐmlɔḿlɔ,́ bó ɖo kúkú wɛ, bɔ yě vɛdó ɖɔ é kó kú wɛ
sín. É sɔ́ ɖo gbigbɔjɛ ́ wɛ ǎ. Bɔ Earl ba ali tɔn lɛ ́ lɛ ̌ dó wá xɔ ce mɛ, ɖi
vǐtɔ́ ɖé ɖɔhun, bɔ abɔťa tɔn jɛ kɛń, bɔ é jɛ kpoli ɖo akpá ce, hwenu

e un ɖo zan jí é. Un blí bó gosín zan ɔ́ jí; é kplá así kɔ nú mì bó ɖɔ,
“Nɔví súnnu, un ɖi nǔ ɖɔ gbeyíɖɔ Mawu tɔn wɛ a nyǐ. Un ko nɔ ɖi nǔ
nú mɔ̌ tɛgbɛ. Bɔ ényí a nǎ vɛ ́ kó ɖɔ xó ɔ́ kpowun ɔ,́ sɔ mɔ̌ e vǐ yɛy̌ɛ ́ ce
kú ɔ,́ é ná nɔ gbɛ.” Bɔ vǐ yɛy̌ɛ ́ tɔn lɛ ́ kɔ wá gbɛ, bó ɖo gbɛ.
37 Mi ɖi nǔ ɖɔ é jɛ xá kɔnɖókpɔ́ sín alɔ ɖisí nǔɖitɔ́ élɔ́ lɛɛ́ tɔn a?
[Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]

Mi nú mǐ ná xo ɖɛ, nɔví lɛɛ́ mi, hwenu e mǐ ná sɔ́ alɔ ɖó jǐ tɔn é.
38 Tɔ́ xomɛnyɔt́ɔ́ e ɖo Sɛx́wé, mǐ lɛ ́ sɔ́ alɔ mǐtɔn lɛɛ́, ɖokpó gɔ́ ná,
ɖó Nɔví mǐtɔn súnnu Martin jí. Mǐ sɛ ́ ɛ dó, Aklúnɔ, ɖɔ é ní yi káká fí
línlín e A ɖe gbe n’i ɖɔ é ní yi lɛɛ́ é; fíɖěbǔ e é ná bó nyí ɔ,́ yě ná bó
nyí mɛ gěgé alǒ mɛ kpɛví ɖé ɔ,́ gbɔn ali kpɛví kpɛví lɛɛ́, alǒ ali ɖaxó
ɖaxó lɛɛ́ jí, ɖo gletoxo lɛɛ́ mɛ, é ná bó nyí mɔ̌ é. Fíɖěbǔ e é ná bó nyí
ɔ,́ Aklúnɔ, ɖɛxodómɛjí Towe lɛɛ́ ní nɔ kpɔ́ xá ɛ. Mǐ sɔ́ alɔ mǐtɔn lɛɛ́
ɖó jǐ tɔn hwenu e mǐ ɖo ɖuɖéjí Towe byɔ́ n’i wɛ lobo ɖo ɖɛxodómɛjí
mǐtɔn lɛɛ́ ná ɛ wɛ é, bónú Yɛ e ɖo mǐ jí ɔ,́ Aklúnɔ, ní yi xá ɛ, bó xlɛ ́ ɛ
ali lobo kplá ɛ hɛn yi lǐndɔň e bú lɛɛ́ é gɔń ɖo hɛnkɛń dɔň ɖo gletoxo
lɛɛ́ mɛ kpódó ali ɖaxó lɛɛ́ jí kpó. Mǐ sɛ ́ ɛ dó, ɖo Jezu Klísu sín Nyǐkɔ
mɛ. Amǐ.

Mawu ní xo ɖɛ dó jǐ we, Nɔví súnnu Martin. Yi lo, bónú Aklúnɔ
ɔ́ ní nɔ kpɔ́ xá we.
39 Nú linnáwa ɖokpó ɔ́ wɛ a? [Nɔví súnnu Richard Blair ɖɔ xó nú
Nɔví súnnu Branham—Wěmaɖetɔńtɔ.́] Richard wɛ nyǐkɔ towe nɔ nyí
a? [“É sɔgbe. Richard Blair.”] Mɛ nabí wɛ tunwun Nɔví súnnu Richard
Blair? Mɛ nabí wɛ ɖi nǔ ɖɔ mɛsɛntɔ́ Mawu tɔn wɛ é nyí? É gosín ée
nyí—ée nyí Pantekótu gun e Jɛ kpɔ́ é sín gbɛ̌ ɔ́ mɛ wá.

Bɔ nɔví súnnu, Nɔví súnnu Blair, un flín ylɔy̌lɔ́ ɖaxó ɖé, ée nyí
étɔn é. Un flín hwenu e Nɔví súnnu Blair má yí gbe ǎ é, é jló ná ɖi nǔ
nú mì ǎ, ɖó yɛ ɖé ɖo nǔ wa xá ɛ wɛ, bó ɖo ɖiɖɔ n’i wɛ ɖɔ nyǐjɛtɔ́ wɛ
un nyí. Bɔ hwenu e é ɖo ayǐjínjɔń ɖo kplé ɔ́ mɛ tútútú ɔ,́ Yɛsinsɛn ɔ́
lɛ ́ kɔ bó ɖe nǔ ɔ́ gba. Bɔ é kó ɖibla bɛ ́ ta—ta zun aji ɖé, bɔ nǔ e zɔń
bɔ é wá ɖo ninɔmɛ énɛ́ ɔ́ mɛ ɔ́ nɛ.́

Bɔ un flín ɖɔ asi tɔn wǎnyínámɔ ɔ́ ylɔ́ mì gbe ɖokpó. É ɖɔ, “Nɔví
súnnu Branham, un ɖi ɖɔ Richard ná kú.” Bɔ é ɖó, un ɖi ɖɔ, tablá ɖé.
É yi bó yi sɔ́ ɛ ɖó jǐ tɔn, lě e un byɔ́ ɛ ɖɔ é ní bló gbɔn é, bó xo ɖɛ. É
ɖíe.
40 Vǐ yɛy̌ɛ ́ kpɛví ɖé wá ɖo alita-awǒvi ɖé mɛ, alǒ, [Nɔví súnnu Blair
ɖɔ, “Súnnuví ce.”—Wěmaɖetɔńtɔ.́] súnnuví tɔn, ɖo alita-awǒvi ɖé
mɛ, bɔ yě sɔ́ ɖo nukúnɖíɖó gěgé ná n’i wɛ ǎ, kpódó tamɛfɔn sín afɔkú
ɖé kpó. Bɔ kpódó ɖɛxixo kpó, gbɔn alǒkan ɖésú jí ɔ,́ azɔn gbɔ nú vǐ
yɛy̌ɛ ́ ɔ.́

Mi ɖi nǔ ɖɔ Nɔví súnnu Blair nyí kúnnuɖetɔ́ Klísu tɔn nǔgbó
nǔgbó ɖé a? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Mi xo ɖɛ
ɖɔ ɖɛxodómɛjí mitɔn lɛɛ́ ní yi xá ɛ.

Nɔví lɛɛ́ mi, mi ɖó alɔ mitɔn lɛɛ́ jǐ tɔn.
41 Mawu vívɛńá, bó ná dó dó gesí nɔví mǐtɔn súnnu xomɛnyɔt́ɔ́
yɛy̌ijɛxánɔ, mɛsɛntɔ́ Towe, ée gosín gbɛ̌ é ɖésúnɔ tɔn mɛ wá, bó ná dó
ɖi zɔnlin ɖo Wěziza mɛ é. Tɔ,́ mǐ xo ɖɛ ɖɔ A nǐ xo ɖɛ dó Nɔví mǐtɔn
súnnu Blair jí, hwenu e mǐ ɖo sísɛ ́ ɛ dó wɛ kpódó ɖɛxodómɛjí mǐtɔn
lɛɛ́ kpódó gbeyínúmɛ mǐtɔn lɛɛ́ kpó, gbɔn alɔ mǐtɔn lɛɛ́ sísɔ́ ɖó jǐ tɔn
gbla mɛ, ɖo fíɖěbǔ e A sixú ylɔ́ ɛ ɖe, Aklúnɔ, yi nǔ ɖěbǔ e kɔn é sixú
wa é. Yɛ Towe ní yi xá Nɔví súnnu Blair. Xlɛ ́ ɛ ali bó kplá ɛ yi mɛ e
bú bó ɖo kúkú wɛ ɖo gbɛ élɔ́ mɛ lɛɛ́ é gɔń, bónú é ná sixú gɔ́ alɔ bónú
è nǎ mɔ lɛňgbɔ́ e bú énɛ́ é, bónú é ná sixú kplá ɛ lɛ ́ kɔ wá lɛňgbɔḱpó
ɔ́ mɛ. Fíɖěbǔ e é sixú nyí ɔ,́ nǔ ɖěbǔ e A ɖǒ n’i ɔ,́ Aklúnɔ, mǐ byɔ́
kpowun ɖɔ Yɛ Towe ní xlɛ ́ ɛ ali bó kplá ɛ yi gbɔn gbɛ tɔn sín tomɛyiyi
bǐ mɛ. Nɔví tɔn lɛɛ́ wɛ mǐ nyí. Ɖo kɔnɖókpɔ́ sín alɔ ɖisí níná ɛ mɛ ɔ,́
mǐ byɔ́ We ɖɔ A nǐ yi xá ɛ, ɖo Jezu Klísu sín Nyǐkɔ mɛ. Amǐ.

Alɔ ɖisí kɔnɖókpɔ́ tɔn ɔ!́ Mawu ní xo ɖɛ dó jǐ we, Nɔví súnnu
Blair. Mǐ ɖo kpɔ́ xá we, kanwe ko ɖo kanwe ko jí, mǐ ná xo ɖɛ nú we
lobo ná wa nǔ ɖěbǔ e wú mǐ kpé é bó ná dó dó alɔ we ɖo ali ɔ́ xo.
Mawu ní xo ɖɛ dó jǐ we.
42 [Nɔví súnnu Merlin Anthon ɖɔ, “Nǔ ɖokpó ɔ́ wɛ é nyí nú mì, Nɔví
súnnu Branham, ɖó gbeɖenúmɛ tamɛ.”—Wěmaɖetɔńtɔ.́] Nɛ̌ a ɖɔ?
[“Gbeɖenúmɛ.”] Mɛ̌ wɛ a nyǐ? [“Merlin Anthon.”] Merlin Anthon.
[“Agun ɔ́ mɛ wɛ un ɖe.”] Fítɛ?́ [“Ɖo agun ɔ́ mɛ fí.”] Ɖo agun ɔ́ mɛ.
Mɛɖé ká tunwun Nɔví súnnu Merlin Anthon a? Mɛ yɔy̌ɔ́ wɛ, nú nyɛ.
[“Kpódó Ahwangɔnu Hwlɛngán tɔn ɔ́ kpó. A flín mì a?”] Óo, ɛɛn. Sɔ́
kɛ mì, nɔví súnnu.

Sín Ahwangɔnu Hwlɛngán tɔn ɔ́ mɛ, énɛ ́ ɔ́ sɔgbe, un flín i. Dódó,
un tunwun i lo. Un vɛ́ kó…Nukúnmɛ tɔn cí mɛ e un tunwun é nú nyɛ
ɖo hwe énɛ́ ɔ́ nu pɛṕɛṕɛ ́ ǎ, ɖo hwe élɔ́ nu. Mɛ nabí wɛ tunwun ɖɔ
gbɛtɔ́ Mawu tɔn wɛ n’i? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́]
Mɛ nabí wɛ ɖi nǔ ɖɔ—ɖɔ Mawu ɖo azɔ̌ wa xá ɛ wɛ? Mi zé alɔ mitɔn
dó jǐ. [“Amǐ.”] Mi ná xo ɖɛ n’i a? [“Amǐ.”]
43 Din ɔ,́ nɔví súnnu, mǐ tunwun ɖɔ mɛ lɛɛ́ sín gbɛ ̌ ɖaxó ɖé mɛ wɛ a
gosín bó wá, Ahwangɔnu Hwlɛngán tɔn ɔ,́ togun ɖaxó ɖé wɛ yě nyí.
Amɔ,̌ bɔ, amɔ̌ Ahwangɔnu Hwlɛngán tɔn ɔ́ nɔ́ wa azɔ̌ ɖaxó ɖé ɖo ali
jí. Mǐ sixú ɖɔ nǔtí sɔ́ ta Nazalyɛɛ́n lɛɛ́, agun Pantekotísu lɛɛ́ tɔn ɔ,́ alǒ
Ahwangɔnu Hwlɛngán tɔn ɔ,́ alǒ yě mɛ ɖěbǔ ǎ; nɔví mǐtɔn lɛɛ́ wɛ yě
nyí. Amɔ,̌ mi mɔ a, mǐ ɖi nǔ ɖɔ mǐ nyí mɛ e hɛn Wɛn ɖaxó ɖé yi nú

ganxixo élɔ́ e mɛ mǐ ɖo gbɛ nɔ wɛ ɖe é. A jlǒ ná bló mɔ̌ ɖo kpɔ́ xá mǐ
a? [Nɔví súnnu Anthon ɖɔ, “Amǐ.”—Wěmaɖetɔńtɔ.́]

Mi nú mǐ ná wɛ ta mǐtɔn lɛɛ́ hwenu e mǐ ná sɔ́ alɔ mǐtɔn lɛɛ́ ɖó
nɔví mǐtɔn súnnu jí é.
44 Tɔ́ vívɛńá e ɖo Sɛx́wé é, Hwi wɛ nyí Mɛ e nɔ ylɔ́ mɛ lɛɛ́ é. Hwi wɛ
nyí Mɛ e nɔ ná gbɛ Xó ɔ,́ bónú yě ná sixú ɖi nǔ é. Bɔ mǐ sɔ́ alɔ mǐtɔn
lɛɛ́ ɖó nɔví mǐtɔn súnnu vívɛńá ɔ́ jí, ɖi gbeyínúmɛ ɖé ɖɔhun ɖɔ mǐ ɖi
nǔ ɖɔ A ɖo kpɔ́ xá ɛ bó ná dó alɔ ɛ. Mǐ sɛ ́ ɖɛxodómɛjí mǐtɔn lɛɛ́ dó
kpó é kpó, bónú mǐ mɛ e ɖi nǔ ɖɔ mǐ kó xo kú zlɛ ́ wá Gbɛ lɛɛ́ é bɔ
din ɔ́ mǐ ɖó Hlɔňhlɔń e nɔ ná gbɛ mɛ é ɖo ayi mǐtɔn lɛɛ́ mɛ lɛɛ́, gbɔn
wǔjɔmɛ Mawu tɔn gbla mɛ ɔ,́ mǐ sɔ́ alɔ ɖó nɔví mǐtɔn súnnu jí bó sɛ ́
ɛ dó kpódó ɖɛxodómɛjí mǐtɔn lɛɛ́ kpó, ɖɔ A nǐ kplá ɛ bó xlɛ ́ ɛ ali lobo
kplá ɛ hɛn yi ayǐkúngban ɔ́ sín fínfɛń ɖokpó ɖokpó, Aklúnɔ, ée A ko
ɖe gbe n’i ɖɔ é ní yi é mɛ. Yɛ Towe ní yi xá ɛ bó ná ɛ lanmɛ ɖo ganjí,
wǔsyɛń, kpódó ɖuɖéjí kpó ɖo mawuzɔ́ tɔn mɛ, ɖó mǐ sɛ ́ ɛ dó ɖo Jezu
Klísu sín Nyǐkɔ mɛ. Amǐ.
45 Mawu ní xo ɖɛ dó jǐ we, nɔví súnnu. Kɔnɖókpɔ́ sín alɔ ɖisí ɔ́ nɛ,́
mi tunwun a, nɔví lɛɛ́ ní ná ɛ alɔ, nɔví súnnu lɛɛ́ gbɔn mɔ.̌ Hǔn énɛ́ ɔ́
ɖo nyǐnyí wɛ ɖɔ mi nyí…É sɔgbe, Aklúnɔ ɔ́ ní xo ɖɛ dó mi mɛ bǐ jí.
46 [Nɔví súnnu Carrell ɖɔ, “È—è ko bló nú mì kpɔń gbeɖé, lě e é
ɖó ná nyí wiwa gbɔn é ǎ. Un jló ɖɔ hwi ní ɖó alɔ jǐ ce, ɖi mɛ énɛ́ lɛɛ́
ɖɔhun, ɖo Jezu sín Nyǐkɔ mɛ.”—Wěmaɖetɔńtɔ.́] Hwɛ ɔ,́ nǔɖěbǔ e jló
we é. Bɔ hwɛtɔn…[“Hwe ɔ́ nu ɖíe bónú é ná nyí mɔ,̌ bó nyí mɔ̌ ɖokpó
ɔ́ xá yě.”] Din ɔ́ nɛ ̌ nyǐkɔ towe nɔ nyí? [“Nɔví súnnu Carrell, bɔ un
gosín Cincinnati.”] Nɔví súnnu Carrell.

[Nɔví súnnu Carrell ɖɔ, “Mawuzɔẃatɔ́ e è ko ɖe gbe ná é ɖé wɛ
un nyí, amɔ̌ un sixú kó yí gbe nú nɔví súnnu e ɖo gbe ɖe nú nyɔňu lɛɛ́
wɛ ɖi mawuzɔẃatɔ́ lɛɛ́ ɖɔhun ǎ, bɔ é byɔ́ ɖɔ má klán sín énɛ́ ɔ́ wú.”—
Wěmaɖetɔńtɔ.́]

Nɔví súnnu Carrell e gosín Cincinnati é ɖíe. Mɛɖěbǔ tunwun Nɔví
súnnu Carrell hǔn, mi zé midɛɛ lɛɛ́ sín…Ée é gosín Cincinnati wútu
ɔ,́ un xo nǔ kpɔń d’é wú, ɖɔ mɛ ɖěbǔ tunwun i. É ɖɔ ɖɔ émí kó nɔ
kpɔ́ xá gbɛ ̌ ɖé, bɔ gbɛ̌ ɔ́ jló ná ɖe gbe nú nyɔňu mawuzɔẃatɔ́ lɛɛ́. É
kpé wú bó dɛ ɖ’é nu ǎ, bɔ é byɔ́ ɖɔ é ní klán sín yě wú.

Lě e un klán sín Gbějízɔnlinzuntɔ́ Baputísu lɛɛ́ wú gbɔn ɔ́ nɛ ́
pɛṕɛṕɛ.́ Nǔkplɔńmɛtɔ́ Roy E. Davis, mɛ nabí wɛ ko se nyǐkɔ tɔn kpɔń?
Dandan, mi ko se, mi mɔ a. É jló ná ɖe gbe nú nyɔňu mawuxójlátɔ́
ɖé lɛɛ́, bɔ un ɖɔ, “Éeǒ, nya ce. Ɖi agunmɛxó ɖé ɖɔhun ɔ,́” un ɖɔ, “un
sixú wa mɔ,̌ kpódó ayixa ce kpó ǎ. Énɛ ́ ɔ́ sí te dó Mawuxó ɔ́ jí.”
47 Un tunwun we ǎ, Nɔví súnnu Carrell. Amɔ̌ ɖo azinkan kúnnuɖiɖe
towe tɔn jí ɔ,́ kpódó Nǔgbó énɛ́ e tamɛ a nɔ te dó é kpó…Mǐ ɖó nǔ

ɖěbǔ sɔ́ ta nyɔňu énɛ́ lɛɛ́ ǎ. Nɔví nyɔňu lɛɛ́ wɛ yě nyí. Mǐ yí wǎn nú yě.
Amɔ̌ mǐ ɖi nǔ ɖɔ yě ɖó tɛn yětɔn, bɔ yě ɖó ná nɔ. Mi mɔ a? Bɔ mǐ ɖi nǔ
ɖɔ wǎnyínámɔ ɖé wɛ yě nyí nú súnnu ɖé, xɔńtɔn alɔgɔńúmɛtɔ́ ɖé. Bɔ
gbɔn ali ɖěbǔ nu…Mǐ lin ɖɔ yě wɛ nyí nǔníná ɖaxó bǐ, ɖo hwlɛngán
mɛ vo, ée Mawu ná súnnu ɖé kpɔń é. Amɔ̌ é ɖó tɛn ɖěbǔ ɖo agba ɔ́
jí ǎ, sɔgbe xá Mawuxó ɔ́ nɛ.́ Ɖo azinkan énɛ́ ɔ́ jí, kpódó nǔɖiɖi towe
nú Mawu kpó ɔ,́ mǐ sɔ́ alɔ ɖó jǐ towe, ɖi kɔnɖókpɔ́ ɖɔhun, ɖɔ hwi ní
wá yi ɖó kpɔ́ xá mǐ.

Mi nú mǐ ná ɖó alɔ mǐtɔn lɛɛ́ jǐ tɔn.
48 Tɔ́ vívɛńa mǐtɔn e ɖo Sɛx́wé é! Nya wínnyáwínnyá élɔ́ ɔ,́ un sixú
tunwun lě e é ɖo éɖée mɛ mɔ wɛ gbɔn é kpɛɖé. È nya ɛ tɔń ɖó Nǔgbó
titewungbe ɖé wútu. Ɖɔ jí, “Wɔx̌úxú kɛɖ́ɛ ́ wɛ gbɛtɔ́ nɔ́ ɖu bó nɔ́ nɔ
gbɛ ǎ, lo ɔ́ Xó bǐ.” Hǔn mǐ sɔ́ alɔ ɖó jǐ tɔn, bó ɖo ɖɛxodómɛjí mǐtɔn
lɛɛ́ sɔ́ ɖó jǐ tɔn wɛ. Yɛ Towe ní kplá ɛ, bó xlɛ ́ ɛ ali, lobo kplá ɛ hɛn yi
gbɔn gbɛ ɔ́ sín tomɛyiyi bǐ mɛ yi fíɖěbǔ e A sixú sɛ ́ ɛ dó é, Aklúnɔ.
Gbɔ nú é tunwun ɖɔ mǐ ɖo ɖɛ xo n’i wɛ, bɔ mǐ ná nyí alɔdó ɖé n’i,
bó ná nɔ gǔdo n’i ényí é lɛ ́ kpo ɖo te nɔ wɛ nú Nǔgbó ɔ́ jɛń wɛ ɔ́ nɛ.́
Nǎ bónú é ní nyí mɔ,̌ Aklúnɔ. Mǐ sɛ ́ ɛ dó, ɖo Jezu Klísu sín Nyǐkɔ mɛ.
Amǐ.

Mawu ní xo ɖɛ dó jǐ we, Nɔví súnnu Carrell.
Mi ni vɛ ́ kó sɔ́ alɔ ɖó yě jí kpowun, yě mɛ vovo lɛɛ́. Mi bǐ ní ná

kɔnɖókpɔ́ sín alɔ ɖisí ɖɔhun nú énɛ́ ɔ.́
49 Nɔví súnnu Ruddell, ɖo fí ɔ,́ è ko ɖe gbe n’i ɖo agun ɔ́ mɛ fí lě e
é ɖó ná nyí wiwa gbɔn é kpɔń gbeɖé ǎ. È sixú…Mɛ nabí wɛ tunwun
Nɔví súnnu Ruddell? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Mǐ
bǐ wɛ tunwun i. Mɛ nabí wɛ tunwun ɖɔ gbɛtɔ́ Mawu tɔn wɛ é nyí?
[“Amǐ.”]

Tɔ́ vívɛńá e ɖo Sɛx́wé é, ɖi agunmɛxó Towe lɛɛ́ ɖɔhun ɔ́ mǐ ɖó
alɔ nɔví súnnu élɔ́ e ko gbɔn tɔ gɔńgɔń, ée mɛ babá ɖe é mɛ é jí. É kó
mɔ bɔ gbɛǩplékplé tɔn ɖo ɖiɖe kpo wɛ. É kó mɔ bɔ nǔ bǐ jɛ, amɔ̌ có ɔ́
é ká ɖi nǔ. Sɔ mɔ̌ e…?…Mǐ ɖó alɔ mǐtɔn lɛɛ́ jǐ tɔn, bó sɔ́ ɖɛxodómɛjí
mǐtɔn lɛɛ́ wá jó n’i. Kɔn ami dó ta n’i, Aklúnɔ, syɛńsyɛń, kpódó Xó ɔ́
kpó, Aklúnɔ, bó sɛ ́ ɛ dó ayǐkúngban ɔ́ sín fínfɛń lɛɛ́ bǐ kɔn!…?…ní nɔ
jǐ tɔn lobo dó alɔ ɛ. Bo sɛ ́ ɛ dó, ɖo Jezu Klísu sín Nyǐkɔ mɛ. Amǐ.
50 Nɔví súnnu Ruddell, a ɖǒ kɔnɖókpɔ́ sín alɔ ɖisí ɖé tɛgbɛ. Un
tunwun Nɔví súnnu Ruddell. É cí ɖi—ɖi súnnuví ce tunwuntunwun
wɛ ɖɔhun. Nyɛ kpó tɔ́ tɔn kpó, nɔ tɔn, kó tunwun nɔzo mǐtɔn sín
hwenu línlín ɖíe. Bɔ un tunwun ɖɔ Nɔví súnnu Ruddell nyí mɛsɛntɔ́
Mawu tɔn ɖé. Un ko wa sinsɛnzɔ́ ɖó kpɔ́ xá ɛ. Mawu ní xo ɖɛ dó jǐ
we, Nɔví súnnu Ruddell.

51 Nɛ̌ nyǐkɔ tɔn nɔ nyí? Mɛ̌wɛ a nyǐ, nɔví súnnu? [Mɛɖé ɖɔ, “Asinɔví
nú Nɔví súnnu Martin.”—Wěmaɖetɔńtɔ.́] Nɔví súnnu Martin, a
tunwun i a, Nɔví súnnu Martin?

Nɛ̌ nyǐkɔ towe nɔ nyí? [Nɔví súnnu ɔ́ ɖɔ, “Sísíjɛxánɔ McComas.”—
Wěmaɖetɔńtɔ.́] Nɔví súnnu McComas. Un lin ɖɔ mɛ ɖěbǔ ɖo fí bó
tunwun i ǎ, amɔ̌ é nyí…Ɛɛn, nya élɔ́ e ɖo fí é tunwun i, Nɔví súnnu
Tyler. Bɔ é wá bónú è nǐ…sɔ́ alɔ ɖó jǐ tɔn, ɖɔ émí ná nyí mɛ e ná
hɛn Wɛnɖagbe ɔ́ yi é. Nɔví súnnu McComas, fítɛ ́ a gosín, Nɔví súnnu
McComas? [“Rockford, Illinois.”] Rockford, Illinois. [“A ylɔ̌ xwé ce
gbe, ɖo aklúnɔzángbla e wá yi é mɛ, alǒ Tɛnígbe gbada e wá yi é, bó
xo ɖɛ nú asi ce.”] Óo, mɔ̌ wɛ a? Sín Tucson. [“Tucson, Arizona.”] Óo,
un flín ylɔy̌lɔ́ ɔ́ din. [“É sí te ayǐhɔńgbe tɔn zǎnzǎn.”] Mi kpa Aklúnɔ
ɔ!́

[Nɔví súnnu Martin ɖɔ nǔɖé nú Nɔví súnnu Branham—
Wěmaɖetɔńtɔ.́] Nɛ̌ a ɖɔ? [“Nɔví ce nyɔňu kpɛví bǐ ɔ.́”] Nɔví towe
nyɔňu. [“É ɖo fí din. É xwe ayǐsó ɖ’ayǐ.”] Hǔn, é ɖo fí din, è xo ɖɛ
n’i, gbadanu ɖě ɔ,́ sín Tucson, ɖo alǒkan nu. [“É xwe ayǐsó.”] Xwe
ayǐ-…[“É xwe ayǐsó ɖ’ayǐ, bɔ é ɖo fí din.”] É xwe ayǐsó, gbadanu we
ɖé ɖíe, bɔ é ɖo fí din. Nɔví súnnu Martin tunwun mɔ,̌ xɔńtɔn ce. Abǎ
jɔ é jló ná yí Wɛn ɔ!́

Mi nú mǐ ná ɖó alɔ nɔví mǐtɔn súnnu jí.
52 Mawu vívɛńá, un sɔ́ alɔ ce lɛɛ́, ɖó kpɔ́ xá yě mɛ ɖěvo lɛɛ́, ɖó
mɛsɛntɔ́ Towe jí, bó ná ɛ alɔ ɖisí kɔnɖókpɔ́ tɔn, bó ɖo ɖɛ xo wɛ
ɖɔ ɖɛxodómɛjí Mawu tɔn lɛɛ́ ní…?…ée A ɖe gbe n’i ɖɔ é ní nyí é.
Ɖɛxodómɛjí Towe ní nɔ jǐ tɔn, bó xlɛ ́ ɛ ali lobo kplá ɛ, ɖo Jezu Klísu
sín Nyǐkɔ mɛ. Amǐ.

Alɔ ɖisí kɔnɖókpɔ́ tɔn, nɔví ce súnnu, bónú énɛ́ lɛɛ́ ní nɔ kpɔ́ xá
we. Mawu ní nɔ kpɔ́ xá we.
53 [Mɛɖé ɖɔ, “Nɔví súnnu Branham?”—Wěmaɖetɔńtɔ.́] Wěyi, nɔví
súnnu? [“Un lɛ ́ ɖó mɛ ɖokpó gɔ́ ná bɔ é jló élɔ́ ɔ.́”] É sɔgbe, nya ce. Un
ɖi ɖɔ mɛ élɔ́ ɔ́ nyí…[“Nɔví súnnu Darris.”] Nɔví súnnu Darris. Un ma
nɔ…[“Un tunwun Nɔví súnnu Earl kpó Nɔví súnnu Brewer kpó.”] Nya
élɔ́ wɛ nyí Nɔví súnnu Darris. Fítɛ ́ a gosín, nɔví súnnu? [“Black Rock,
Arkansas.”] Black Rock, Arkansas. Nɔví súnnu…[“Un tunwun i, nɔví
súnnu.”]…tunwun i. Mɛ ɖěvo, un ɖi, ɖo fí, ɖɔ…Nɔví súnnu Brewer.
Un ɖi ɖɔ un kpé yě, égbé zǎnzǎn. Kpó—kpó Nɔví nyɔňu Vayle kpó, un
lin, Nɔví súnnu Vayle, kpódó yě mɛ e tunwun i lɛɛ́ é kpó, bó tunwun
ɖɔ é nyí gbɛtɔ́ Mawu tɔn, mɛsɛntɔ́ Mawu tɔn ɖé lɛɛ́ é. É jí wǔ!
54 É nyɔ,́ din ɔ,́ nɔví ce súnnu vívɛńá, bó ná dó nyí mɛ e ná hɛn Wɛn
ɔ́ yi é ɖé ɔ,́ mǐ jló ɖɔ hwi ní tunwun ɖɔ mǐ ná nɔ te ɖo gǔdo nú we,
bó ná wa nǔ e wú mǐ kpé é bǐ. Mǐ ná ɖo ɖɛ xo nú we wɛ, bónú hwi

lɔmɔ̌ ní hɛn Wɛn élɔ́ yi káká fí línlín ɖěbǔ e Mawu ɖe gbe nú we ɖɔ
hwi ní yi é.

Mi nú mǐ ná sɔ́ alɔ mǐtɔn lɛɛ́ ɖó Nɔví mǐtɔn súnnu Darris jí.
Mawu vívɛńá, mǐ sɔ́ alɔ mǐtɔn lɛɛ́ ɖó nɔví mǐtɔn súnnu jí, bó ɖo

kɔnɖókpɔ́ sín alɔ ɖisí ɔ́ ná ɛ wɛ, bó sɛ ́ ɛ dó ɖo Jezu Klísu sín Nyǐkɔ mɛ,
bónú A nǐ kɔn ami dó ta n’i. Bɔ…?…ná ɛ alɔ ɖisí kɔnɖókpɔ́ tɔn!…?…
Bɔ Yɛ Towe ní yi xá ɛ, bó xlɛ ́ ɛ ali lobo kplá ɛ yi, ɖo Jezu Klísu sín
Nyǐkɔ mɛ. Amǐ.

Mawu ní xo ɖɛ dó jǐ we, nɔví súnnu.
55 Din ɔ,́ un ɖi ɖɔ, Nɔví súnnu Anthony. Mi mɛ gěgé wɛ tunwun
Nɔví súnnu Anthony. É kó nɔ fí ɖó kpɔ́ xá mǐ nú hwenu línlín ɖé.
Un tunwun i ɖɔ é nyí mɛsɛntɔ́ Klísu tɔn, nyi ɖésúnɔ. Un ɖi ɖɔ súnnu
wínnyáwínnyá e è sɔ́ xwlé é ɖé wɛ. È ko sɔ́ alɔ ɖó jǐ tɔn lě e é ɖó ná
nyí wiwa gbɔn é kpɔń ǎ. É tunwun ɖɔ élɔ́ ɔ́ ná jɛ ǎ, xɔńtɔn lɛɛ́ mi. Mi
mɔ a? Amɔ̌ tlóló din nyɔ́ sɔ hwe ɖěbǔ nu. Hǔn mǐ ná sɔ́ alɔ ɖó Nɔví
súnnu Anthony jí bó ná vɛ́ kó ná ɛ alɔ ɖisí kɔnɖókpɔ́ tɔn kpowun.
Mawu wɛ ɖó ná bló gbe ɖe nú mɛ ɔ.́ Élɔ́ ɔ́ bó ná dó gbɔ bónú é ní
tunwun, bɔ mi ní tunwun kpowun wɛ, bɔ mǐ ɖi nǔ nú nɔví súnnu élɔ́
bɔ mǐ yí wǎn n’i, bɔ é nyí ɖě ɖo mǐ mɛ, ɖo Wɛn ɔ́ mɛ. Bɔ mǐ jló ɖɔ
é ní mɔ ɖɛxodómɛjí Mawu tɔn lɛɛ́ yí, bɔ nǔ e mǐ byɔ́ dó jǐ tɔn ɔ́ nɛ.́
Mi nú mǐ ná xo ɖɛ, hwenu e mǐ ná sɔ́ alɔ mǐtɔn lɛɛ́ ɖó jǐ tɔn é, nɔví
súnnu ɔ.́
56 Mawu vívɛńá, mɛsɛntɔ́ Towe mɛɖéesɔh́wetɔ́ kpɛví, Italíinu élɔ́ ɔ,́
Aklúnɔ, é wá gbadanu din, bónú è nǎ—è nǎ ɖó alɔ jǐ tɔn, lobo nú è
nǎ ná ɛ kɔnɖókpɔ́ sín alɔ ɖisí lě e é ɖó ná nyí wiwa gbɔn é, sín agun
élɔ́ mɛ. Aklúnɔ, Hlɔňhlɔń Towe ɖaxó ɔ́ ní sɛ ́ nyaví wínnyáwínnyá élɔ́
dó ayikúngban sín akpáxwé kpódó fínfɛń e mɛ A ylɔ̌ ɛ ɖɔ é ní yí é
kpó mɛ. Bónú é ní yi hwlɛń mɛ lɛɛ́ ɖo hwɛhuhu kpódó azɔn kpó sí,
bó sɛn We, Aklúnɔ, ɖo gbɛzán tɔn bǐ mɛ. Nú A nǐ kplá ɛ, bó xlɛ ́ ɛ ali.
Ɖɛxodómɛjí mǐtɔn lɛɛ́ ní nɔ kpɔ́ xá ɛ, hwenu e mǐ sɛ ́ ɛ dó é, ɖo Jezu
Klísu sín Nyǐkɔ mɛ. Amǐ.

Mawu ní xo ɖɛ dó jǐ we.
57 [Mɛɖé ɖɔ xó nú Nɔví súnnu Branham—Wěmaɖetɔńtɔ.́] Huh? Óo,
un tunwun ǎ. Mǐ ɖo alǒkan nu; sɛńti kanɖé wǒ ɖo cɛj́ú ɖokpó mɛ. Mɛ
ɖěvo ka lɛ ́ ɖo fí bó jló ná…

Mi ɖe afɔ wá aga fí bó ylɔ́ nyǐkɔ mitɔn lɛɛ́, mɛ e mi nyí é, nɔví lɛɛ́
mi, dó miklofónu ɔ́ mɛ ɖo fí tútútú. Mi vɛ ́ kó ɖɔ mɔ̌ nú yě kpowun.
[Nɔví súnnu ɖokpó ɖokpó ɖɔ nyǐkɔ tɔn tunwuntunwun, “Pat Tyler,”
“Claude Boggess,” “Dale Potter,” “…?…Henasey,” “James Humes,”
“Earl Horner.”—Wěmaɖetɔńtɔ.́] Yě bǐ nɛ ́ a? [Mɛɖé ɖɔ, “Ɛɛn.”] Nɔví
ce lɛɛ́.

Súnnu élɔ́ lɛɛ́ e mi, mi ɖi nǔ ɖɔ Wɛn élɔ́ nyí Nǔgbó e gosín
Mawuxó ɔ́ mɛ é a? [Nɔví súnnu lɛɛ́ ɖɔ, “Amǐ.”—Wěmaɖetɔńtɔ.́] Mi
ɖi nǔ nú ná kpódó ayi mitɔn bǐ kpó a? [“Amǐ.”] É sɔgbe. Bɔ mi ɖó
jlǒ, bó lin ɖɔ ényí mǐ ɖó alɔ mi jí ɔ…́Mǐ jló ɖɔ mi ní tunwun ɖɔ mǐ ɖo
kpɔ́ xá mi, bɔ mǐ ná wa nǔ ɖěbǔ e wú mǐ kpé é bó ná dó dó alɔ mi.

Bɔ din ɔ́ un jló ɖɔ mi mɛ nɔví súnnu lɛɛ́, bónú un ná sixú ɖó alɔ
yě lɔmɔ̌ jí, mi ɖe afɔ wá aga fí tútútú lo. Bɔ mi nú mǐ mɛ bǐ ní wɛ ta
mǐtɔn lɛɛ́, hwenu e mǐ ná sɔ́ alɔ ɖó yě jí é.

Mawu vívɛńá, gbɛ ̌ gbɛtɔ́ tɔn ɖé ɖíe. Un ɖó alɔ ce lɛɛ́ yě mɛ ɖokpó
ɖokpó jí, ɖo Jezu Klísu, Mawu Ví ɔ́ sín Nyǐkɔ mɛ. Bónú Hwɛ, Mɛ e ylɔ́
yě ɖɔ yě ní nyí mawuzɔẃatɔ́ lɛɛ́ ɔ,́ bónú yě ní jlá xó tɔn, Aklúnɔ, ɖo
gbɛzán yětɔn lɛɛ́ bǐ mɛ, bɔ…?…ní jlá Wɛnɖagbe ɔ́ nǔɖíɖó lɛɛ́ bǐ. Mǐ
ná yě alɔ ɖisí kɔnɖókpɔ́ tɔn, bó xo ɖɛ ɖɔ ɖɛxodómɛjí Towe lɛɛ́ ní nɔ
kpɔ́ xá yě, Aklúnɔ, hwenu e mǐ ɖo ɖɛ xo dó yě jí wɛ, bó sɛ ́ ɖɛxodómɛjí
mǐtɔn lɛɛ́ dó é. Nú énɛ́ ɔ́ ní yi ayǐkúngban e jí A ylɔ̌ yě ɖɔ yě ní yi é
sín fínfɛń bǐ mɛ. Yě ní wa azɔ̌ bó sɛn We ɖo azɔ̌ e kɔn A ylɔ̌ yě dó é.
Nú yě ní nyí mɛsɛntɔ́ akɔńkpantɔ́ titewungbe Mawu tɔn lɛɛ́. Nǎ bónú
é ní nyí mɔ,̌ Aklúnɔ. Bɔ mǐ byɔ́ ɖo Jezu Klísu sín Nyǐkɔ mɛ.
58 Mawu ní xo ɖɛ dó mi jí, ɖokpó ɖokpó mitɔn, nɔví súnnu lɛɛ́ mi.
Mawu ní xo ɖɛ dó mi jí. Mawu ní xo ɖɛ dó jǐ we, nɔví súnnu. Mawu
ní xo ɖɛ dó mi jí. Mawu ní xo ɖɛ dó jǐ we, Nɔví súnnu Humes. Aklúnɔ
ɔ́ ní nɔ kpɔ́ xá mi, ɖokpó ɖokpó mitɔn.

Kan ɖɛ tɔn wɛ nɔ blá
Ayi mǐtɔn lɛɛ́ ɖo Klísusɛntɔ́ lɛɛ́ wán yíyí mɛ;
Kpɔńinɔ linlin ɖokpó tɔn tɔn
É cí Jǐxwé tɔn ɖɔhun.

59 É má jí wǔ ǎ cé? Mi vɛ ́ kó lin tamɛ kpɔń din kpowun, mawuzɔẃatɔ́
nabí e ɖo fí gbadanu din bónú è nǎ ɖó alɔ yě jí é!
60 Un tunwun ɖɔ mǐ ɖo alǒkan nu ɖ’ayǐ ǎ. Mɛ e ɖo fínɛ ́ lɛɛ́ é ní
kɛnklɛń bó sɔ́ énɛ ́ ɔ́ kɛ mì; un tunwun ɖ’ayǐ ǎ. Mi mɔ a? Un tunwun
ɖɔ yě ná yi sɔ́ Wɛn kpɛví élɔ́ ɖó kan nu gbadanu din ǎ kpowun. Amɔ̌
mǐ ɖo…
61 Din ɔ́ mǐ ná xa Xó ɔ́ bó ná xo ɖɛ, bó ná byɔ́ Wɛn élɔ́ e un mɔ ɖo
nyiɖée mɛ ɖɔ Yɛsinsɛn ɔ́ ná kplá mì bɔ un ná hɛn wá nú mi gbadanu
din é mɛ.
62 Bɔ din ɔ́ hwenu e mǐ ná hun ɖo ée nyí…nú nǔxixa ɔ́ é ɔ,́ un na
jlá ɖo hwenu kléwún ɖé mɛ. Mi nú mǐ ná hun Kɛńsísɔ́ lɛɛ́, wěmata
22 gɔ́ ɔ,́ wěmafɔ 31. Kɛńsísɔ́ lɛɛ́ 22:31, nú nǔxixa ɖé. Hwenu e mi ɖo
hunhun wɛ ɔ,́ ényí mi nɔ yí wǎn nú nǔ xixa hǔn, mi xa alǒ mi wlán
ɖ’ayǐ.

63 Un jló ɖɔ mi mɛ bǐ ní flín mì din, káká jɛ hwenu e un ná lɛ ́ mɔ
mi dó é, un ɖo nukún ɖó wɛ, hwe ɖé nu ɖo hwesivɔ́ hwenu élɔ́ ɔ,́ é
jló Aklúnɔ ɔ́ nɛ.́ Bɔ nú nǔɖé jɛ, bónú un ma yi xugúdo ǎ ɔ,́ un na lɛ ́
kɔ wá. Amɔ̌ mǐ ɖo nǔ ɖi ná wɛ din, lě e élɔ́ ɔ́ bǐ wa azɔ̌ gbɔn é, ɖɔ
Yɛsinsɛn ɔ́ ná sɛ ́ mǐ dó ali ɖé jí din bɔ É cyán bónú Éɖésú ná sɛ ́ mǐ
dó. Bɔ ali e nu mǐ jló ná gbɔn ɔ́ nɛ.́ Aklúnɔ ɔ́ ní xo ɖɛ dó mɛ jí!
64 Tɔ,́ mǐ ɖo Xó Towe nǎ xa wɛ. A nǐ xo ɖɛ dó jǐ Tɔn bó kɔn ami dó
jǐ Tɔn nú nǔsise jɛ nǔ mɛ mǐtɔn, mǐ byɔ́ ɖo Jezu Klísu sín Nyǐkɔ mɛ.
Amǐ.
65 Kɛńsísɔ́ lɛɛ́ Wéma ɔ,́ wěmata 22 gɔ́ ɔ́ kpódó wěmafɔ 31 gɔ́ ɔ́ kpó.

Bɔ MAWU MAVƆMAVƆ hun nukún nú Baláamu, bɔ é mɔ
wɛnsagun MAWU MAVƆMAVƆ tɔn ɔ́ ɖo te ɖo ali ɔ́ jí, bɔ é hɛn hwǐ
tɔn alɔ mɛ: bɔ é dó kɔ do, bó xwe agbɔňnusú do.

66 Din ɔ,́ ɖo élɔ́ ɔ́ xixa mɛ ɔ,́ bó ná dó ná tínmɛ e kunkplá énɛ́ ɔ,́ un
jló ná sɔ́ xóta élɔ:́ Mawu Ká Nɔ́ Húzú Linlin Tɔn Dó Xó Tɔn Wú Kpɔń
A?
67 Nǔxixa ɖésú ɖésú ɖé wɛ, bɔ Nǔgbó ɖaxó ɖé wɛ bɔ mǐ ɖó ná mɔ
nukúnnú jɛ mɛ. Mawu sixú ɖɔ nǔɖé bɔ énɛ́ ɔ́ gúdo ɔ́ bó ɖɔ, “É vɛ ́ nú
Mì ɖɔ Un ɖɔ mɔ”̌ a? Mawu sixú vɔ́ Xó Tɔn lɛ ́ kɔ yí, hwenu e É kó ɖɔ
Énɛ́ ɔ́ gúdo é a?
68 Din ɔ,́ ɖo xóɖiɖɔ élɔ́ mɛ ɖo fí ɔ,́ nǔ e zɔń bɔ un cyán xóɖiɖɔ élɔ́ ɔ,́
é wɛ nyí ɖɔ énɛ ́ ɔ́ nyí ɖokpó ɖo xóɖiɖɔ e ɖo Mawuxówéma ɔ́ mɛ bɔ
nǔxatɔ́ ɖé, hwenu e é ɖo tíntɛńkpɔń wɛ bó ná mɔ, alǒ é nɔ́ tɛńkpɔń
bó ná ɖɔ ɖɔ Mawu nɔ húzú linlin Tɔn é; é cí ɖɔ élɔ́ ɔ́ nɔ́ xlɛ ́ ɖɔ É húzú
linlin Tɔn ɖɔhun hú tɛn ɖěbǔ ɖo Mawuxówéma ɔ́ mɛ, bɔ un tunwun,
ɖó É ɖɔ nǔ ɖokpó nú Baláamu bɔ énɛ́ ɔ́ gúdo ɔ́ bó ɖɔ nǔ ɖěvo n’i. Bɔ
din ɔ,́ mɛ gěgé kó tɛńkpɔń bó ná sɔ́ Baláamu dó ɖó, óo, nǔkantɔ́ ɖé
alǒ nǔ mɔȟunkɔtɔn ɖé kpowun. Amɔ̌ Baláamu nyí nǔkantɔ́ ǎ. Gbeyíɖɔ
Mawu Mavɔmavɔ tɔn ɖé wɛ é nyí.
69 Din ɔ,́ mǐ ná to ɖibla ɖe ninɔmɛ e kunkplá Wɛn ɔ́ xlɛ,́ jɛ nukɔn.
Izlayɛĺi ɖo tomɛyiyi yětɔn mɛ sín Palɛsi-…xwe Palɛsitíni, bó ɖo Ejípu
gosín wá wɛ. Bɔ Aklúnɔ ɔ́ ɖo kpɔ́ xá yě, bɔ yě ɖo…Kɛntɔ́ ɖokpó ɖokpó
e ko sí te bó húzú kpan nukún Izlayɛĺi lɛɛ́ bǐ wɛ è ɖe sín ali ɔ́ jí, ɖó
Mawu ɖɔ Émí ná sɛ ́ gbɔňvɛ lɛɛ́ dó bɔ yě ná jɛ nukɔn yětɔn bó ná nya
kɛntɔ́ ɔ́ dó zɔ, ényí yě vɛ ́ kó kpo ɖo zɔnlin ɖi wɛ ɖo tónúsise mɛ nú
gbeɖiɖe Tɔn kpowun ɔ́ nɛ.́ Azɔ̌ ɔ́ dó agba dín gbeɖé ǎ. Amalɛḱi ví, mɛ
sakasaka azǎn énɛ́ ɔ́ gbe tɔn lɛɛ́ ɔ,́ yě nyí nǔɖé nú Izlayɛĺi ǎ. Yě ná
bo nyí gbɛtɔ́ kpɛví kpɛví lɛɛ́ ɖo taga linu ɔ,́ amɔ̌ yě ɖo zɔnlin ɖi wɛ
ɖo NǓ E MAWU MAVƆMAVƆ ƉƆ Ɔ́ ƉÍE mɛ. Hǔn é kpɛn nǔ ɖěbǔ e
tasɔḿɛ ɔ́ na bo nyí ɔ,́ Mawu nɔ wunzɛn tɛgbɛ bó ná mɔ nǔ jɛ wú ɖɔ
akpádídó sín Xó Émítɔn lɛɛ́ ní má hwe dó Izlayɛĺi kpɔń gbeɖé ó.

70 Bɔ Izlayɛĺi Akɔjijɛ Xóxó ɔ́ wéma tɔn ɔ́ wɛ nyí akpajlɛ ́ nú Asi Akɔjijɛ
Yɔy̌ɔ́ ɔ́ wéma tɔn, ée ɖo tíntɔń wá yi sín ée nyí—ée nyí gbɛ ɔ́ mɛ wɛ, bó
ɖo zɔnlin ɖi wɛ ɖo ali jí xwe Kanáa, alǒ Kanáa e mǐ xwe é, Mileniɔḿu
ɔ.́
71 Din ɔ,́ din ɔ,́ mǐ ɖó kɛń jí ɖɔ Mɔwabu e ɖo fí é nyí akpajlɛ ́ agun
ɔ́ tɔn ɖé. Bɔ Mɔwabu…Yě kó gblé gbɛ dó nú axɔśú ɖé lɛɛ́ bó kó gba
kɛntɔ́ ɔ́ dó, bó kó hu nǔ bǐ, bó kó xo to ɔ́ sɔ,́ lobo ko sɛkpɔ́ Mɔwabu
tlóló nɛ.́ Din ɔ,́ Mɔwabu nyí akɔta ahe ɖé gbeɖé ǎ. Akɔta ɖé wɛ
Mɔwabu nyí bó nɔ́ sɛn Mawu ɖokpó e Izlayɛĺi nɔ́ sɛn é. Bɔ Mɔwabu
sín to bɛ ́ sín Lɔťi sín vǐ súnnu, ée é ji ɖo vǐ nyɔňu é ɖésúnɔ tɔn xomɛ
é jí. Bɔ éyɛ,́ ée nyí mɛ e dó akɔta élɔ́ do é ɔ,́ é sɔ́ mɛnukúnɖéjí tɔn lɛɛ́
dó so gbɛťa ná kpódó kpikpotɔ́ kpó, bó sɔ́ dó ɖó akɔta ɖaxó ɖé ná, bɔ
yě wá gba kún bó yi nukɔn.
72 Bɔ, din ɔ,́ Ablaxámu kún wɛ Izlayɛĺi nyí, Lɔťi tɔn wɛ ǎ. Izlayɛĺi
tɔń sín Izáki mɛ, Jakɔb́u. Bɔ Izlayɛĺi wá gosín akɔta wěwe énɛ́ lɛɛ́ e
tɔń sín Jakɔb́u, ée è wǎ ylɔ́ ɖɔ “Izlayɛĺi” é mɛ, ɖó é dó alɔ xá Aklúnɔ
ɔ.́ Bɔ Mɔwabu ɖo fí…
73 Din ɔ,́ ɖo élɔ́ ɔ́ mɛ ɔ,́ bɔ mi mɛ e ɖo hɛnkɛń ɖo a—alǒkan nu lɛɛ́
é ɔ,́ un jló ná ɖɔ jɛ nukɔn ɖɔ un—un jló bó ná nyí nǔmɔɖɔdónǔwútɔ́
ǎ, bɔ un lin ɖɔ nyɛ kún nyí mɔ̌ ó. Amɔ,̌ Wɛn e è sɔ́ nú nyɛ ɔ,́ un ɖó
ná nɔ gbejí nú Wɛn énɛ́ ɔ,́ é má nyí mɔ̌ ǎ ɔ́ un ná nyí yɛmɛnúwatɔ́ ɖé.
Mi mɔ a? Un—un sixú ɖɔ hú nǔ e è sɛ ́ mì dó bónú má yi ɖɔ é ǎ.

Bɔ un—un ɖo linlin wɛ ɖɔ kɛntɔ́ ɖaxó Klísusɛntɔ́ lɛɛ́ tɔn égbé ɔ́
wɛ nyí agun e so gbɛťa lɛɛ́ é. Un ɖi nǔ kpódó ayi ce bǐ kpó ɖɔ é ná
wá ná ninɔmɛ wuntun kanlin ɔ́ tɔn ɖo vivɔnu, ɖěe un sixú kpé wú,
bó lin ɖɔ un sixú ɖe xlɛ ́ gbɔn Mawuxówéma ɔ́ jí kpódó alɔdó Mawu
tɔn kpó é. Un ko bló mɔ.̌ Énɛ ́ ɔ,́ é ná ná ninɔmɛ nú wuntun kanlin ɔ́
tɔn, ɖo kplékplé agun lɛɛ́ tɔn mɛ. Ɖó, Mawu, ɖo hwe ɖěbǔ nu, kó mɔ
nukúnnú jɛ agun e è ɖe gbe ná é ɖé, agun e so gbɛťa é ɖé wú, kpɔń
gbeɖé ǎ. É bló kpɔń gbeɖé ǎ.

Bɔ hwe ɖěbǔ nu e gbɛtɔ́ so gbɛťa ɔ,́ Yɛ Mawu tɔn nɔ́ jó e dó bó
sɔ́ nɔ́ lɛ ́ kɔ wá kpɔń gbeɖé ǎ. Mi kan nǔ byɔ́ tanwlántɔ́ ɖěbǔ, alǒ mi
sixú kó xa mi ɖésúnɔ. Gbeɖé kpɔń! Nú yě so gbɛťa ɔ,́ Mawu nɔ́ jó énɛ ́
ɔ́ dó nyi é ɖóɖó, bɔ fí e énɛ ́ ɔ́ yi ɔ́ nɛ;́ é cí ayǐ, bɛ ́ sín hwe énɛ́ ɔ́ nu
káká sɔýi. Agunví yětɔn lɛɛ́ sukpɔ,́ amɔ̌ Yɛ ɔ́ sín fínfɔń sí te sɔ́ ɖe kpɔń
gbeɖé ǎ; kpɔń gbeɖé, káká sɔýi.
74 Mɔwabu, ɖo fí ɔ,́ akpajlɛ ́ nǔ mɔȟunkɔtɔn ɖé tɔn wɛ, ɖó yě nyí
a—akɔta e è sɔ́ dó so gbɛťa ná é ɖé; ɖo to yě ɖésúnɔ tɔn mɛ, ɖi ɖo
agunnyíkɔ yětɔn mɛ ɖɔhun. Bɔ yě ɖó sinsɛn yě ɖésúnɔ tɔn lɛɛ́ ɖo fínɛ,́
bɔ sinsɛn yětɔn nyí sinsɛn ɖokpó e Izlayɛĺi ɖó é. Mɔwabunu lɛɛ́ wɛ yě



18 XÓ E È ƉƆ É

nyí bó ɖi nǔ nú Jexóva Mawu, amɔ̌ yě nyí gbɛ ̌ mɛ lɛɛ́ tɔn e so gbɛťa
é ɖé.
75 Bɔ, din ɔ,́ lě e yě sɔ́ agun jɔwámɔ linu tɔn ɔ́ sín afɔ ɖó te gbɔn ɔ,́
mɔ̌ wɛ Izlayɛĺi sɔ́ afɔ agun yɛ linu tɔn ɔ́ tɔn ɖó te gbɔn ɖo tomɛyiyi
tɔn mɛ. Din ɔ,́ Izlayɛĺi nyí akɔta e è sɔ́ dó so gbɛťa ná é ɖé ǎ. Ényí yě
xwedó Mawu jɛń wɛ ɔ,́ yě ɖo yěɖée kan nu. Yě sɛ wá, jǒnɔ lɛɛ́, yě ɖó
tɛn ɖěbǔ mɛ bó ná yi ǎ. Fíɖěbǔ e Myɔdotín ɔ́ yi ɔ,́ yě nɔ́ yi kpó É kpó.
Yě nyí akɔta e so gbɛťa é ɖé ǎ. Yě ɖó tito ɖé ɖo yě mɛ, ɖó adagbigbo
wɛ ná yě énɛ ́ ɔ́ ɖo gbeɖiɖe Mawu tɔn glɔ,́ amɔ̌ yě nyí akɔta e so gbɛťa
é ɖé ɖo hwe élɔ́ nu gbeɖé ǎ. Hwenu e ɖo vivɔnu ɔ́ yě wá húzú akɔta
e so gbɛťa é ɖé ɔ,́ fí e yě j’ayǐ bó gbɛ́ Mɛsíya yětɔn ɖe ɔ́ nɛ.́
76 Bɔ din ɔ́ mǐ nɔ́ mɔ, tɛgbɛ, ɖɔ nú yɛ jɔwámɔ linu tɔn kpódó yɛ
linu tɔn kpó, agun lɛɛ́ kpódó gbɛťa lɛɛ́ kpó tɔn lɛɛ́, wá kpé ɔ,́ godídó
ɖé nɔ́ ɖe tɛgbɛ. É nɔ́ gɔn mɔ̌ nyí kpɔń gbeɖé ǎ. Godídó ɖé nɔ́ tíin
tɛgbɛ. Ɖó, mǐ mɔ ɖɔ wǔhwinhwan ɖé nɔ́ tíin ɖo fínɛ.́ Bɔ ɖo fínɛ ́ ɔ,́ ɖo
wǔhwinhwan élɔ́ mɛ ɔ,́ é nɔ́ zɔń bɔ nǔ jlɛ ́ dó nǔ wú agbaza mɛ tɔn
lɛɛ́, nǔvlɛv́lɛ ́ lɛɛ́ nɔ́ tíin. Bɔ mǐ ɖo énɛ́ ɔ́ mɔ wɛ égbé, lě e é nyí gbɔn
ɖ’ayǐ ɖo hwe énɛ́ ɔ́ nu é ɖɔhun. Nú Mawu wa nǔɖé nú mɛ ɖokpó ɔ,́
mɛ bǐ nɔ́ tɛńkpɔń bó ná kpɔń dó nǔ e Mawu bló nú mɛ énɛ́ ɔ́ wú bó nɔ
bló bɔ é nɔ sɔgbe pɛṕɛṕɛ.́ Mi mɔ a, énɛ ́ ɔ́ nɔ́ zɔń bɔ agbahwlɛńhwlɛń
nɔ́ tíin, bɔ énɛ́ ɔ́ nɔ́ hɛn zǐnzǎn agbaza mɛ tɔn lɛɛ́ wá. Bɔ énɛ́ ɔ́ gúdo
ɔ́ ényí yě má kpé wú, akpá ɖě ɔ́ xwé ɔ,́ bó mɔ sinkɔn yɛ linu tɔn lɛɛ́
ǎ ɔ,́ énɛ ́ ɔ́ gúdo ɔ́ yě nɔ́ sɔ́ ɛ gbɔn hlɔňhlɔń toxóɖiɖɔ tɔn ɖé gbla mɛ,
alǒ yě nɔ́ sɔ́ nǔɖé ɖó nǔ ɖé tɛnmɛ, bó ná dó wlú tamɛ nú mɛ lɛɛ́, bó
ná dó dɔn ahwanvú lɛɛ́ wá jɛ yěɖée gúdo.
77 Nǔ e jɛ ɖo bǐbɛḿɛ ɖésúnɔ ɔ́ nɛ ́ pɛṕɛṕɛ;́ hwenu e Kanyɛɛ́ kpódó
Abɛĺi kpó, súnnuví we lɛɛ́ ɖo ayǐkúngban jí fí dó é. Bɔ hwenu e Abɛĺi
sá vɔ̌ e nyɔ́ hú Kanyɛɛ́ tɔn é nú Mawu, bɔ Mawu tun alɔ Abɛĺi jí, gbɔn
te jijɛ kpódó vɔšísá tɔn yíyí kpó gbla mɛ ɔ,́ é zɔń bɔ wǔhwinhwan wá
nú Kanyɛɛ́, ɖó é hwan wǔ dó nɔví tɔn, bó hu nɔví tɔn.
78 É bɛ́ ɖo bǐbɛḿɛ, hwenu e gbɛtɔ́ jɔwámɔ linu tɔn ɔ́ kpódó gbɛtɔ́
yɛ linu tɔn ɔ́ kpó…Có ɔ́ Mawu ɖokpó ɔ́ wɛ Kanyɛɛ́ kpódó Abɛĺi kpó
nɔ́ sɛn, yě mɛ we lɛɛ́ bǐ wɛ mɛ vɔšákpe alɔkpa ɖokpó ɔ́ lɛɛ́, bɔ yě mɛ
we lɛɛ́ bǐ wɛ sɛn Mawu ɖokpó ɔ,́ ɖo agun ɖokpó ɔ́ mɛ, ɖo vɔšákpe
ɖokpó ɔ́ kɔn. Amɔ̌ Kanyɛɛ́, gbɔn hwɛjijɔ agbaza mɛ tɔn gbla mɛ ɔ,́ é
hɛn sínsɛń ayǐkúngban jí tɔn lɛɛ́ wá bó sɔ́ yě ɖó vɔšákpe ɔ́ jí ɖi vɔšísá
ɖé ɖɔhun, bó ɖo linlin wɛ ɖɔ ɖo dandan mɛ ɔ́ élɔ́ ɔ́ ná yí gbe nú Mawu
ɖi hwɛsúnsún sín kɔ ɖé ɖɔhun. Énɛ́ ɔ́ wú ɔ́ é ɖó ná kó hɛn wá, ɖi lě e
mɛ lɛɛ́ nɔ lin gbɔn égbé, “yovóslɔ́ e Adámu kpó Ɛvu kpó ɖu, bɔ énɛ ́ ɔ́
zɔń bɔ hwɛhuhu ɔ́ tíin é.” Bɔ, gbɔn ɖěbǔ ɔ,́ un lin ɖɔ din ɔ́ yě sɔ́ énɛ ́
ɔ́ ɖó “glenádi” ɖé alǒ nǔɖé kɔ din. Yě mɛ ɖé lɛɛ́ ɖɔ, é kó lín din ǎ, ɖɔ
nǔ ɖěvo wɛ.

79 Bɔ, amɔ̌ Abɛĺi ɖó vɔšísá e sɔgbe ɔ́ é. É tunwun ɖɔ hun wɛ bló mɔ,̌
hǔn é hɛn lɛňgbɔv́í ɖé wá. Bɔ hwenu e Mawu yí étɔn ɔ,́ din ɔ,́ Abɛĺi,
gbɔn nǔɖiɖi gbla mɛ, gbɔn nǔɖexlɛḿɛ gbla mɛ, é nyí gbɔn ali ɖěvo
ɖěbǔ nu wɛ ǎ. Mawuxówéma ɖě tíin bɔ è wlǎn ɖ’ayǐ ǎ. Hǔn, mi mɔ
a, nǔjlɔj́lɔẃiwa sín bǐbɛḿɛ wɛ nyí Nǔgbó Mawu tɔn e è ɖe xlɛ ́ é, bɔ
Agun Mawu gbɛɖe ɔ́ tɔn bǐ kpéte wɛ jínjɔń énɛ ́ ɔ́ jí.
80 Jezu, gbe ɖokpó ɔ,́ hwenu e É ɖo te jɛ sín só ɔ́ jí wɛ ɔ,́ ɖɔ nú
ahwanvú Tɔn lɛɛ́ ɖɔ, “Mɛ̌ wɛ Nyɛ Gbɛtɔv́í ɔ́ ka nyí bɔ mɛ lɛɛ́ nɔ́ ɖɔ?”

“Mɛ ɖé ɖɔ Hwi wɛ nyí Mɔyízi, bɔ mɛ ɖě ɔ́ nɔ́ ɖɔ Hwi wɛ nyí Elíi,
ɖɔ Hwi wɛ nyí Jelemíi, alǒ gbeyíɖɔ lɛɛ́ ɖě.”

É ɖɔ, “Amɔ̌ mɛ̌ wɛ Un nyí bɔ mi nɔ ɖɔ?”
81 Hwe énɛ́ ɔ́ nu wɛ mɛsɛd́ó Piyɛɛ́, ée Mawu gbɔ linlin d’ayi mɛ ná,
bɔ Yɛ ɔ́ ná gbe é, ɖɔ xóɖiɖɔ ɖaxó énɛ́ ɔ,́ “Hwi wɛ nyí Klísu, Mawu
gbɛɖe ɔ́ sín Vǐ.”
82 Mi ɖó kɛń xóɖiɖɔ ɔ́ jí. “Nǔ nyɔ́ nú we, Sinmɔɔ́, Jonási ví, agbaza
kpó hun kpó wɛ ɖe élɔ́ ɔ́ xlɛ ́ we ǎ. Tɔ́ Ce e ɖo Sɛx́wé ɔ́ wɛ ɖe élɔ́ ɔ́ xlɛ ́
we. A nɔ nyí Sinmɔɔ́. Ɖo awǐnnya élɔ́ jí…”

Awǐnnya tɛ?́ Din ɔ,́ Katolíka lɛɛ́ nɔ́ ɖɔ, “Ɖo Piyɛɛ́ jí, awǐnnya ɔ,́
awǐnnya kpɛví ɔ.́” Bɔ Gbagbɔńɔ lɛɛ́ nɔ́ ɖɔ, “Ɖo Klísu, Só ɔ́ jí.”

É nyí bó ná dó gbɔn vo wɛ ǎ; lo ɔ́ ɖo nǔɖexlɛḿɛ e Piyɛɛ́ ɖó é jí
wɛ, Mɛ e É nyí é. “Mɛɖé sixú wá gɔň Ce,” wɛ Jezu ɖɔ, “ényí Tɔ́ Ce ma
dɔn ɛ ǎ. Mɛ e Tɔ́ ɔ́ ná Mì lɛɛ́ bǐ ná wá gɔň Ce.”

“Hwi wɛ nyí Klísu, Mawu gbɛɖe ɔ́ sín Vǐ.”
83 “Nyɔňánɔ wɛ nú we Sinmɔɔ́, Jonási ví; ɖó é nyí agbaza kpó hun
kpó wɛ ɖe énɛ́ xlɛ ́ we ǎ, lo ɔ́ Tɔ́ Ce e ɖo Sɛx́wé ɔ́ wɛ. Awǐnnya élɔ́ ɔ́
jí wɛ Un ná sɔ́ Agun Ce jínjɔń, bɔ kútomɛ sín hɔntogbó lɛɛ́ ná ɖó acɛ
dó jǐ tɔn ǎ.” Mawuxó yɛ linu tɔn e è ɖe xlɛ ́ é!
84 Mi ɖó kɛń jí, Abɛĺi, gbɔn nǔɖiɖi nú Mawu gbla mɛ, sá vɔ̌ e nyɔ́
hú é ɖé. Bɔ nǔɖitɔ́ agbaza linu tɔn ɔ́ vɛdó ɖɔ alɔ é ɖésúnɔ tɔn lɛɛ́ sín
azɔ̌ wɛ sín, ɖɔ, kpó sínsɛń tɔn lɛɛ́ kpódó vɔšánú tɔn ɖɛkpɛ ɖɛkpɛ e é
hɛn wá é kpó, ɖɔ Mawu ná mɔ nukúnnú jɛ wú, bɔ énɛ́ ɔ́ hɛn godídó
ɖé wá.

Mǐ mɔ ɖɔ é byɔ́ ɖɔ Ablaxámu kpódó Lɔťi kpó ní dó go.
85 Mǐ mɔ ɖɔ é byɔ́ ɖɔ Mɔyízi kpódó—kpódó Datáni kpó, Kolée, ní
dó go ɖokpó ɔ.́

Mɔyízi, ɖěe é nyí gbeyíɖɔ e è ɖe gbe ná é kpódó Aklúnɔxó ɔ́ kpó
é ɔ,́ é tun alɔ jí ɖɔ è cyán émí bó ná dó nyí mɛkplátɔ́ yětɔn nú ganxixo
ɔ,́ ɖɔ Ablaxámu kó dó akpá nǔ élɔ́ lɛɛ́ bǐ tɔn, bɔ ɖo fí ɔ́ Mɔyízi wa nǔ
e Mawu ɖɔ ɖɔ é ná nyí, bó ná jɛ é pɛṕɛṕɛ.́

Bɔ Kolée, ɖěe é ɖo agbaza linu wútu ɔ,́ é jló ná sɔ́ gbɛťa ɖé sí te ɖo
yě tɛńtin. É jló ná so gbɛtɔ́ lɛɛ́ sín gbɛ ̌ ɖé. Bɔ Mawu nɔ́ wa nǔ ɖó kpɔ́
xá mɛ mɔȟunkɔtɔn lɛɛ́ ǎ. É nɔ́ xlɛ ́ ɖo fínɛ ́ tútútú, ɖo Nǔwlánwlán énɛ,́
ée nyí akpajlɛ ́ ɖé nú tomɛyiyi ɔ́ égbé, ɖɔ gbɛťa kún nyí nǔ e Mawu
ɖe gbe ná é ó. Ɖó, ée Kolée bló mɔ̌ tlóló ɔ,́ é ɖɔ nú Mɔyízi ɖɔ, “A nɔ
mɔ hwiɖée dín.” Ɖo xógbe ɖěvo mɛ ɔ,́ “Gbɛǩplékplé ɔ́ bǐ kpéte wɛ
mɛ!́ Étɛ ́ o, a nɔ ɖɔ ɖɔ hwi ɖokpónɔ géé wɛ nyí gbɛtɔ́ mímɛ.́ A ɖǒ acɛ
ɖokpó bó ná dó wa nǔ mɔȟunkɔtɔn ɖěbǔ ǎ. A nɔ tɛńkpɔń bó ná dó sɔ́
hwiɖée dó ɖó mɛ ɖaxó ɖé ná. Mǐ bǐ wɛ mɛ.́ Mǐ bǐ wɛ nyí Mawu ví.”
86 Bɔ Mɔyízi vɛ ́ kó ɖe kɔ bó ɖidó kpowun. É ɖɔ, “Aklúnɔ, étɛ ́ un ka
ná wa?”
87 Mawu ɖɔ, “Klán hwiɖée sín wǔ tɔn. Agbɔň énɛ ́ ɔ́ tɔn kpé Mì.” Bɔ
É sɔ́ ayǐkúngban ɔ́ dó mi i.
88 Mi mɔ a, godídó ɖé tíin. Nú gbɛtɔ́ agbaza mɛ tɔn ɔ́ kpódó gbɛtɔ́ yɛ
linu tɔn ɔ́ kpó kpé ɔ,́ godídó ɖé nɔ́ tíin tɛgbɛ. Hwenu e Judási kpódó
Jezu kpó kpé ɔ,́ godídó ɖé tíin: Mɛ ɖě, Mawu Ví ɔ;́ mɛ ɖě ɔ,́ Satáan ví
ɔ.́ Ɖi Kanyɛɛ́ kpódó Abɛĺi kpó ɖɔhun pɛṕɛṕɛ ́ ɔ,́ godídó ɖé tíin hwenu e
yě kpé é. Mɛ ɖokpó ɖo yě mɛ nyí akwɛǵbájínɔtɔ́ agun ɔ́ tɔn, bɔ Mɛ ɖě
ɔ́ nyí agunnukɔntɔ́ ɖé. Bɔ mɔ̌ ɖokpó ɔ́ din ɔ,́ mǐ lɛ ́ vɔ́ wá ɖo nǔ ɖokpó
ɔ́ kɔn, ɖo azǎn élɔ́ gbe. Agunnyíkɔ agbaza mɛ tɔn ɔ́ kpan nukɔn Asi
Klísu tɔn yɛ linu tɔn ɔ.́ Asi yɛ linu tɔn Klísu tɔn ɔ́ gbɔn vo nú gbɛťa
agbaza mɛ tɔn lɛɛ́ sɔ mɔ,̌ káká bɔ nǔ jlɛ ́ dó nǔ wú ɖěbǔ tlɛ ɖo yě mɛ
lɔ ǎ.
89 Din ɔ́ mi ɖó kɛń jí, gbɛtɔ́ jɔwámɔ linu tɔn ɔ́ nɔ́ tɛńkpɔń bó ná dó
vlɛ ́ gbɛtɔ́ yɛ linu tɔn ɔ́ tɛgbɛ. Amɔ,̌ ɖo Jakɔb́u kpódó Esawu kpó sín
ninɔmɛ mɛ ɔ,́ é ná wa azɔ̌ ǎ. É wa azɔ̌ ǎ. Din ɔ,́ nú nǔ e kan azɔ̌ ɖagbe
lɛɛ́ wiwa ɔ,́ un—un ɖi ɖɔ Esawu nyí nya ɖé bó nyɔ́ tawun hú Jakɔb́u,
ɖo gbɛtɔ́ nukún mɛ. É tɛńkpɔń bó ná kpé nukún dó daá tɔn wú; é tɔń
nukún, gbeyíɖɔ ɖé. Kpódó nǔ élɔ́ lɛɛ́ bǐ e é tɛńkpɔń bó ná wa lɛɛ́ é
kpó ɔ,́ cógancó Esawu ka lin ɖɔ agbaza linu sín azɔ̌ kpowun énɛ́ ɔ́ nyí
ǎ. É lin ɖɔ émí sixú byɔ́ mɛ gbɔn nǔ e émí wa é ɔ́ gbla mɛ, gbɔn ɖagbe
wa nú mɛɖé gbla mɛ, ée nyí nǔ bó sɔgbe é. Amɔ̌ Jakɔb́u ɔ,́ lǐndɔň tɔn
bǐ kpéte wɛ ɖó jlǒ bó ná sɔ́ vǐɖaxó sín acɛ énɛ ́ ɔ,́ bɔ nǔ e wú Mawu
mɔ nukúnnú jɛ ɖo éyɛ ́ mɛ ɖo yɛ linu ɔ́ nɛ.́
90 Mi ɖó kɛń jí, bɔ é nɔ́ zɔń bɔ gbɛtɔ́ jɔwámɔ linu tɔn ɔ́ nɔ́ gbɛ ́ wǎn
nú gbɛtɔ́ yɛ linu tɔn ɔ́ tɛgbɛ. É zɔń bɔ Kanyɛɛ́ gbɛ ́ wǎn nú Abɛĺi. É zɔń
bɔ Kolée gbɛ́ wǎn nú Mɔyízi. É zɔń bɔ Judási gbɛ ́ wǎn nú Jezu. Bɔ é
nɔ́ nyí mɔ̌ káká sɔýi sɔýi. É nɔ́ zɔń bɔ mɛ e ɖo jɔwámɔ linu ɔ́ nɔ́ gbɛ ́
wǎn nú mɛ e ɖo yɛ linu ɔ,́ ɖi Kanyɛɛ́ ɖɔhun pɛṕɛṕɛ ́ ɖo bǐbɛḿɛ bó gbɛ́
wǎn nú Abɛĺi, mɛ e sín vɔšísá Mawu yí é, bó nɔ́ tɛńkpɔń bó ná hɛn yě
gúdú.

Yě tlɛ nɔ tɛńkpɔń bó ná dó hɛn zǐnnyinyi ɔ́ gblé. Yě nɔ́ tɛńkpɔń
bó ná hɛn nǔ lɛɛ́ bǐ gblé, ɖó é nyí nǔtí zɛ wǔhwinhwan wú ǎ. É bɛ́ ɖo
Kanyɛɛ́ mɛ bó ɖe xlɛ ́ ɖɔ wǔhwinhwan wɛ, bɔ é lɛ ́ kpo ɖo nǔ ɖokpó
ɔ́ nyí wɛ égbé hwenu e gbɛtɔ́ jɔwámɔ linu tɔn ɔ́ (agbaza linu tɔn
ɔ)́ kpódó gbɛtɔ́ yɛ linu tɔn ɔ́ kpó kpé é. É nɔ́ ɖe xlɛ ́ ɖɔ Satáan wɛ,
ɖěwagbɔn ɖěvo ɖěbǔ ɖe ǎ, ɖó Satáan gɔń wɛ wǔhwinhwan nɔ́ gosín.
Bɔ énɛ ́ ɔ́ gúdo ɔ́ énɛ ́ ɔ́ nɔ́ zɔń Nǔgbó ɔ́ vlɛv́lɛ ́ ɖé, mɛɖé nɔ́ tɛńkpɔń bó
ná dó vlɛ ́ nǔ e má nyí ǎ é, nǔ e è ma ɖe gbe n’i ɖɔ é ní wa ǎ é. Mi
kpɔń lě do e mǐ kó mɔ énɛ́ ɔ́ ɖo azǎn gǔdo gúdo tɔn élɔ́ lɛɛ́ mɛ sɔ é!
Óo, mɛ ce lɛɛ́ mi, lě do e énɛ ́ ɔ́ sukpɔ́ sɔ é!
91 Hǔn mǐ mɔ ɖɔ Mawu kún nɔ́ gbe-…húzú linlin Tɔn dó Xó Tɔn
dodó ɔ́ wú gbeɖé ó. Amɔ,̌ mɛ e É ylɔ́ é ɔ,́ mɛ e É nɔ́ ɖe gbe ná é nɛ.́
Mɛ ɖěvo ɖěbǔ sixú sɔ́ tɛn énɛ́ ɔ́ ǎ. Mɛɖěbǔ sixú kó sɔ́ Mɔyízi tɛnmɛ ǎ.
É kpɛn Kolée nabí e na bo sí te, kpódó Datáni nabí e é ná bo nyí é
kpó; Mɔyízi wɛ, é wɛ Mawu ylɔ,́ gbɔn ɖěbǔ.
92 Amɔ,̌ bɔ nú mɛ lɛɛ́ má ka jló ná ɖi zɔnlin ɖo jlǒ Tɔn kpíkpé mɛ ǎ
ɔ,́ É nɔ́ ɖó jlǒ gbenánúmɛ tɔn ɖé bɔ É ná gbɔ bónú mi ní ɖi zɔnlin ɖ’é
mɛ. Mi ɖó kɛń jí, É nɔ́ ná gbe tɔn, é sɔgbe, amɔ̌ É ná bló bɔ é ná wa
azɔ̌ nú susu Tɔn, ɖo jlǒ Tɔn kpíkpé ɔ́ mɛ. Din ɔ́ ényí mi jló ná…
93 Pɛṕɛṕɛ ́ ɖi, ɖo bǐbɛḿɛ ɖɔhun ɔ,́ é nyí jlǒ kpíkpé Mawu tɔn wɛ ɖɔ
vǐ lɛɛ́ ní jɔ wá ayǐkúngban jí gbɔn xóɖóxámɛ gbla mɛ ǎ. Éeǒ, nya ce.
Mawu kán kɔ́ ayǐkúngban tɔn dó ɖó gbɛtɔ,́ bó fún funfún e nɔ ná gbɛ
mɛ é dó mɛ, bɔ é húzú lǐndɔň gbɛɖe. É ɖe xɔńtɔn alɔgɔńúmɛtɔ́ ɖé sín
súnnu énɛ́ ɔ́ mɛ, bó sɔ́ ɛ dó bló asi ɖé n’i. Jlǒ nukɔntɔn dodó Mawu
tɔn ɔ́ nɛ.́ Amɔ̌ hwenu e hwɛhuhu wá byɔ́ mɛ bó wa nǔ e é wa é ɔ,́ énɛ ́
ɔ́ gúdo ɔ́ É ná gbe súnnu ɖɔ é ní da asi, ɖo sɛń linu, bó ji vǐ ɖo xo tɔn
mɛ. “Mi gba kún bó kpé ayǐkúngban ɔ́ jí, lo, ényí énɛ ́ ɔ́ wɛ nyí lě e mi
ná bló gbɔn ɔ́ nɛ.́” Amɔ,̌ mi mɔ a, é nyí jlǒ Tɔn kpíkpé ɔ́ kpɔń gbeɖé
ǎ.
94 Énɛ́ ɔ́ wú ɔ,́ nǔ élɔ́ lɛɛ́ bǐ e ɖó bǐbɛḿɛ lɛɛ́ ɖó ná ɖó vivɔnu.
Hwɛhuhu bǐ ɖó ná tɔń kɔ dó vǐvávíva mɛ. È ɖǒ ná fó nǔ xá hwɛhuhu
bǐ. Énɛ ́ ɔ́ wú ɔ,́ ɖo Mileniɔḿu ɖaxó ɔ́ mɛ ɔ́ hwenu e fínfɔń sín kú ɔ́ ná
wá dó é ɔ,́ é sɔ́ ná byɔ́ ɖɔ mǐ ní lɛ ́ vɔ́ jɔ gbɔn tɔ́ mǐtɔn lɛɛ́ kpódó nɔ
mǐtɔn lɛɛ́ kpó jí ǎ, amɔ̌ Mawu ɖi lě e É bló ɖo bǐbɛḿɛ gbɔn é ɖɔhun
ɔ́ ná ylɔ́ gbɛtɔ́ sín kɔ́ ayǐkúngban tɔn mɛ, kpódó xɔńtɔn alɔgɔńúmɛtɔ́
tɔn kpó. Énɛ ́ ɔ́ sɔgbe. Lě e É bló gbɔn ɖo bǐbɛḿɛ ɔ́ nɛ.́
95 Hǔn gbɔn mɔ̌ ɔ,́ Mawu nɔ́ húzú linlin Tɔn dó nǔɖěbǔ wú kpɔń
gbeɖé ǎ, amɔ̌ É ná ná gbe mi ɖɔ mi ní yi nukɔn. Din ɔ,́ ali gaga lɛďo
tɔn ɖíe bó ná dó wá nǔ e un jló ná ɖɔ ɖo fí dó élɔ́ ɔ́ wú é kɔn. Amɔ,̌
bɔ, amɔ,̌ é wɛ nyí ɖɔ, mi na…Un jló ɖɔ mi ní mɔ nukúnnú jɛ mɛ. Mi
mɔ a? Mawu ná ná gbe mi ɖɔ mi ní wa nǔɖé, bó tlɛ ná xo ɖɛ dó mi jí
ɖo mɔ̌ wiwa mɛ, amɔ̌ có ɔ́ jlǒ Tɔn kpíkpé ɔ́ wɛ ǎ.

96 Mawu ná gbe Izlayɛĺi ɖɔ yě ní sɔ́ sɛń ɖé, ɖo Tíntɔń wěmata 19 gɔ́
ɔ́ mɛ. Hwenu e wǔjɔmɛ kó ná yě gbeyíɖɔ ɖé, Myɔdotín ɔ,́ vɔšísá sín
lɛňgbɔví ɖé, hlɔňhlɔń e nɔ hwlɛń mɛ é ɖé é, amɔ̌ yě sú xó dó byɔ́ Sɛń
ɖé. É nyí jlǒ Mawu tɔn ǎ, lo ɔ́ è sɔ́ dó mɛ ɖó gbɛtɔ́ wɛ jló wútu. Bɔ è
dǒ nu i gbɔn sɛń e é jló é ɖésúnɔ jí.
97 É nyɔ́ hú bǐ ɖɔ è nǐ ɖó jlǒ Mawu tɔn. Nǔ e É kplɔń mǐ ɔ́ nɛ.́ “Jlǒ
Towe ní nyí wiwa. Axɔśúɖuto Towe ní wá. Jlǒ towe ní nyí wiwa.” Mǐ
ɖó ná hwíhwɛ́ mǐɖée ɖo jlǒ Tɔn kpódó Xó Tɔn kpó glɔ.́ Mi ma xo nǔ
kpɔń d’É wú ó. Mi ɖi nǔ Ná. Mi ma tɛńkpɔń bó ná dó mɔ ali ɖé lɛ ́ dó
Énɛ́ ɔ́ ó. Mi vɛ ́ kó sɔ́ Ɛ lě e É ɖe gbɔn é kpowun.

Hǔn mɛ gěgé nɔ́ jló ná lɛ ́ lɛ ̌ dó, bó ná sɔ́ ali ɖěvo. Bɔ nú mi ka bló
ɔ,́ mi nɔ mɔ mi ɖésúnɔ ɖɔ mi ɖo nukɔn yi wɛ, mi nɔ mɔ ɖɔ Mawu ɖo
ɖɛ xo dó mi jí wɛ, amɔ̌ azɔ̌ wa wɛ mi ɖe ɖo jlǒ gbenámɛ tɔn Tɔn mɛ
bɔ é nyí jlǒ Tɔn kpíkpé, Mawu tɔn mɛ ǎ.
98 É nɔ́ ná gbe tɔn, ɖi lě e un ko ɖɔ gbɔn é ɖɔhun, amɔ̌ É ná—É ná
gbɔ bónú é nyí jlǒ Tɔn kpíkpé ɔ́ ǎ; amɔ̌ É ná bló bɔ é ná wa azɔ̌ bó ná
dó wlí yɛy̌i nú jlǒ Tɔn kpíkpé ɔ́ lobo ná dó xo ɖɛ dó jí. Bɔ vǐjiji, gbɔn
xóɖóxámɛ gbla mɛ ɔ,́ é nyí ɖokpó ɖo énɛ́ ɔ́ mɛ.
99 Din ɔ́ mi ɖó kɛń jí, Mɔwabu, bó ná dó bɛ́ xá ɔ,́ akɔta agaví tɔn
ɖé wɛ é nyí. É bɛ,́ agaví tɔn, amɔ̌ gbɔn tɔ—́tɔ́ nǔɖitɔ́ ɖé kpó vǐ nyɔňu
nǔɖitɔ́ ɖé kpó jí.

É sɔgbe pɛṕɛṕɛ,́ ényí mi ná sɔ́ énɛ ́ ɔ́ ɖi akpajlɛ ́ ɖɔhun bó zán linlin
yɛ linu tɔn ɖé ɔ,́ mi sixú mɔ ɖɔ agunnyíkɔ ɖo te ɖo fínɛ ́ bó ɖo wɛn ɖi
nǔɖé ɖɔhun pɛṕɛṕɛ.́ Dandan. Mi mɔ a, nǔ ɔ́ bǐ kpéte wɛ má sɔgbe ǎ.
Bɔ, mi kpɔń, hwenu e è hɛn ɛ wá é ɔ,́ é bɛ ́ gbɔn mɔ,̌ kpɔń gbeɖé ɔ́ é nɔ́
sixú kpé wú…É nɔ́ ɖo nukɔn yi wɛ, ɖi laglásilinfín mlímlí ɖé ɖɔhun,
é nɔ́ kpó ɖo blǐblí wɛ bó nɔ́ ɖo kíkló wɛ kíkló wɛ kíkló wɛ magbokɔ
kpowun. Mi nɔ sɔ́ nǔwanyido ɖokpó, bó nɔ́ jɛ jí kpódó nǔwanyido
ɖokpó énɛ́ ɔ́ kpó, bɔ mi nɔ vɛ ́ kó kpo ɖo blǐblí wɛ nǔ ɖokpó gɔ́ ná jɛ
ɖě ɔ́ gúdo, bɔ nǔ ɖokpó nɔ́ cí ɖě ɔ́ ɖɔhun, bɔ bǐ nɔ́ gɔ́ ná ɖě jɛ ɖě ɔ́
gúdo magbokɔ.
100 Bɔ lě e agun ɔ́ jɛ jí gbɔn ɔ́ nɛ.́ Lě e é bɛ ́ ɖo Nicée, Hlɔm̌a gbɔn ɔ́ nɛ,́
hwenu e Katolíka gun Hlɔm̌a tɔn ɔ…́Ɖo bǐbɛḿɛ ɖésúnɔ ɔ,́ fí e é gosín
wá é ɔ,́ Pantekótu wɛ. Amɔ̌ hwenu e yě so gbɛťa bó kplá mɛnukúnɖéjí
lɛɛ́ wá, wá byɔ́ agun ɔ́ mɛ ɔ,́ yě wá jɛ bǐbló jí, wá jɛ ɖɛxixo lɛɛ́ ɖó jí,
lobo jɛ ɖɛxojɛḱan lɛɛ́ xa jí, bó—bó jɛ ɖɛ xo nú mɛkúkú lɛɛ́ jí, kpódó
nǔ ɖěvo élɔ́ lɛɛ́ bǐ kpó. Bɔ énɛ ́ ɔ́ gúdo ɔ́ é jɛ blǐblí jí, bɛ ́ sín nǔwanyiɖo
ɖokpó jí yi jɛ ɖě ɔ́ jí, sín nǔwanyido ɖokpó jí yi jɛ ɖě ɔ́ jí, káká bɔ
mi kpɔń fí e é wá yi jɛ é. Pantekótu sín afɔsɔɖ́óte ɖokpó géé ɖ’é mɛ,
ɖěbǔ lɔ ǎ. Mi mɔ a? Nǔwanyido ɖokpó wɛ bó nɔ́ bɛ ́ ɖěvo, bó nɔ́ bɛ ́

ɖěvo. Nǔ ɖokpó géé jɛń wɛ ɖe bɔ è nǎ wa, é wɛ nyí ɖɔ, è nǐ súnsún
nǔ ɔ́ bǐ síin bó ná lɛ ́ kɔ yi bǐbɛḿɛ.
101 Hwenu e Martin Luther jɛ jí kpódó ylɔy̌lɔ́ ɖɔ hwɛjijɔnɔ kpó ɔ…́
Élɔ́ ɔ́ ɖó ná kó nyí ée yi nukɔn gɔ́ ná é, Lwitelyɛɛ́n lɛɛ́ gun. Mi mɔ a?
Ényí…Luther, hwenu e é so gbɛťa ɔ,́ é sixú kó yí ɖiɖe ɖó vo Wesley
tɔn ǎ, ɖó é so gbɛťa wútu; bɔ súnnu énɛ́ lɛɛ́ jló ná nɔ te nú énɛ́ ɔ́ ǎ,
énɛ ́ ɔ́ wútu ɔ́ Yɛ ɔ́ gosín énɛ ́ ɔ́ jí.
102 Din ɔ,́ gbɛ ̌ Lɔťi tɔn ɖo fí; alǒ, Mɔwabu nyí vǐ nyɔňu Lɔťi tɔn sín
vǐ, agaví ɖé bó ná dó bɛ́ xá. Din ɔ́ mi ɖó kɛń jí, ɖi agun jɔwámɔ linu
tɔn ɔ́ ɖɔhun ɔ,́ Mɔwabu ɔ,́ é nɔ́ sɔ́ afɔ ɖó te nú agunnyíkɔ jɔwámɔ linu
tɔn ɔ.́

Izlayɛĺi nɔ sɔ́ afɔ ɖó te nú Agun yɛ linu tɔn ɔ.́ Izlayɛĺi, agun nǔgbó
ɖé ɖo fínɛ,́ wɛ nyí asi azǎn énɛ́ ɔ́ gbe tɔn ɔ,́ ée è ylɔ̌ ɖɔ é ní tɔń sín
Ejípu, bɔ è tun alɔ jí ɖɔ é nyí nǔgbó ɔ́ é.
103 Mi ɖó kɛń hwenu e yě, yě mɛ we énɛ́ lɛɛ́ wá kpé é jí. Yě mɛ we lɛɛ́
bǐ wɛ sá vɔ̌ ɖokpó ɔ,́ yě mɛ we lɛɛ́ bǐ wɛ mɛ, bó mɔ vɔšákpe tɛńwe, yě
mɛ we lɛɛ́ bǐ wɛ xwlé vɔšísá mímɛ,́ nyibú. Bɔ yě tlɛ xwlé agbo lɛɛ́, bó
ɖo kúnnu ɖe wɛ ɖɔ Mɛsíya ɖé jǎwe. Ɖo dodójíninɔ linu ɔ,́ yě mɛ we
lɛɛ́ bǐ wɛ nyí nǔ ɖokpó ɔ́ pɛṕɛṕɛ.́ Izlayɛĺi, ɖo tɔdo ɔ́ mɛ fí; Mɔwabu,
ɖo só kpɛví ɔ́ jí. Bɔ Mɔwabu kpódó vɔšákpe tɛńwe kpó; Izlayɛĺi kpódó
vɔšákpe tɛńwe kpó. Mɔwabu kpódó nyibú tɛńwe kpó; Izlayɛĺi kpódó
nyibú tɛńwe kpó. Mɔwabu kpódó agbo tɛńwe kpó, bó ɖo xó ɖɔ dó
Mɛsíya e jǎwe ɔ́ wú wɛ; Izlayɛĺi kpódó agbo tɛńwe kpó.

Vogbingbɔn ɖětɛ ́ ká ɖo yě mɛ? Ɖo dodójíninɔ linu ɔ,́ yě mɛ we
lɛɛ́ bǐ sín hwɛ wɛ jɔ. Amɔ,̌ mi mɔ a, Mɔwabu ɖó alɔtunnǔjí Mawu tɔn
ɔ́ ɖó kpɔ́ xá yě ǎ; akɔta ɖé kpowun wɛ yě nyí, gbɛ ̌ mɛnukúnɖéjí lɛɛ́
tɔn ɖé. Amɔ̌ Izlayɛĺi ɖó gbeyíɖɔ ɖé ɖó kpɔ́ xá yě. Yě ɖó Só e wú è zin
nǔ dó é ɖé ɖó kpɔ́ xá yě. Yě ɖó Myɔdotín ɖé. Yě ɖó ganvɔ dan ɖé, nú
azɔngbigbɔ. Yě kó ɖó ɖɛxodómɛjí Mawu tɔn lɛɛ́ ɖo tɛn sɛ wɛ ɖo ali jí
télélé xá yě, bɔ yě wɛ nyí Mawu ví e è ylɔ̌ ɖɔ yě ní tɔn lɛɛ́ é.
104 Din ɔ́ mǐ mɔ ɖɔ énɛ́ ɔ́ nyí akpajlɛ ́ nú agun égbé tɔn énɛ́ ɔ́ lɛɛ́ bɔ
nǔ bǐ vɔ ɖ’é wú sɔ mɔ.̌ Ðó, nǔ nyí mɔ̌ nú Mɔwabu ǎ. Izlayɛĺi wɛ nyí
jǒnɔ, bó nɔ́ gosín fí ɖé yi fí ɖěvo; fí ɖěbǔ e Myɔdotín énɛ́ ɔ́ sɛ tɛn yi
é ɔ,́ yě nɔ́ sɛ tɛn yi kpó É kpó. Mɔwabu ɔ,́ é nyí mɔ̌ n’i ǎ; yě jɛ agban
dó agunnyíkɔ yě ɖésúnɔ tɔn mɛ, ɖo akɔta yě ɖésúnɔ tɔn mɛ dɔň. Yě
nɔ́ sɛ tɛn ǎ, yě nɔ́ nɔ fínɛ ́ pɛṕɛṕɛ.́ Yě ɖó mɛnukúnɖéjí yětɔn lɛɛ́. Yě nɔ́
ɖe gbe nú nǔ lɛɛ́ lě e yě ɖó ná wa gbɔn é, bɔ yě ɖó ahwanfuntɔ́ yětɔn
lɛɛ́, yě ɖó hunxotɔ́ yětɔn lɛɛ́, yě ɖó axɔśú yětɔn e yě ɖó, bɔ yě nɔ́ sɔ́
gbeɖiɖe yětɔn lɛɛ́ sín así yětɔn lɛɛ́ é, kpódó kpikpotɔ́ kpó.
105 Amɔ̌ Mɔwabu mɔ Izlayɛĺi kpódó nǔ e yě má ɖó ǎ é kpó. Yě mɔ
hlɔňhlɔń syɛńsyɛń ɖé ɖo Izlayɛĺi tɛńtin, bɔ énɛ́ ɔ́ wɛ nyí gbeyíɖɔ ɖé.

Bɔ gbeyíɖɔ énɛ́ ɔ́ wɛ nyí Mɔyízi. Bɔ yě tunwun ɖɔ hwenu e ahwan ɔ́
gblé é ɔ,́ yě nɔ́ vɛ ́ kó zé alɔ tɔn lɛɛ́ dó jǐ bó nɔ́ hɛn yě ɖo jǐ dɔň kpowun,
bɔ ahwanfunfun ɔ́ nɔ́ húzú. Hǔn yědɛɛ lɛɛ́ ɖó nǔ mɔȟunkɔtɔn ǎ, hǔn
yě tɛńkpɔń bó ná cá kan ná xá toxóɖiɖɔ, kpódó mɛdindɔn toxóɖiɖɔ
tɔn ɖé kpó. Yě sɛ ́ mɛ dó to ɖěvo mɛ bó ná yi xáya gbeyíɖɔ ɖé wá yě
gɔń, bónú yě ná sixú ɖó gbeyíɖɔ ɖé, lobo ná dó ɖó hlɔňhlɔń ɖo yě
tɛńtin ɖi lě e Izlayɛĺi ɖó ɖo yě tɛńtin gbɔn é ɖɔhun pɛṕɛṕɛ.́
106 Mi mɔ nǔ jlɛ ́ dó nǔ wú agbaza mɛ tɔn ɔ́ a? Mi sixú mɔ agun agbaza
mɛ tɔn ɔ́ égbé a? É wa nǔ ɖokpó ɔ́ ɖésúnɔ.
107 Mi ɖó kɛń jí, din ɔ,́ yě mɛ we lɛɛ́ bǐ wɛ ná ɖó gbeyíɖɔ. Vogbingbɔn
ɖokpó géé wɛ ɖe, Mɔyízi, gbeyíɖɔ Mawu tɔn ɔ,́ Axɔśú tɔn wɛ nyí
Mawu. Fí e é nɔ́ sɔ́ gbeɖiɖe tɔn lɛɛ́ ɖe ɔ́ nɛ,́ Aklúnɔxó ɔ.́ Bɔ Baláamu,
é lɔmɔ̌ ɔ,́ é ɖó axɔśú ɖé, bɔ axɔśú énɛ ́ ɔ́ ká nyí Balaki, axɔśú Mɔwabu
tɔn ɔ,́ bɔ fí e é sɔ́ gbeɖiɖe tɔn lɛɛ́ kpódó ɖɛxodómɛjí tɔn lɛɛ́ kpó ɖe ɔ́
nɛ.́ Hǔn Mɔwabu ɖɔ nú Balaki ɖɔ, “Jɛ te wá,” alǒ Baláamu, é ɖɔ, “jɛ
te wá dó nu togun élɔ,́ ɖó yě kpé ayǐkúngban ɔ́ bǐ nukúnmɛ. Yě nɔ́
wá bó nɔ́ ɖu nǔ bǐ lě e nyibú nɔ́ ɖu gběhan gbɔn é ɖɔhun.” É ɖɔ, “Jɛ
te wá din. Bɔ un mɔ nǔ jɛ wú ɖɔ a sixú dó nu mɛ, a sixú xo ɖɛ dó mɛ
jí, nǔ ɖěbǔ e a nɔ wa é wú wɛ è nɔ mɔ nukúnnú jɛ.”
108 Din ɔ,́ mǐ jló ná ɖó kɛń jí ɖɔ gbeyíɖɔ e Mawu ɖe gbe ná é wɛ
nya élɔ́ nyí, amɔ̌ é sa vǐɖaxó sín acɛ tɔn ɖó toxóɖiɖɔ sín nǔ lɛɛ́ wú.
Ɖi lě e agun ɔ́ bló gbɔn égbé é ɖɔhun pɛṕɛṕɛ,́ ɖi Luther, Wesley,
Pantekótu, kpódó gbɛ̌ yětɔn ɔ́ bǐ kpéte kpó ɖɔhun ɔ,́ yě sa énɛ ́ ɔ́ bó ná
dó mɔ mɛdindɔn ɖo gbɛťa yětɔn mɛ. Mɔyízi, ɖo Mawu glɔ;́ Baláamu,
ɖo Balaki glɔ.́ Có ɔ,́ gbeyíɖɔ we lɛɛ́ bǐ wɛ nyí gbɛtɔ́ e Mawu ylɔ́ lɛɛ́
é, bɔ yě mɛ we lɛɛ́ bǐ wɛ ɖo yɛ linu. Mi ɖó kɛń vogbingbɔn ɔ́ jí. Mɛ
ɖokpó ɖokpó ɖó gǎn ɖé: Mɔyízi tɔn wɛ nyí Mawu, Baláamu tɔn wɛ
nyí Balaki.
109 Mi ɖó kɛń lě e è nǎ zán yɛ linu tɔn ɔ́ ɖo fí, bó ná dó ɖe xlɛ ́ ɖɔ
jɔwámɔ linu tɔn kún sɔgbe ó gbɔn é jí. Mɔyízi, ée Mawu sɛ ́ dó é, ɖo
azɔ̌ e é ɖó ná wa é sín xwi jí ɔ,́ gbeyíɖɔ Mawu tɔn ɖěvo kpé e bó nyi
gbehwán ɛ. Mi sixú lin mɔ̌ a! Mɔyízi, ée Mawu ylɔ́ é, ée Mawu ɖe gbe
ná é, ɖo te ɖo Mawu sín azɔ̌ e é ɖó ná wa é mɛ; é sɛ tɛn wá byɔ́ gbɛ ̌
fífá, nukúnta tɔn élɔ́ mɛ, bɔ gbeyíɖɔ Mawu tɔn ɖěvo nyi gbehwán ɛ,
nǔ e jí Mawu kó xo ɖɛ dó bó kó ɖe gbe ná é. Nɛ̌ mi ka ná tunwun
vogbingbɔn ɔ́ gbɔn? Yě mɛ we lɛɛ́ bǐ wɛ ɖó gbeyíɖɔ. Mawu ɖɔ xó nú
gbeyíɖɔ we lɛɛ́ bǐ.
110 Bɔ yě mɛ ɖé lɛɛ́ nɔ́ ɖɔ, “Mawu ɖɔ, ‘Wa lě.’ Mawu ɖɔ, ‘Wa mɔ.̌’” Din
ɔ,́ un ɖó nǔxokpɔń dó énɛ́ ɔ́ wú ǎ, amɔ̌ é ɖo hɛnkɛń nú xwi Mawuxó ɔ́
tɔn. Gbeyíɖɔ ɔ,́ é ná bo nyí gbeyíɖɔ ɔ,́ é ɖo hɛnkɛń nú xwi ɔ.́ Mɛ gěgé
wɛ è nɔ blɛ ́ gbɔn mɔ.̌ “Óo, nɔví súnnu élɔ́ sixú wa lě, bɔ nɔví súnnu
élɔ́ sixú wa mɔ̌,” bó ká nɔ́ gbɛ ́ Xó ɔ́ a?



MAWU KÁ NƆ́ HÚZÚ LINLIN TƆN DÓ XÓ TƆN… 25
111 “Ényí un ná bo nɔ ɖɔ xó dó gbɛtɔ́ lɛɛ́ kpódó wɛnsagun lɛɛ́ kpó sín
gbe mɛ, ényí un na bo ɖó nǔníná lɛɛ́, bónú un ná sixú sɛ tɛn nú só lɛɛ́
ɔ,́ un na bo má dɔkun ce lɛɛ́ bǐ nú wamamɔnɔ lɛɛ́ ɖɔ yě ní ɖu ɔ,́ un
ko nyí nǔtí ǎ.”

“Mɛ gěgé ná wá gɔň Ce ɖo gbe nɛ́ gbe, bó ná ɖɔ, ‘Aklúnɔ, Aklúnɔ,
é ma ka nyí Nyǐkɔ Towe mɛ wɛ un dó wɛn gbeyíɖɔ ɖɔhun dó ǎ cé?
É ma ka nyí, ɖo Nyǐkɔ Towe mɛ wɛ, un nya yɛ nyanya lɛɛ́ bó jlɛ ́ nǔ
tɛnmɛ tɛnmɛ lɛɛ́ dó ǎ cé?’ Bɔ Un ka ná ɖɔ nú yě ɖɔ, ‘Mi bɛ ́ miɖée
sín nukún Ce mɛ, mi…Mi bɛ́ miɖée sín nukún Ce mɛ, nǔnyanyawatɔ́
lɛɛ́ mi. Un tlɛ tunwun mi kpɔń gbeɖé ǎ.’” Có ɔ,́ yě ká nɔ́ wá kpódó
kúnnuɖiɖe ɖé kpó ɖɔ émí wa mɔ,̌ amɔ̌ Jezu ɖɔ ɖɔ jí lé nǔnyanyawatɔ́
lɛɛ́ wɛ yě nyí. Étɛ ́ wɛ ka nyí nǔnyanya ɔ?́ Nǔɖé wɛ bɔ mi tunwun ɖɔ
mi ɖó ná wa, bó sɔgbe ɖɔ è nǎ wa, bɔ é ɖo mɔ̌ có mi ka nɔ wa mɔ̌ ǎ.
Mi mɔ nǔ e ná jɛ ɖo azǎn gǔdo gúdo tɔn lɛɛ́ mɛ é a?
112 Mi ɖótó xwi ɔ́ bǐ kpéte! Linnáwa ce nɛ́ gbadanu din. Un ɖɔ ɖɔ un
na kó tɔń ɖo gan tɛńnɛ mɛ, amɔ̌ un na zɛ wǔ tɔn kpɛví ɖé, vlafo. Mi
kpɔń, linnáwa ce bǐ kpéte nɛ,́ bó ná dó xlɛ ́ mi xwi élɔ,́ gbɔn Mawuxó
ɔ́ gbla mɛ, mi mɔ a, ɖɔ—ɖɔ Mawu ɖó ná hɛn Xó Tɔn ɖó te bó ná dó
kpo ɖo Mawu nyí wɛ.
113 Din ɔ,́ mǐ ɖó kɛń jí ɖɔ yě mɛ we élɔ́ lɛɛ́ bǐ wɛ nyí gbɛtɔ́ yɛ linu
tɔn lɛɛ́, yě mɛ we lɛɛ́ bǐ wɛ nyí gbeyíɖɔ, yě mɛ we lɛɛ́ bǐ wɛ è ylɔ.̌ Bɔ
Mɔyízi, ɖo azɔ̌ e é ɖó ná wa é sín xwi jí pɛṕɛṕɛ,́ kpódó Myɔdotín yɔy̌ɔ́
ɖé kpó ɖo nukɔn tɔn ayǐhɔńgbe ayǐhɔńgbe, Yɛ Mawu tɔn ɔ́ ɖo jǐ tɔn,
ɖo azɔ̌ e é ɖó ná wa é sín xwi jí. Mɛsɛntɔ́ Mawu tɔn ɖěvo, bɔ Mawu
ylɔ,́ bɔ Mawu ɖe gbe ná, gbeyíɖɔ e gɔń Mawuxó ɔ́ nɔ́ wá é ɖíe wá e.
Afɔkú sín xwi ɔ́ ɖíe. Mɛɖěbǔ ɖe bó sixú dɔn nǔ ɖɔ nya énɛ́ ɔ́ kún nyí
Mawu tɔn—Mawu tɔn ó ǎ, ɖó Mawuxówéma ɔ́ ɖɔ ɖɔ Yɛ Mawu tɔn
ɖɔ xó n’i, bɔ é nyí gbeyíɖɔ. Amɔ,̌ mi mɔ a, hwenu e é mɔ gbeyínúmɛ
titewungbe ɔ́ yí ɖo Mawu sí ɔ,́ é jló bó ná wa nǔ sɔgbe Énɛ́ ɔ́ ǎ. É ɖó
kɛń jǐ Tɔn ǎ, énɛ ́ ɔ́ gúdo ɔ́ é yi bó ná dó yi nyi gbehwán Mɔyízi.
114 Din ɔ,́ Baláamu ba jlǒ Mawu tɔn, kpódó ayi tɔn bǐ kpó. Din ɔ,́
hwenu e nya nǔsúɖaxó énɛ́ lɛɛ́ wá dɔň bó ɖɔ, “Baláamu! Axɔśú Balaki
wɛ sɛ ́ mǐ dó, ɖɔ hwi ní wá gɔň émítɔn tlóló bó wá dó nu Izlayɛĺi togun
élɔ,́ ɖó yě kó gba kpé ayǐkúngban ɔ́ bǐ nukúnmɛ, bɔ din ɔ́ yě ɖo gɔnu
ɖó wɛ kpan nukɔn mì. Bɔ yě kó vúnvún axɔśúɖuto bǐ lɛ ́ lɛ ̌ dó, ɖo yě
glɔ.́ Bɔ din ɔ́ mǐ jló ɖɔ a nǐ wá dɔň bó ná dó nu togun élɔ.́ Ɖó, un mɔ
nǔ jɛ mɛ ɖɔ ényí a dǒ nu mɛ ɖěbǔ ɔ,́ è nɔ dó nu i.” Din ɔ,́ mi mɔ a,
gbɛtɔ́ Mawu tɔn wɛ é nyí. “Nǔ e jí a xo ɖɛ dó é ɔ,́ è nɔ xo ɖɛ dó jí.”
Mɛsɛntɔ́ Mawu tɔn wɛ é nyí.
115 Bɔ Baláamu din ɔ́ lin nǔ kpɔń, ɖó gbeyíɖɔ wɛ, “Nǔ ɖokpó géé wɛ
ɖe nú mì bɔ un ná wa, bɔ énɛ́ ɔ́ wɛ nyí ɖɔ má ba nǔ e jlǒ Mawu tɔn

nyí é kpɔń.”
116 Azɔ̌ e gbeyíɖɔ ɖé ɖó ná wa ɔ́ nɛ,́ nú è ylɔ̌ ɛ ɖɔ é ní nyí gbeyíɖɔ ɔ́
nɛ.́ Jɛ nukɔn ɔ,́ étɛ ́ gbeyíɖɔ ɖé ɖó ná wa? É wɛ nyí ɖɔ é ní ba jlǒ ɔ,́
Mawuxó ɔ́ kpɔń. É ɖó ná bló mɔ.̌ Ɖó, ée é nyí gbeyíɖɔ ɖé ɔ,́ Mawuxó
ɔ́ nɔ́ wá gɔň tɔn. Ée nyí…Yě ɖɔ, “É nyɔ,́ a nyǐ mawuwúnywɛńǔdótɔ́
ǎ.” Mawuxówéma ɔ́ ɖɔ ɖɔ Mawuxó ɔ́ nɔ́ wá mawuwúnywɛńǔdótɔ́ ɖé
gɔń kpɔń gbeɖé ǎ. Yě wɛ nyí mɛ e nɔ hɛn Ɛ dó ahannya lɛɛ́ é. Gbeyíɖɔ
Mawu tɔn gɔń wɛ Xó ɔ́ nɔ́ wá.
117 Bɔ nya ɖé ɖíe bó nyí gbeyíɖɔ Mawu tɔn e. Bɔ hwenu e è xáya ɛ, è
ɖo nǎ xáya ɛ wɛ, bónú é ná wá dɔň bó ná wá dó nu togun Mawu tɔn
ɖěvo ɔ,́ mi ɖó kɛń jí, é yi ba jlǒ Mawu tɔn kpɔń. Bɔ é jló ná tunwun
jlǒ Tɔn kpíkpé ɔ,́ bɔ Mawu ná ɛ jlǒ Tɔn kpíkpé ɔ́ ɖo xó énɛ́ mɛ. È sɔ́ jlǒ
Tɔn kpíkpé ɔ́ ɖó nukɔn tɔn. Étɛ ́ ká nyí jlǒ Tɔn ɔ?́ “Ma yi ó!” Mawuxó
nukɔntɔn ɔ́ nɛ.́ “Ma yi kpó yě kpó ó. Ma tɛńkpɔń bó ná tɔń ahwan
togun Ce, ée ɖo zɔnlin ɖi wɛ gbɔn ali Ce kpíkpé lɛɛ́ jí ó.”
118 Lě e énɛ ́ ɔ́ ɖe gbɔn égbé é ɖɔhun, bɔ è nɔ jló ná ɖɔ jlɛ, bó ná dɔn
nǔ, bó wa nǔ ɖěvo lɛɛ́ bǐ, hwenu e yě mɔ bɔ Yɛ Mawu tɔn ɖo azɔ̌ wa
wɛ ɖo mi mɛ é. Bɔ yě ɖo tíntɛńkpɔń wɛ, yě kó ɖo énɛ́ ɔ́ tɛńkpɔń wɛ
sín xwe mɔǩpán ɖíe ɖokpóó, bó ná dó glɔń agbɔň dó xomɛ Ná. Amɔ̌
yě ɖo tíntɛńkpɔń wɛ bó ná glɔń agbɔň dó xomɛ Ná d’é jí ɔ,́ É nɔ́ lɛ ́
wa ɖaxó d’é jí. Mi sixú dó nu nǔ e jí Mawu xo ɖɛ dó é ǎ. Mi sixú ǎ
kpowun. Mi sixú bló ǎ kpowun.
119 Hǔn, mi mɔ a, togun Mawu tɔn ɔ́ nɛ.́ Din ɔ,́ gbeyíɖɔ énɛ́ ɔ,́ sɔ mɔ̌
e é ɖo aga fínɛ ́ bɔ axɔśú ɔ́ xáya ɛ, bɔ é ɖo azɔ̌ wa wɛ ɖo mɛ nukúnɖéjí
lɛɛ́ mɛ, kpó nǔ mɔȟunkɔtɔn lɛɛ́ kpó é. Bɔ Mawuxó ɔ́ wá gɔň tɔn. É yi
ba jlǒ Mawu tɔn kpɔń, bɔ jlǒ Mawu tɔn ɖɔ xó dó yí gbe n’i, bó ɖɔ,
“Ma dó nu togun élɔ́ ó. Nyɛ wɛ xo ɖɛ dó yě jí.”
120 Din ɔ́ mawuwúnywɛńǔdótɔ́ ɖěbǔ tíin ɖo jǐnukúnsin glɔ́ bó sixú
gbɛ́ Wɛn élɔ́ e jlá wɛ mǐ ɖe é ǎ, é nyɔ́ wa ɔ́ É wɛ nyí Mawuxó ɔ́ pɛṕɛṕɛ ́
ɖo hwe élɔ́ nu pɛṕɛṕɛ.́ È tun alɔ Mawu jí ɖo nǔ e è ɖɔ alǒ wa é bǐ
mɛ, É ɖe xlɛ ́ ɖɔ É sɔgbe nǔgbó. Din ɔ,́ mawuwúnywɛńǔdótɔ́ ɖěbǔ,
Mawuxówéma xatɔ́ ɖěbǔ, gbeyíɖɔ ɖěbǔ ɖe, bó sixú kpɔń Xó énɛ́ ɔ́ mɛ
ǎ, nú é nyí gbeyíɖɔ ɔ,́ é ná mɔ nǔ ɖokpó ɔ.́ Amɔ̌ ényí é má ka mɔ nǔ
ɖokpó ɔ́ ǎ ɔ,́ énɛ ́ ɔ́ xlɛ ́ ɖɔ nǔɖé tíin bó jɛ do. Ɖó…
121 Mi nɔ ɖɔ, “É nyɔ,́ óo, un sixú sɔ́ ɛ gbɔn alɔ ɖě ɔ́ xwé.” Mɔ̌ wɛ
Balaki, Baláamu lɔ sixú kó bló gbɔn. Mi mɔ a? Amɔ̌ Mawu dó gesí
Mɔyízi.

Bɔ énɛ́ ɔ́ gúdo ɔ́ étɛ ́ wɛ ka nyí xlɛ ̌ ɔ?́ Mawuxó ɔ.́ Bɔ é se gbeta e
ɖo wɛn, bó za wě e Mawu zé é, “Ma yi ó. Ma tɛńkpɔń bó ná—bó ná
dó nu nǔ e jí Un xo ɖɛ dó é ó. Togun Ce wɛ yě nyí.”

Amɔ̌ mi ka tunwun nǔ ɔ́ a? Baláamu yí wǎn nú mɛ énɛ́ lɛɛ́ ǎ, ná
dó bɛ́ xá ɔ́ nɛ.́ Óo, mi kpɔń lě do e…Mi kpɔń Baláamu nabí e tíin ɖo
gbɛ ɔ́ mɛ égbé é! É yí wǎn nú gbɛ̌ énɛ ́ ɔ́ ǎ, ná dó bɛ́ xá ɔ́ nɛ.́
122 Din ɔ,́ hwenu e é yí gbeta Mawu tɔn e za wě é, “Ma yi ó” gúdo ɔ,́
amɔ,̌ mi mɔ a, lo ɖěe é ná wa mɔ̌ ɔ,́ é cí nǔ ɖokpó ɔ́ xá Kanyɛɛ́ ɖɔhun,
ɖi Kolée ɖɔhun, é ɖo wǔ hwan wɛ, bɔ é—é ba, hwɛjijɔ ɖé bó ná dó
yi, gbɔn ɖěbǔ.
123 Mi ɖó kɛń jí, slǎ ɖaxó agunnyíkɔ tɔn tɔn ɔ,́ hwenu e é lɛ ́ kɔ wá,
bó ɖɔ, “Owǒ, un ɖi ɖɔ un na jɛ te yi ǎ. Un ɖi ɖɔ un ɖó nǔɖé bó ná wa
xá yě ǎ. Un ná dɔn nǔ xá mɛ élɔ́ lɛɛ́ ǎ, ɖó Mawu kó ɖɔ nú mì ɖɔ yě
nyí togun Émítɔn, bɔ un ɖi ɖɔ un na yi ǎ.” Ényí é vɛ ́ kó nɔ kpɔ́ xá énɛ ́
ɔ́ wɛ ɔ!́

Amɔ,̌ ɖo ayi tɔn sín gɔngɔn mɛ ɔ,́ é yí wǎn nú yě ǎ. Mi mɔ a? Yě
nyí gbɛ ̌ tɔn tɔn ǎ. Bɔ nǔ ɖěbǔ e ma ɖo gbɛ̌ tɔn mɛ ǎ ɔ,́ “é sɔgbe ǎ,
bó ná dó bɛ́ xá ɔ́ nɛ.́” Mi mɔ a? Bɔ é hu tɛ ́ nú yě, bó ɖɔ, “Nǔ dó xɛsi
ɖé lɛɛ́ tíin bɔ mɛ énɛ́ lɛɛ́ wa. Dandan mɛ ɔ́ Mawu mímɛ́ ɖé ná dó nu
togun mɔȟunkɔtɔn. Yě nyí—yě nyí mɛ e ma se wěma ǎ lɛɛ́ é. Yě se
wěma mǐ ɖɔhun ǎ. Togun e nywɛ́ nǔ i hú é ɖé wɛ mǐ nyí. Óo, yě nɔ́
ɖɔ ɖɔ émí nɔ sɛn Mawu, amɔ,̌ mi kpɔń yě, étɛ ́ wɛ yě ká nyí? Kplékplé,
étɛ ́ o, kplékplé kannumɔ lɛɛ́ tɔn ɖé, babá nyatɔ,́ ée Ejípunu lɛɛ́ nya
sín fínɛ ́ lɛɛ́ é. Étɛ ́ o, Mawu ná kó ɖó nǔ ɖěbǔ bó ná wa xá gbɛ̌ blíblí
mɔȟunkɔtɔn ɖé kpɔń gbeɖé ǎ!”
124 É kpé wú bó mɔ Só énɛ́ e wú è zin nǔ dó kpódó ganvɔ dan énɛ́
ɔ́ kpó, Myɔdotín énɛ́ ɔ́ ǎ. É tɛńkpɔń bó ná dó ɖɔ hwɛ xá yě ɖo walɔ
ɖagbe ɖíɖó linu. É kpé wú bó mɔ ylɔy̌lɔ́ Mawu tɔn e yi jǐ hú é ǎ. Gbɔn
wǔjɔmɛ gbla mɛ, gbɔn mɛ cyáncyán gbla mɛ ɔ,́ yě ɖo xwi énɛ ́ ɔ́ jí, énɛ ́
ɔ́ kpódó Mawuxó ɔ́ kpó. Bɔ hwenu e é jló ná dó nu yě ɔ,́ Mawu ɖɔ,
“Ma bló ó. Ce wɛ yě nyí. Jǒ yě dó xwíí. Ma ɖó alɔ yě wú ó.”
125 Din ɔ,́ gbɔn mɔ̌ nya ɔ́ lɛ ́ kɔ, bó ɖidó. Din ɔ́ mi kpɔń slǎ ɖaxó
agunnyíkɔ tɔn tɔn ɔ,́ sɔ mɔ̌ e, hwenu e é lɛ ́ kɔ é. Yě sɛ ́ gbɛ ̌ e ɖó zǐn
hú é ɖé dó. Gayɛnu ɔ́ yě sixú kó nyí, lo ɖěe é ná nyí agunví yǎyá ɖé
lɛɛ́ kpowun ɔ,́ é sixú kó nyí nǔkplɔńmɛtɔ́ mawuwú-kplɔńnǔdó tɔn lɛɛ́
wɛ wá gayɛnu. É sixú kó nyí yɛhwenɔgán lɛɛ́, alǒ vlafo yɛhwenɔ e ɖo
tokpɔn nu lɛɛ́, nú nǔ nɛ́ bǐ…É sɛ ́ gbɛ—̌gbɛ—̌gbɛ̌ e nyɔ́ hú é ɖé, bó nyi
gbɛ—̌gbɛ̌ e ɖó zǐn hú kpɛɖé é ɖé dó, mɛ e kplɔń wěma bɔ é nyɔ́ hú
kpɛɖé bɔ é sixú sɔ́ tito ɔ́ xlɛ ́ ɛ bɔ é ná nyɔ́ hú, bɔ é sixú bló bɔ é ná
xwe ali é ɖé.
126 Mi mɔ a, nǔ e Kanyɛɛ́ wa ɔ́ nɛ;́ é ba hwɛjijɔ. Nǔ e Kolée wa é nɛ;́
é ba hwɛjijɔ. Mɛ e nɔ ba hwɛjijɔ é wɛ ǎ.

“Mǐ nɔ́ flí hwɛjijɔbiba lɛɛ́ xwe.” Mǐ nɔ́ ɖi nǔ nú Mawu, nǔ ɖěbǔ e
nǔ ɖěvo ɖěbǔ ná bo ɖɔ ɔ.́ Mǐ nɔ́ ɖi nǔ nú Mawu. Mǐ nɔ́ ba hwɛjijɔ dó



28 XÓ E È ƉƆ É

nǔ e Mawu ɖɔ é wú ǎ. Mi sixú ba hwɛjijɔ kpó É kpó ǎ. Mi ɖó ná yí
gbe Ná gbɔn nǔɖiɖi gbla mɛ. Bɔ nǔ ɖěbǔ e mi tunwun ɔ,́ é sɔ́ byɔ́ ɖɔ
mi ní ba hwɛjijɔ ɖě ǎ. Un tunwun lě e É nɔ́ bló gbɔn é ǎ; un nɔ ɖi nǔ
ɖɔ É nɔ́ bló kpowun wɛ. Un tunwun lě e É ná hɛn akpá énɛ́ ɔ́ ɖó te
gbɔn é ǎ; amɔ̌ É ɖɔ Émí ná bló. Un ɖi nǔ ná. Un yí gbe ná ɖo azinkan
e jí un ɖi nǔ ná ɖe ɖɔ Mawuxó ɔ́ wɛ é.

Mi nɔ ɖɔ, “É nyɔ,́ énɛ ́ ɔ́ ná sixú kpa we ǎ.” Un tunwun lě e énɛ́ ɔ́
ná sixú kpa mì gbɔn é ǎ, amɔ̌ É ɖɔ, “Ɖɔ mɔ.̌”

Un flín ɖɔ agunnukɔntɔ́ ce Baputísu ɔ́ ɖɔ nú mì, bó ɖɔ, “Étɛ ́ o,
Billy, a nǎ jlá xó dotín e ɖo agun ɔ́ mɛ lɛɛ́ é. Étɛ ́ o, a lin ɖɔ mɛɖé ná
ɖótó nǔ mɔȟunkɔtɔn ɖé wɛ a?”

Un ɖɔ, “Mawu wɛ ɖɔ mɔ.̌”
“Nɛ̌ a ka ná bló gbɔn, kpódó wěmasise xwe tɛńwegɔ́ ɔ́ tɔn ɖé kpó,

bó ná xo ɖɛ nú axɔśú lɛɛ́, bó ná jlá xó gbɔn gbɛ ɔ́ bǐ mɛ?”
127 Un ɖɔ, “Un tunwun lě e un na bló gbɔn é ǎ, amɔ,̌ É wɛ ɖɔ mɔ,̌ bɔ
énɛ́ ɔ́ kó kpé mì kpowun.” Mi mɔ a? “É wɛ ɖɔ mɔ.̌ Un tunwun lě e é
ná nyí wiwa gbɔn é ǎ.”

É ɖɔ, “A lin ɖɔ gbɛ ɖaxó, wěmasetɔ́ élɔ́ sín mɛ lɛɛ́ e a nǎ húzú
kpan nukɔn lɛɛ́ ɔ,́ dó xóta azɔngbigbɔ Mawu tɔn kpódó kpikpotɔ́ kpó
wú ɔ,́ a lin ɖɔ yě ná ɖi nǔ nú énɛ́ ɔ́ a?”
128 Un ɖɔ, “Nyɛ wɛ ná tunwun nú yě ná ɖi nǔ Ná kpó yě ná gbɔ kpó
ǎ.” Un ɖɔ, “Azɔ̌ e un ɖó ná wa é wɛ nyí ɖɔ má jlá Énɛ́ ɔ.́ Nǔ e É ɖɔ nú
mì ɔ́ nɛ.́ É ɖɔ Émí ná nɔ kpɔ́ xá mì, bɔ É ɖɔ nǔ e é ná wa é ɔ́ nú mì.”

Bɔ énɛ ́ ɔ́ wa nǔ e É ɖɔ ɖɔ é ná wa é ɔ́ pɛṕɛṕɛ.́ “Jɛ nukɔn ɔ,́ sɔ́
alɔ yětɔn lɛɛ́; énɛ ́ ɔ́ gúdo ɔ́ é ná wá jɛ bɔ a nǎ tlɛ tunwun nǔ e ɖo
hwlǎhwlá ɖo ayixa yětɔn mɛ é.” Bɔ un ɖɔ xó tɔn nú mi, bɔ é jɛ gbɔn
mɔ.̌ Nɛ̌ é ká nɔ́ bló gbɔn? Un tunwun lě e é nɔ́ bló gbɔn káká jɛ din ǎ.
Xó ce ɖěbǔ wɛ nyí lě e é nyí wiwa gbɔn é ǎ; é nɔ́ nyí wiwa kpowun
wɛ.
129 Mɛ̌ wɛ sixú kó kpé wú bó tínmɛ hwenu e Mawu ɖɔ nú Elíi é ɖɔ,
“Yi jǐ dɔň bó yi jínjɔń só ɔ́ jí, bɔ Un na ná nǔɖuɖu we. Un ko ɖe
gbe nú a—avǔnsákɔwó wiwi cúcú lɛɛ́ ɖɔ yě ní nɔ́ ná nǔɖuɖu we”?
Nɛ̌ avǔnsákɔwó wiwi cúcú sixú kó mɔ wɔx̌úxú kpódó hwe—hweví
kínkán ɖé kpó, ée è ko ɖa é, bó hɛn ɛ wá nú gbeyíɖɔ ɖé gbɔn? Énɛ́ ɔ́
zɛ nǔ ɖěbǔ e un sixú kó tínmɛ é wú. Un lin ɖɔ mi lɔ sixú bló ǎ, alǒ
mɛɖěbǔ sixú ǎ. Amɔ̌ É ká bló. Nǔ e ɖo tají ɔ́ bǐ nɛ.́ É bló, bɔ nǔgbó
énɛ́ ɔ́ tɔn ɔ́ nɛ.́

Lě e É bló gbɔn é ɔ,́ un tunwun ǎ; xó ce ɖěbǔ wɛ ǎ. Amɔ̌ É ká
bló nǔgbó. Lě e É bló ayǐkúngban ɔ́ gbɔn é ɔ,́ un tunwun ǎ; amɔ̌ É ká
bló nǔgbó. Lě e É sɛ ́ Vǐ Tɔn dó gbɔn é ɔ,́ un tunwun ǎ; amɔ̌ É ká bló

nǔgbó. Lě e É fɔń sín mɛkúkú lɛɛ́ mɛ gbɔn é ɔ,́ un tunwun ǎ; amɔ̌ É
ká bló nǔgbó. Nɛ̌ É ká hwlɛń mì gán gbɔn? Un tunwun ǎ; amɔ̌ É ká
bló nǔgbó. Énɛ́ ɔ́ sɔgbe. Nɛ̌ É ká hwlɛń mi gán gbɔn? Un sixú ɖɔ nú
mi ǎ; amɔ̌ É ká bló nǔgbó. Nɛ̌ É ká gbɔ azɔn nú mì gbɔn? Un tunwun
ǎ; amɔ̌ É ká bló nǔgbó. É dó akpá ɖɔ Émí ná bló, bɔ É nɔ́ hɛn Xó Tɔn
ɖó te.

Din ɔ,́ Baláamu ɖó ná kó tunwun mɔ,̌ bɔ é ká tunwun nǔ hú mɔ.̌
130 Mi ɖó kɛń jí, ɖɔ gbɛ̌ e nyɔ́ hú, bó ɖó zǐn é élɔ́ ɔ,́ wá, bɔ étɛ ́ mɛ
wɛ é ká nyɔ́ hú ɖe? Yě ɖó nǔníná e nyɔ́ hú lɛɛ́ é. Bɔ énɛ́ ɔ́ kɛɖ́ɛ ́ wɛ ǎ,
yě sixú kó ná ɛ akwɛ́ gɔ́ ná, bɔ yě kpé wú, bó sɔ́ azɔťɛn e nyɔ́ hú é ɖé
xwlé e. “Din ɔ,́ ɖo mawuzɔẃatɔ́ yǎyá nyínyí ɖo gbɛťa ɔ́ mɛ kpowun
mɛ vo ɔ,́ mǐ ná sɔ́ we dó ɖó agunjíkpɔńtɔ́ tokpɔńla tɔn ɖé ná. Mi mɔ
a? Énɛ́ ɔ,́ mǐ ná—mǐ ná wa nǔɖé nú we ényí a nǎ vɛ ́ kó nya mɛ lɛɛ́
sín gbɛ̌ énɛ ́ ɔ́ sín fínɛ ́ kpowun ɔ́ nɛ,́ a mɔ a, bó ná ɖó énɛ́ ɔ́ te.” Óo, yě
sɔ́ azɔťɛn ɖaxó ɖé xwlé e. É ɖɔ, “A xo ɖɛ dó mɛ jí gɔ́ ná…” É ɖɔ, “A
tunwun a, un kpé wú bó ná dó kan kan jí nú we.” Mi kpɔń sín fí e é
ɖo xó tɔn lɛɛ́ yí wɛ ɖe é, akɔta ɔ́ sín gǎn ɔ́ gɔń.
131 Fítɛ ́ Mɔyízi ká ɖo Xó tɔn lɛɛ́ yí wɛ sín? Axɔśú Sɛx́wé tɔn ɔ́ gɔń.
Ɖokpó nyí akpádídó Mawuxó ɔ́ tɔn, “Un na sɔ́ mi yi to e sín akpá è
dǒ é ɔ́ mɛ, bɔ gbɛtɔ́ ɖěbǔ ná nɔ te ɖo nukɔn mitɔn ǎ. Un ná sɛ ́ gbɔňvɛ
lɛɛ́ dó nukɔn mitɔn bó ná nya yě sín ɖisí amyɔ. Bɔ mi na sɔ́ to ɔ.́ Un
dó akp-…Un ko sɔ́ énɛ ́ ɔ́ jó nú mi. Mi yi nukɔn, mi sɔ́ ɛ, mi xo e sɔ;́
mitɔn wɛ.” Bɔ din ɔ,́ mi mɔ a, Mɛ e ɖo ɖótó wɛ Mɔyízi ɖe ɔ́ nɛ.́ Bɔ nya
élɔ́ ɖo tó ɖó énɛ́ ɔ́ wɛ káká wá jɛ hwenu e nǔɖé wá jɛ bɔ é wá hwan
wǔ d’é wú ɖo ayi é ɖésúnɔ tɔn mɛ, bɔ gbɔn mɔ̌ é yi agungán lɛɛ́ sín
gǎn tɔn gɔń é. Mi mɔ a?
132 Mi ɖó kɛń jí, azɔťɛn e nyɔ́ hú é ɖé. É ɖɔ, “A tunwun ɖɔ un kpé
wú bó ná dó kan kan jí nú we a? Un na dó kan kan jí nú we bɔ a nǎ
jɛ azɔťɛn e nyɔ́ hú é ɖé mɛ. Un na lɛ ́ bló hú mɔ̌ nú we. Un na dó akwɛ́
akwɛ́ jí nú we. Un na sú azɔǩwɛ́ e nyɔ́ hú é ɖé we.” Bɔ hwenu e é sɔ́
élɔ́ ɔ́ bǐ xwlé e é ɔ,́ é tɔń nukún n’i.
133 Baláamu nabí wɛ ɖo gbɛ ɔ́ mɛ égbé, énɛ ́ ɔ,́ gbɔn azɔťɛn e nyɔ́ hú
é ɖé, agun e nyɔ́ hú é ɖé, akpádídó nǔɖé tɔn ɖé gbla mɛ! Nú nya ɖé
hun nukún tɔn lɛɛ́ dó Xó ɔ́ kpódó azɔ̌ Mawu tɔn lɛɛ́ kpó wú ɔ…́Bɔ
nya ɖagbe énɛ,́ ée ɖó zǐn é, ná jɛ jí ɖi mɛsɛntɔ́ Mawu tɔn ɖé ɖɔhun,
bɔ é ná ɖó gbɛǩplékplé ɖagbe ɖé d’así. Hwe ɖé nu gúdo ɔ,́ è nɔ sɔ́
yɛhwesinlilɛ Yɛsinsɛn ɔ́ tɔn xlɛ ́ ɛ; è nɔ sɔ́ yɛhwesinlilɛ ɖo Jezu sín
Nyǐkɔ mɛ xlɛ ́ ɛ, ée nyí Nǔwlánwlán ɖé bó lɛ ́ nyí ali ɖokpó géé e nu è
nǎ lɛ yɛhwesin nú mɛ ɖe bɔ Nǔwlánwlán ɔ́ ɖɔ é. Bɔ hwenu e è sɔ́ xlɛ ́
ɛ ɔ,́ bɔ agunnyíkɔ ɔ́ tunwun ɖɔ émí ná hɛn ɛ bú hwenu e é ná jɛ énɛ ́ ɔ́
jí dó é ɔ,́ yě nɔ́ sɔ́ azɔťɛn e nyɔ́ hú é ɖé xwlé e bó nɔ́ sɔ́ agun ɖyɔɖ̌yɔ́

xwlé e. Mi mɔ a, Baláamukplɔń xóxó ɔ,́ ɖokpó gɔ́ ná, ɖi lě e é kó nyí
ɖo bǐbɛḿɛ gbɔn é ɖɔhun pɛṕɛṕɛ.́
134 Din ɔ,́ nya énɛ́ e nɔ xa Mawuxówéma énɛ́ ɔ,́ é sixú xa Énɛ́ ɔ́ má
mɔ ɖɔ Nǔgbó ɔ́ wɛ énɛ́ ɔ́ nyí ǎ. Mɛ ɖěbǔ ɖe bó lɛ yɛhwesin kpɔń bó
zán mɛmímlá e nyí “Tɔ,́ Vǐ, Yɛsinsɛn” tɔn lɛɛ́ kpɔń gbeɖé ǎ. Un-ɖi-nǔ
Katolíka tɔn ɖé wɛ bɔ é nyí Nǔkplɔńmɛ Mawuxówéma ɔ́ tɔn ɖé wɛ ǎ.
Mɛ ɖěbǔ ɖo Mawuxówéma ɔ́ mɛ bɔ è lɛ yɛhwesin ná kpɔń, alǒ káká yi
jɛ xwe afɔɖé kanwe ko ɖo hwenu e mɛsɛd́ó gǔdo gúdo tɔn ɔ́ kú gúdo
é, bɔ è gɔn yɛhwesin lɛ n’i ɖo Jezu Klísu sín Nyǐkɔ mɛ ǎ. Katolíka gun
ɔ́ wɛ jɛ énɛ ́ ɔ́ jí, bɔ yě mɛ e kpo lɛɛ́ é wá énɛ́ ɔ́ kɔn. Bɔ mawuzɔẃatɔ́
ɖěbǔ ɖo ayǐjínjɔń ɖo nǔkplɔńtɛn tɔn e nɔ kpɔń énɛ ́ ɔ,́ é nɔ́ tunwun ɖɔ
Nǔgbó ɔ́ nɛ,́ amɔ̌ ɖó mɛ gěgé tunwun mɛ wú ɔ,́ bó ná dó hɛn tɛn tɔn
mɛ wú, bɔ è nǎ lin nǔ e nyɔ́ hú é ɖé dó wǔ tɔn ɖo togun ɔ́ tɛńtin wútu
ɔ,́ é nɔ́ xwe nukún cyɔń nǔ jí.

“É nyɔ,́” mi nɔ ɖɔ, “Mawu xo ɖɛ dó jǐ tɔn.”
135 Dandan, yě mɛ ɖé lɛɛ́ nɔ́ ɖó nǔníná azɔngbigbɔ tɔn lɛɛ́, yě mɛ ɖé
lɛɛ́ nɔ́ ɖó gběxixo ɖaxó ɖaxó lɛɛ́. Bɔ énɛ ́ ɔ́ nɔ xo nukúnmɛ nú yě, bɔ
yě nɔ́ mɔ xósin ɖokpó ɔ́ yí sín Mawuxó ɔ́ mɛ ɖi ée midɛɛ lɛɛ́ alǒ gbɛtɔ́
ɖěvo ɖěbǔ ná ko mɔ yí é ɖɔhun; Mawu nɔ́ húzú ǎ. Mi mɔ nǔ e ɖɔ wɛ
un ɖe é a?
136 Baláamu, ɖó azɔťɛn e nyɔ́ hú é ɖé wútu ɔ,́ é lin nǔ kpɔń. Din ɔ́ mi
kpɔń, hwenu e gbɛ̌ e nyɔ́ hú é énɛ́ ɔ́ lɛ ́ kɔ wá é ɔ,́ nǔ nɛ́ e sɔgbe ɔ…́
Baláamu, ɖo fí ɔ,́ é sɔ́ nǔxixa kpaɖɔ ɖé. Mi mɔ a? É ɖɔ…Ée nyí—ée nyí
gbɛ ̌ e nyɔ́ hú é ɔ́ lɛ ́ kɔ wá, é—é ɖó ná kó ɖɔ, “Mi bú miɖée sín nukɔn
ce! Un ko ɖɔ Mawuxó ɔ́ nú mi. Mi ɖidó! NǓ E MAWU MAVƆMAVƆ
ƉƆ Ɔ́ ƉÍE ɔ́ wɛ nyí élɔ́ ɔ.́” Amɔ,̌ mi mɔ a, nǔníná lɛɛ́, kpódó bó ná dó
nyí gbɛtɔ́ e mɛ gěgé tunwun hú gǎn é ɖé kpó!
137 Óo, mi kpɔń lě do e énɛ ́ ɔ́ wiwa nɔ víví nú yě sɔ é! “Mǐ ná sɛ ́ we
dó yi gbɔn gbɛ ɔ́ bǐ mɛ. Mǐ ná ná we jɔmɛhún bǔnɔ ɖé. Mǐ ná jɔ fún
dó kplé towe lɛɛ́ mɛ ɖo fí bǐ ényí a nǎ vɛ ́ kó…” Óo, éeǒ. Uh-huh. Mi
mɔ a?

Mǐ tunwun nǔ e Xó ɔ́ nɔ́ ɖɔ é. Mǐ tunwun nǔ e Mawu kó ɖɔ é. Mǐ
ná nɔ kpɔ́ xá énɛ ́ ɔ,́ gbɔn alɔdó Mawu tɔn gbla mɛ. Mi mɔ a? Akpádídó
alɔkpa ɖěbǔ, kpódó akwɛ́ nabí e mi sixú sú gɔ́ ná é kpó, kpódó élɔ́ ɔ,́
énɛ ́ ɔ,́ alǒ ɖě ɔ́ nabí e mi sixú—mi sixú ná é kpó é; mǐ jló NǓ E MAWU
MAVƆMAVƆ ƉƆ Ɔ́ ƉÍE ɔ,́ kpódó nǔ e É ɖɔ ɖo Fí é kpó jɛ nukɔn.

“É nyɔ,́ agun ɔ́ ɖɔ, ‘Nǔ linsinmɛ tɔn wɛ nyí énɛ ́ ɔ.́’”
Mǐ jló nǔ e Mawu ɖɔ ɖo bǐbɛḿɛ é. “Bɔ nǔ ɖěbǔ e è gɔ̌ Ná alǒ è

ɖe sín Énɛ́ ɔ́ mɛ ɔ,́ è nǎ tlɛ ɖe nyǐkɔ mitɔn sín Gbɛwéma ɔ́ mɛ; è gɔ̌ xó
ɖokpó Ná, alǒ è ɖe Xó ɖokpó kpo sín Énɛ́ ɔ́ mɛ ɔ́ nɛ.́” Mǐ jló nǔ e É
ɖɔ é; é nyí nǔ e agun ɔ́ ɖɔ é, nǔ e Nǔkplɔńmɛtɔ́ Jones ɖɔ é, nǔ e mɛ

ɖěvo ɖɔ é wɛ ǎ. Mǐ jló nǔ e NǓ E MAWU MAVƆMAVƆ ƉƆ Ɔ́ ƉÍE ɖɔ
é, nǔ e Xó ɔ́ ɖɔ é.
138 Amɔ̌ din ɔ́ mǐ mɔ Baláamu, mɛsɛntɔ́ Mawu tɔn ɖé. Bɔ nya énɛ́ lɛɛ́
gěgé nɔ́ jɛ jí, bɔ Mawu nɔ́ ɖe gbe nú yě, lobɔ yě nɔ́ ɖɔ Mawuxó ɔ́ ɖo
nǔ gěgé mɛ nǔgbó; amɔ̌ nú é wá jɛ Nǔgbó blěbǔ ɔ́ kɔn ɔ,́ yě nɔ́ jló ná
bló ǎ.
139 Mi ɖó kɛń jí ɖo fí ɖɔ, ɖi gbeyíɖɔ Mawu tɔn ɖé ɖɔhun ɔ,́ è ɖǒ ná
kó sɔ́ ɛ ɖo gbɛ̌ mɔȟunkɔtɔn ɖé mɛ ǎ, bó ná dó bɛ́ xá ɔ́ nɛ.́ É ɖó ná kó
yi kpó yě kpó ǎ. Amɔ,̌ mi kpɔń, ɖó mɛ gěgé tunwun mɛ wútu ɔ,́ mi
mɔ a, ɖó ayixa tɔn wútu ɔ,́ é ɖɔ, “É nyɔ,́ mi nɔ ayǐ zǎn ɔ́ bǐ mɛ, bɔ
un na lɛ ́ tɛńkpɔń.” Mi mɔ a, “Un na lɛ ́ tɛńkpɔń” a? Étɛ ́ mi ka jló ná lɛ ́
tɛńkpɔń ná?
140 Mawu kó ɖɔ nǔ e è ɖǒ ná ɖɔ é n’i. Mawu ɖɔ, “Ɖɔ nú yě ɖɔ émí
kún xweyǐgbe ó.” Xó Tɔn dodó ɔ́ nɛ.́ “Un xweyǐgbe ǎ. ‘Bɔ ma ka yi ó.
Ma dó nu nǔ e jí Un xo ɖɛ dó é ó.’” Din ɔ́ mi kpɔń lě e é húzú kpan
nukɔn ɛ gbɔn é, hwe ɖé nu gúdo. Mi mɔ a? Bɔ é ká ná bló, hwebǐnu.
Nú Mawu ɖɔ nǔɖé ɔ,́ nǔ e É ɖo linlin wɛ bó ná ɖɔ é ɔ́ nɛ.́ É nɔ́ húzú
linlin Tɔn d’é wú ǎ. É nɔ́ nɔ kpɔ́ xá Xó Tɔn tútútú. É kpɛn nǔ ɖěbǔ e
mɛ ɖěvo ɖěbǔ ná bo ɖɔ ɔ,́ É nɔ́ nɔ kpɔ́ xá Xó énɛ́ ɔ́ tútútú.
141 Din ɔ,́ Baláamu ɖó ná kó tunwun hú mɔ.̌ É ɖó ná kó sún éɖée
sín gbɛ ̌ mɔȟunkɔtɔn mɛ. Amɔ̌ nǔníná ɖagbe ɖagbe énɛ́ lɛɛ́ bǐ kpódó
akpá axɔśú élɔ́ tɔn kpó ɔ,́ é ɖɔ, “A tunwun ɖɔ un kpé wú bó ná bló.
Nyɛ wɛ nyí yɛhwenɔgán ɔ.́ Un kpé wú bó ná wa nǔ ɖěbǔ e jló mì é
kpowun, bɔ un na dó kan kan jí nú we nú a nǎ vɛ́ kó wá wa énɛ́ ɔ́ nú
mì kpowun ɔ́ nɛ.́”

Bɔ Mawu ká kó ɖɔ n’i ɖɔ, “Ma bló ó.”
142 Amɔ̌ có Baláamu ka ɖɔ, “Midɛɛ lɛɛ́ ɔ,́ mi nɔ ayǐ zǎn ɔ́ bǐ mɛ, bɔ
un ná—un na lɛ ́ tɛńkpɔń.”

Mi mɔ a, é ɖó Xó ɔ.́ É sɔ́ byɔ́ ɖɔ mi ní dɔn nǔ dó wǔ Tɔn ɖě ǎ.
Mawu ko ɖɔ mɔ.̌ Kpódó gbɛ̌ mɔȟunkɔtɔn ɖé kpó ɔ,́ yě nɔ́ ɖɔ xó nú mi
tɛgbɛ ɖo jlǒ Mawu tɔn mɛ vo, ényí mi ná gbɔ nú yě ɔ́ nɛ.́
143 Gbɛ̌ ɖé tíin bó wá gbeyíɖɔ ɖé gɔń, hwe ɖé nu, bɔ è nɔ ylɔ́ nyǐkɔ
tɔn ɖɔ Jɔb̌u. Yě kpé wú bó ɖɔ xó bó ná dó ɖu ɖo jǐ tɔn ǎ. É mɔ nǔmimɔ
ɔ.́ É tunwun nǔ e sɔgbe é.

Baláamu mɔ nǔmimɔ ɔ,́ bó ká nɔ kpɔ́ xá Énɛ́ ɔ́ ǎ.
144 Agun tɔn sín gbɛ ̌ lɛɛ́ na bo ɖɔ azɔn nabí ɖé ɖɔ, “Óo, Jɔb̌u, a ɖǒ
ná wa lě, a ɖǒ ná wa mɔ.̌” Asi tɔn ɖésúnɔ ɔ,́ é ɖɔ, “A ɖo xo ɖɔ wɛ ɖi
mɛ e ayixa hwedó é ɖé ɖɔhun.” Mi mɔ a? “Un tunwun nǔ e Aklúnɔ
ɔ́ ɖɔ é. Un tunwun nǔ e É byɔ́ é, bɔ nǔ e un wa ɔ́ nɛ.́” Mi mɔ a, é nɔ
kpɔ́ xá nǔ e Mawu ɖɔ n’i é.

145 Mi ɖó kɛń jí, Baláamu e zán nǔxixa kpaɖɔ élɔ́ ɔ́ nú ayixa tɔn
é. Mi mɔ a? É ɖɔ, “É nyɔ,́ un ná—un ná ba do ná kpɔń. Un na lɛ ́
tɛńkpɔń.” Din ɔ,́ fí e mi nɔ wá é nɛ,́ ɖo linsinmɛ. Baláamu nabí wɛ
mǐ ɖó gbadanu din, ée Matíe 28:19 sín nǔxixa kpaɖɔ énɛ ́ ɔ́ zínzán
ɖó ayixa yětɔn wútu kɛɖ́ɛ ́ nɔ́ víví ná lɛɛ́ é? Mɛ nabí wɛ nɔ́ jló ná zán
Malacíi 4 ɖó ayixa yětɔn wútu? Mɛ nabí wɛ nɔ́ jló ná zán Luki 17:30
ɖó ayixa wútu kɛɖ́ɛ?́ Mɛ nabí wɛ nɔ́ jló ná zán nǔ élɔ́ lɛɛ́, é ká ɖo mɔ̌
có, “É nyɔ,́ má ɖɔ nú mi, un—un ɖi ɖɔ yě wlú bǐ ɖó te ɖo Énɛ́ ɔ́ jí”?
146 Bɔ énɛ́ ɔ́ gúdo ɔ́ Baláamu ɖíe ɖo tíntɛńkpɔń wɛ bó ná ɖɔ, “Vlafo
ta nyɔ́ ɔ́ Mawu wɛ wlú ɖó te e. Un na lɛ ́ tɛńkpɔń, mi mɔ a, bó ná kpɔń
nǔ e É ɖɔ é.” Din ɔ,́ É tunwun ayi mitɔn. Mi ɖó kɛń jí, Baláamu zán
nǔxixa kpaɖɔ élɔ́ ɖó ayixa é ɖésúnɔ tɔn wútu, ɖó, ɖo nǔgbó mɛ ɔ,́
é jló akwɛ́ énɛ ́ ɔ.́ É jló zinkponɔtɛn énɛ́ ɔ.́ É jló énɛ ́ ɔ.́ É jló azɔ̌ énɛ ́
ɔ.́ É jló azɔťɛn énɛ́ ɔ,́ bónú è nǎ kpɔń ɛ kpó sísí kpó kpikpa kpó, ɖi
Nǔkplɔńmɛtɔ́ Lě-lě ɖɔhun. Hǔn é—é—é ɖɔ, “Un na lɛ ́ tɛńkpɔń.”
147 Óo, nú Baláamu e ɖo gbɛ ɔ́ mɛ gbadanu din, mɛ e è dǒ akpá azɔťɛn
lɛɛ́, mɛ gěgé tunwun mɛ tɔn ná lɛɛ́ é! Óo, mɛ ce lɛɛ́ mi! Yě nɔ́ sɔ́ yě dó
xwe ayixa yětɔn dó amlɔ mɛ ná. Ɖó agunnyíkɔ yětɔn lɛɛ́ wútu ɔ,́ yě
nɔ́ ɖɔ, “Ényí a wa mɔ̌ ɔ,́ a nǎ tɔń. Un tunwun ɖɔ gbɛtɔ́ ɖagbe wɛ nú
we, bɔ mǐ yí wǎn nú we,” bɔ gbɛtɔ́ ɖagbe wɛ n’i, “mǐ yí wǎn nú we.
Amɔ̌ a sixú jlá énɛ ́ ɔ́ ǎ. Mǐdɛɛ lɛɛ́ sín—mǐdɛɛ lɛɛ́ sín nǔkplɔńmɛ ɖɔ ɖɔ
jí lé a kún sixú wa mɔ̌ ó. Nǔkplɔńmɛtɔ́ Lě-lě ɖɔ ɖɔ lě e é ɖe gbɔn ɔ́
ɖíe. Din ɔ́ a ɖǒ ná ɖi nǔ ná gbɔn lě, ényí a ɖo kpɔ́ xá mǐ ɔ́ nɛ.́ Din ɔ,́
ényí a jlǒ hǔn, un tunwun ɖɔ a ko ɖó hwenu vɛẃǔ ɖé, é nyɔ,́ un na
kpɔń ɖɔ un kún sixú dó kan kan jí nú we ó a jí, vlafo agun ɖyɔɖ́yɔ́
ɖé.” Óo, hwɛ Baláamu! Hwenu e a tunwun jlǒ Mawu tɔn é ɔ,́ blǒ mɔ!̌
Mawu ná húzú linlin Tɔn ǎ. Éeǒ.
148 Nǔ e é sixú gbɔn akpá ná é, Nǔgbó ɔ,́ ɖó azɔ̌ e é zɔń é wú. É ɖɔ,
“É nyɔ,́ un na—un na lɛ ́ tɛńkpɔń.” Mi ɖó kɛń Baláamu e tíin lɛɛ́ é jí.
149 Hǔn din ɔ́ mi flín, hwenu e gbadanu wegɔ́ ɔ́ wá su ɔ,́ kpódó mɛ
nukúnɖéjí ɖaxó ɖaxó élɔ́ lɛɛ́ kpó ɔ,́ ayixa tɔn kó kú yɛ bó dɔ́ amlɔ, bɔ
Mawu gbɔ bɔ é yi. Din ɔ,́ Mawu húzú linlin Tɔn kpɔń gbeɖé ǎ, amɔ̌
É ná ɛ jlǒ gbenámɛ tɔn Tɔn ɔ.́ “Yi nukɔn lo.” Amɔ̌ é wá mɔ ɖɔ énɛ́ ɔ́
kún ná wa azɔ̌ ó.
150 Mawu tunwun nǔ e ɖo ayi mɛ nú Baláamu é. Sɔ mɔ̌ e é nyí
gbeyíɖɔ ɔ,́ É tunwun ɖɔ é gbɛ́ wǎn nú mɛmímɛ-́gbǒblítɔ́ énɛ ́ lɛɛ́, bɔ
é—bɔ é vɛ́ kó…é—é ba bó ná dó nu yě, gbɔn ɖěbǔ. Bɔ Mawu ká kó
ɖɔ n’i ɖɔ é ní má bló ó, é ká ɖo mɔ̌ có é wá, bó jló ná bló, ɖokpó gɔ́
ná, énɛ ́ ɔ́ wú ɔ́ Mawu gbɔ bónú é yi nukɔn. Mawu ɖɔ, “Yi nukɔn.” Din
ɔ,́ mi flín, É ɖyɔ́ linlin Tɔn gbeɖé ǎ.
151 Mi ɖó kɛń jí, jlǒ tɔn wɛ ɖɔ é ní dó nu yě. Mɛ e é kó sɔ́ ɖó

mawusɛntɔ-́zɛxwéwú lɛɛ́ sín hǎ jí lɛɛ́ é ɔ,́ é jló ná dó nu yě. É jló
azɔťɛn ɖé. É jló ná gú hwenu tɔn xá yě ǎ, hǔn é lin ɖɔ ényí émí sixú
wa azɔ̌ kpɛví élɔ́ nú axɔśú ɔ,́ énɛ ́ ɔ́ è nǎ dó kan kan jí nú émí. Mawu
húzú linlin Tɔn alǒ Xó Tɔn kpɔń gbeɖé ǎ.

Amɔ̌ É ná ná mi jlǒ ayi tɔn tɔn, ayi mitɔn tɔn. É dó akpá énɛ́ ɔ́
tɔn. Mi tunwun mɔ̌ a? É dó akpá ɖɔ Émí ná ná mi jlǒ ayi mitɔn tɔn.
Mi bo gbɔ nú jlǒ mitɔn ní nyí Mawuxó ɔ.́ Mi gbɔ nú jlǒ mitɔn ní nyí
jlǒ Tɔn, é ní má nyí jlǒ mi ɖésúnɔ tɔn kpɔń gbeɖé ó. Jlǒ Tɔn! Ényí
É…Mi byɔ́ Ɛ nǔɖé, bónú É má ná mi ǎ hǔn, mi ɖɔ, “Un dó kú nú We,
Aklúnɔ. A tunwun nǔ e nyɔ́ é.”
152 Mi kpɔń axɔśú Ezekiyási ɖésú, hwenu e É sɛ ́ gbeyíɖɔ énɛ́ e ɖo jǐ
dɔň dó e é, Mawu wɛ sɛ ́ ɛ dó, bó ɖɔ, “Sɔ́ xwédo towe ɖó tito mɛ. A
nǎ kú.”

Ezekiyási húzú kpan nukɔn dǒ bó ya avǐ kpó vǐvɛ ́ kpó, bó ɖɔ,
“Aklúnɔ Mawu, un—un byɔ́ ɖɔ A nǐ nyi kɔ kpɔń mì. Un ɖi zɔnlin ɖo
nukɔn Towe kpódó ayi kpíkpé ɖé kpó. Un jló ɖɔ Hwi ni gbɔ nú má
nɔ gbɛ nú xwe afɔtɔn gɔ́ ná.”
153 “É sɔgbe.” Mawu ɖɔ xó nú gbeyíɖɔ ɔ,́ bó ɖɔ, “Lɛ ̌ kɔ yi ɖɔ n’i ɖɔ
Un ɖótó e.”

Bɔ étɛ ́ é ká wa? É hɛn afɔkúɖuɖu wá akɔta ɔ́ bǐ kpéte jí. É dó
xomɛsin nú Mawu káká bɔ É ɖo nǎ hu i wɛ. Énɛ ́ ɔ́ sɔgbe. Mi tunwun
mɔ.̌ É jó agɔ yi gǔdo ɖo Mawu nukɔn. É ná kó nyɔ́ hú, tawun, nú
akɔta ɔ,́ axɔśú ɔ,́ kpódó nǔ bǐ kpó, ényí é kó yi bó kó sɔ́ nǔ nukɔntɔn
e Mawu kó sɔ́ ɖó te n’i é.

Amɔ̌ é cí ɖɔ é vɛẃǔ nú gbeyíɖɔ ɔ́ ɖɔhun, hwenu e gbeyíɖɔ ɔ́ ɖó
ná lɛ ́ kɔ yi bó ɖɔ Mawuxó ɔ́ n’i, hwenu e é kó ɖɔ xó n’i gúdo é. Amɔ̌
Mawu ɖɔ, “Yi nukɔn.” Amɔ,̌ mi mɔ a, é hɛn afɔkúɖuɖu ɖé wá.
154 Étɛ ́ Baláamu ká wa? Hwenu e é tunwun jlǒ Mawu tɔn gúdo é ɔ,́ é
ká ɖo mɔ̌ có é gbɛ́ kpo ɖo gǔdo ná, é ɖo nǎ bló wɛ, gbɔn ɖěbǔ. Bɔ étɛ ́
énɛ ́ ɔ́ ká wa? Mi ɖó kɛń jí. É húzú linlin Tɔn kpɔń gbeɖé ǎ. É tunwun
nǔ e ɖo ayi tɔn mɛ é.
155 Mi tunwun a, Tɔmáa, hwe ɖé nu ɔ́ é sixú ɖi nǔ ná ǎ kpowun. Éeǒ,
é—é ɖɔ, “Owǒ, un sixú ɖi nǔ ná ǎ. Ényí un sixú kó sɔ́ alɔ ce bó sɔ́ ɖó
adaja Tɔn mɛ, bó sɔ́ ɖó hǔnjɛńkpa e ɖo alɔ Tɔn mɛ lɛɛ́ é mɛ ɔ,́ é nyɔ,́
hwe énɛ́ ɔ́ nu ɔ,́ hwe énɛ́ ɔ́ nu ɔ,́ un ná—un ná ɖi nǔ ná hwe énɛ́ ɔ́
nu.”

É ɖɔ, “Wǎ fí, Tɔmáa. A mɔ a? Din ɔ́ sɔ́ alɔ towe lɛɛ́ ɖó fí.”
Din ɔ,́ óo, Tɔmáa ɖɔ, “Aklúnɔ ce kpódó Mawu ce kpó wɛ.”

156 É ɖɔ, “Ɛɛn, a mɔ, bɔ din ɔ́ a ɖi nǔ ná. Mi kpɔń lě do e ajɔ yětɔn
hú mɔ̌ sɔ ɔ,́ yě mɛ e ma mɔ kpɔń ǎ bó ká ɖi nǔ lɛɛ́ é!”

Mɛ lɛɛ́ hwe ɖé lɛɛ́ nu ɔ́ yě nɔ́ jló ná yí Yɛsinsɛn ɔ́ ényí yě má ɖɔ
xó dó gbe tɛnmɛ tɛnmɛ lɛɛ́ mɛ ǎ. Un ɖi nǔ nú xóɖiɖɔ dó gbe tɛnmɛ
tɛnmɛ lɛɛ́ mɛ, dandan. Mawu ɖagbe ɖé wɛ É nyí; É ná ná mi jlǒ ayi
mitɔn tɔn. Amɔ̌ é kpɛn lě do e mi nɔ ɖɔ xó dó gbe tɛnmɛ tɛnmɛ lɛɛ́ mɛ
gbɔn ɔ,́ ényí mi nɔ́ gbɛ ́ Xó élɔ́ ɔ,́ hwɛ mitɔn kú gbɔn ɖěbǔ. Mi mɔ a?
Mi mɔ a, mi nɔ byɔ́ mɛ gbɔn xóɖiɖɔ dó gbe tɛnmɛ tɛnmɛ lɛɛ́ mɛ gbla
mɛ ǎ. Mi nɔ byɔ́ mɛ gbɔn Xó ɖokpó ɖokpó hinhɛn ɖó te gbla mɛ. Xlɛ ̌
Yɛsinsɛn ɔ́ tɔn ɔ́ nɛ,́ hwenu e mi ɖi nǔ nú Mawuxó ɔ́ é. Mi mɔ a?
157 Un ɖi nǔ nú xóɖiɖɔ dó gbe tɛnmɛ tɛnmɛ lɛɛ́ mɛ. Un ɖi ɖɔ è sixú
ná gbɛ mi, ɖi lě e un ɖɔ égbé zǎnzǎn gbɔn é ɖɔhun, káká bɔ mi ná
ɖɔ xó dó gbe yɔy̌ɔ́ ɖé mɛ. Un ko bló, nyi ɖésúnɔ, bɔ un tunwun ɖɔ
Nǔgbó ɔ́ wɛ. Un tunwun ɖɔ nǔgbó wɛ. Amɔ̌ wuntun ɔ́ nɛ,́ ɖɔ midɛɛ
lɛɛ́ ɔ,́ mi nyí Mawu ví e è cyán é ǎ. Mi mɔ a? Éeǒ, gbeɖé tótó. É má
ɖɔ gbɛɖé…

“Mɛ gěgé ná wá gɔň Ce bó ná ɖɔ, ‘Aklúnɔ, é ma ka nyí Nyǐkɔ
Towe mɛ wɛ un dó wɛn gbeyíɖɔ ɖɔhun bó jlɛ ́ nǔ ɖaxó ɖaxó élɔ́ lɛɛ́ bǐ
dó ǎ cé?’ É ná ɖɔ, ‘Mi bɛ ́ miɖée sín nukún Ce mɛ, nǔnyanyawatɔ́ lɛɛ́
mi, Un tunwun mi kpɔń gbeɖé ǎ.’”
158 Mi nɔ ɖɔ xó dó gbe tɛnmɛ tɛnmɛ lɛɛ́ mɛ bɔ énɛ́ ɔ́ gúdo ɔ́ bó nɔ́
gbɛ ́ ɖɔ è nǐ má lɛ yɛhwesin nú mi ɖo Jezu Klísu sín Nyǐkɔ mɛ ó wɛ a?
Nǔɖé ɖo do jɛ wɛ ɖo fíɖé. Ɛɛn, dódó; nǔ énɛ́ lɛɛ́ ɖěbǔ, gbeɖiɖe énɛ ́ lɛɛ́
ɖěbǔ e Mawu ná é. Nǔɖé tíin bó jɛ do. Mi vɛ ́ kó kíjé ayixa mi ɖésúnɔ
tɔn mɛ kpɔń, bó kpɔń nǔ e—kpɔń nǔ e Mawuxówéma ɔ́ ɖɔ é. Mi xlɛ ́
mì tɛn ɖé mɛ bɔ è lɛ yɛhwesín nú mɛ ɖěbǔ ɖo “Tɔ, Vǐ, Yɛsinsɛn” nyíkɔ
mɛ. Mi mɔ a? É ɖo fínɛ ́ ǎ. Amɔ,̌ mi mɔ a, hwe ɖé lɛɛ́ nu ɔ́ ɖó ayixa
mitɔn wútu ɔ,́ mi nɔ ɖɔ, “É nyɔ…́”

Mi nɔ ɖɔ, “Mawu ɖɔ xó nú nyɔňu lɛɛ́ dó lě e yě ɖó ná wa nǔ
gbɔn é wú, ɖɔ yě ní má dó cokoto-aságli kpódó nǔ lɛɛ́ kpó ó, amɔ,̌ mi
tunwun a, agunnukɔntɔ́ ɔ́ ɖɔ…” Hǔn yě nɔ́ mlɛ ́ ali e bɔ wǔ ɔ.́
159 Yě tunwun nǔ e Mawu ɖɔ d’é wú ɖo Fí é. Mi mɔ a? Dandan,
Mawu ɖɔ mɔ.̌

Hǔn yě—yě—yě ká nɔ́ jló ná bló, gbɔn ɖěbǔ, mi mɔ a. Yě nɔ́
tɛńkpɔń bó ná dó mɔ hwɛjijɔ ɖé. “É nyɔ,́ un lin ɖɔ é nyɔ́ hú tawun. É
nɔ—́é má nɔ…́Jɔhɔn ɔ́ má nɔ́ nyi…” Ɛɛn.

Amɔ̌ Mawu ká ɖɔ nú súnnu ɖɔ é ní nɔ́ sɔńǔ gbɔn vo nú nyɔňu.
“Ényí nyɔňu ɖé dó awu e súnnu nɔ́ dó é ɔ,́ nǔvɛḿɔ wɛ é nyí ɖo nukún
Tɔn mɛ.” Hǔn é sɔgbe ǎ, ɛɛn, bɔ mi ɖó ná bló ǎ. Éeǒ. Mi mɔ a? Hǔn,
énɛ ́ ɔ́ wú ɔ,́ é sɔgbe ǎ.
160 Amɔ,̌ mi mɔ a, yě nɔ́ tɛńkpɔń bó ná dó mɔ hwɛjijɔ ɖé, ɖɔ, “Aklúnɔ
ɔ́ wɛ ɖɔ nú mì ɖɔ nyi ní wa lě.” Un ɖo ɖiɖɔ wɛ ɖɔ É kún bló ó ǎ, amɔ,̌
mi kpɔń, jlǒ Tɔn kpíkpé ɔ́ wɛ ǎ. É ɖó ná nyí gbenámɛ sín jlǒ Tɔn wɛ.



MAWU KÁ NƆ́ HÚZÚ LINLIN TƆN DÓ XÓ TƆN… 35

Mi mɔ nǔ e é ná wa é a? É ná hɛn gbɛ̌ ɔ́ bǐ kpéte blí. É hɛn ahwangɔnu
ɔ́ bǐ kpéte blí.
161 Mi ɖó kɛń jí ɖo fí, Mawu húzú linlin Tɔn, Xó Tɔn kpɔń gbeɖé ǎ.
Amɔ̌ É nyí Mawu ɖagbe ɖé, bɔ É ná ná mi jlǒ ayi mitɔn tɔn, é ná bo
sí te dó jlǒ Tɔn jí. Mi ɖi nǔ ná a?

Mi kpɔń, Mawu ɖɔ nú Mɔyízi ɖɔ, “Jɛ te yi dɔň,” gbeyíɖɔ élɔ́ e è
kɔn ami dó ta ná é. É ɖɔ, “Jɛ te yi dɔň bó ɖɔ xó nú só énɛ́ ɔ.́” È ko zin
nǔ dó wǔ tɔn.
162 Mɔyízi jɛ te yi fínɛ ́ ɖo xomɛsin tɔn mɛ, bó fɔ kpo ɔ,́ bó ɖɔ, “Gǔfɔńtɔ́
e mi, mǐ nǎ sixú kpé wú bó ɖe sin tɔń sín só élɔ́ mɛ nú mi a?” bó zin
nǔ dó só ɔ́ wú. Sin ɔ́ wá ǎ. É lɛ ́ zin nǔ d’é wú; é wá. É sí te dó jlǒ
Mawu tɔn jí. É hɛn tito e ɖo Mawuxówéma ɔ́ mɛ lɛɛ́ é bǐ gba; é byɔ́
ɖɔ è nǐ zin nǔ dó Klísu wú azɔn wegɔ́ ɔ.́ Mi mɔ a? Azɔn ɖokpó wɛ è
zin nǔ dó Klísu wú. É hɛn tito ɔ́ bǐ gba. Amɔ̌ É ná ɛ gbenámɛ sín jlǒ
Tɔn. Hwe énɛ́ ɔ́ nu ɔ,́ ɖo énɛ ́ ɔ́ gúdo ɔ,́ é ɖɔ, “Mi mɔ a, mǐ ɖó sin ɔ́ nú
mi. Ɛɛn, un hɛn ɛ wá nú mi, mi mɛ gǔfɔńtɔ́ lɛɛ́ sín gbɛ!̌”
163 Mawu ɖɔ, “Wǎ fí, Mɔyízi. Wǎ fí. Wǎ jǐ fí ɖo nuvínu…A ko nyí
mɛsɛntɔ́ gbejínɔtɔ́ ɖé.” (Ɖi nyɔňu e dó afɔkpa gennu céɖé ɔ́ ɖɔhun,
“A xá jǐ,” mi mɔ a.) “Kpɔń fínɛ.́ A mɔ to e sín akpá è dǒ é ɔ́ a?”

“Aklúnɔ e!”
“Amɔ̌ a nǎ yi dɔň ǎ. A yǐ jlǒ gbenámɛ tɔn Ce, ɖo do fí ɖo Só ɔ́

kɔn. Hwiɖée wɛ a sɔ́ su, a mɔ a, bɔ Nyɛ wɛ ǎ. A ɖe mǐmɛ́ hwi ɖésúnɔ
tɔn xlɛ.́ A ɖe mǐmɛ́ Ce xlɛ ́ ǎ. A hɛn Xó Ce dodó ɔ,́ nǔ e Un ɖɔ nú we
ɖɔ hwi ní wa é ɖó te ǎ.” Có ɔ,́ sin lɛɛ́ wá nǔgbó.

Mi sixú ɖó alɔ azinzɔnnɔ lɛɛ́ jí bɔ azɔn gbɔ nú yě. Mi sixú dó wɛn
gbeyíɖɔ ɖɔhun, alǒ ɖɔ xó dó gbe tɛnmɛ tɛnmɛ lɛɛ́ mɛ. Amɔ,̌ nǔ ɔ́ wɛ
nyí ɖɔ, è nǐ hɛn Xó Tɔn dodó ɔ́ ɖó te! Mawu nɔ́ húzú linlin Tɔn ǎ,
xɔńtɔn ce. Mi ɖó ná hɛn azɔžɔńmɛ Tɔn ɖó te, jlǒ Tɔn.

“Óo, é nyɔ,́ ahwanvú lɛɛ́ tɔn wɛ nyí énɛ ́ ɔ.́”
164 É nɔ́ húzú ǎ. Ényí É lɛ ́ kpo ɖo ahwanvú ɖé ɖó wɛ hǔn, azɔžɔńmɛ
ɖokpó ɔ́ wɛ nyí énɛ ́ ɔ.́ “Mi yi gbɔn gbɛ ɔ́ bǐ mɛ bó jlá Wɛnɖagbe ɔ.́
Wuntun élɔ́ lɛɛ́ ná nɔ́ xwedó yě mɛ e ɖi nǔ lɛɛ́ é.” É kó húzú gbeɖé ǎ.
É sixú húzú ǎ.

Din ɔ,́ mi sixú ɖɔ, “É nyɔ,́ má ɖɔ nú mi, é nyí nú azǎn élɔ́ ǎ.” Óo,
hwɛ Baláamu ví! Mi mɔ a? Mi mɔ a, Mawu nɔ́ húzú ǎ. É nyí nǔ ɖokpó
ɔ́ sɔ, égbé, káká sɔýi.
165 Mi vɛ́ kó kpɔń Baláamu ví lɛɛ́ égbé. “Óo, un tunwun, ɖɔ ɖo
Mawuxówéma ɔ́ mɛ ɔ́ yě lɛ yɛhwesin ɖo Jezu sín Nyǐkɔ mɛ, amɔ,̌
mi kpɔń, mɛ lɛɛ́ bǐ…”

Nǔ e mɛ lɛɛ́ wa é kan mì ǎ. “È sɔ́ ná Nyǐkɔ ɖěvo gbɛtɔ́ lɛɛ́ ɖo
Jǐnukúnsin glɔ́ bɔ mi ná sixú mɔ hwlɛngán gbɔn jǐ tɔn ǎ.” “Hwɛsɔḱɛmɛ
ɖěbǔ ɖe, nú é má nyí gbɔn Jezu Klísu sín Nyǐkɔ jí kɛɖ́ɛ ́ wɛ ǎ.” Nǔ ɔ,́ lě
e mi nyɔ́ sɔ é, nǔ e mi nɔ wa é, énɛ ́ ɔ́ ɖó mǐmá ɖokpó xá ǎ. Mawuxó
dodó ɔ́ wɛ; mi ɖó ná nɔ kpɔ́ xá Énɛ́ ɔ.́ Whew! É sɔgbe.
166 “Tónúsíse nú Xó Tɔn nyɔ́ hú gǎn vɔšísá.” Mi flín hwe énɛ́ ɔ́ nu
hwenu e Sawúlu lɛ ́ kɔ wá é.
167 Baláamu ɖó nǔníná nǔɖiɖi tɔn ɖé bó sixú kó zán ɛ nú Mawuxó
kpíkpé, dodó ɔ.́

Gbɛtɔ́ gěgé ɖo gle ɔ́ mɛ égbé, kpódó nǔníná azɔngbigbɔ tɔn lɛɛ́
kpó, bó sixú kó wa nǔ ɖokpó ɔ.́ Súnnu gěgé ɖo fí, mɛ e nɔ ɖɔ xó dó gbe
tɛnmɛ tɛnmɛ lɛɛ́ mɛ lɛɛ́ é, mɛ e nɔ dó wɛn gbeyíɖɔ ɖɔhun lɛɛ́ é, nǔníná
ɖé, bɔ yě sixú kó zán nú Axɔśúɖuto Mawu tɔn ɔ,́ amɔ̌ yě ká nɔ́ bló ǎ.
Yě nɔ́ sɔ…́Bɔ Mawu nɔ́ xo ɖɛ dó yě jí, gbɔn ɖěbǔ, yě nɔ́ yí gbenámɛ
sín jlǒ. Amɔ̌ nú mɛ gěgé tunwun mɛ, kpódó vǐví kpó, mɛ ɖésúnɔ sín
le ɔ,́ yě sa vǐɖaxó sín acɛ yětɔn lɛɛ́, ɖi lě e Esawu bló gbɔn é ɖɔhun,
mi mɔ a, yě sa yěɖée nú gbɛťa ɖé. Yě sa yěɖée, ɖi lě e Baláamu bló
gbɔn é ɖɔhun. Mi mɔ a?

Nǔ ɖokpó ɔ́ wɛ mɛ gěgé ɖo wiwa wɛ égbé. Mǐ tunwun ɖɔ énɛ́ ɔ́
sɔgbe. Yě nɔ́ sa vǐɖaxó sín acɛ yětɔn. Huh! Nyɔňu e nɔ ɖe kúnnu ɖɔ
émí ɖó Yɛsinsɛn ɔ́ lɛɛ́ é, nɔ́ dó cokoto-aságli; súnnu lɛɛ́ nɔ́ ná gbe yě
ɖɔ yě ní xá agba lɛɛ́ jí, nyɔňu e kpa ɖa lɛɛ́ é ɖo agba lɛɛ́ jí; sɛn ɖo sísá
dó nukún yětɔn mɛ, kpódó sinsɛnwu kpó ɖo kɔ. Afɔklɛńnú ɖaxó bǐ e
agun ɔ́ kó ɖó kpɔń é.
168 Ényí mi jló ná tunwun, ɖo hlɔňhlɔń toxóɖiɖɔ tɔn lɛɛ́ linu, gan e
ɖo xixo wɛ ɖo axɔśúɖuto xweta tɔn mɛ é ɔ,́ mi kpɔń fí e Jwifu lɛɛ́ ɖe
é. Mi kpɔń lě e Jwifu lɛɛ́ ɖe gbɔn é, ɖó yě nyí akɔta ɖé. Ényí mi jló
ná tunwun fí e akɔta lɛɛ́ ɖo te ɖe é ɔ,́ mi kpɔń Jwifu lɛɛ́.

Ényí mi jló ná tunwun fí e agun ɔ́ ɖo te ɖe é ɔ,́ mi kpɔń nyɔňu
lɛɛ́. Mi kpɔń walɔ ɖagbe ɖíɖó ɖo nyɔňu lɛɛ́ tɛńtin, ɖó é nɔ́ sɔ́ afɔ ɖó
te nú agun ɔ.́ Nú mi mɔ nǔblíblíwiwa ɖo nyɔňu lɛɛ́ tɛńtin ɔ,́ mi nɔ
mɔ nǔblíblíwiwa ɖo agun ɔ́ mɛ. Nǔ e é húzú é, Jezabɛĺi e sá nǔ dó
nukúnmɛ é, nǔ e agun ɔ́ húzú é pɛṕɛṕɛ ́ é. Mi mɔ a? Din ɔ,́ nǔgbó wɛ
énɛ́ ɔ́ nyí, bɔ mi tunwun mɔ.̌ Mi mɔ a? Ényí mi jló ná tunwun fí e
agun ɔ́ ɖe é ɔ,́ mi kpɔń walɔ ɖagbe ɖíɖó ɖo nyɔňu mitɔn lɛɛ́ mɛ. Ɖó,
é nyí, nyɔňu wɛ agun ɔ́ nyí.

Ényí mi jló ná tunwun ninɔmɛ akɔta lɛɛ́ tɔn ɔ,́ mi kpɔń Jwifu lɛɛ́.
169 Mi ɖó kɛń jí, lě e Mawu ɖɔ nú Baláamu gbɔn ɔ,́ hwenu e é kó se
gbeta e è sɔ́ é hézéhézé é, Xó ɔ,́ “Ma yi ó.” Ɛɛn, énɛ ́ ɔ́ gúdo ɔ́ É ɖɔ
n’i, hwenu e É mɔ ɖo ayi tɔn—tɔn mɛ, nǔ e é ɖo nǎ wa wɛ é; É ná ɛ
gbenámɛ sín jlǒ Tɔn, hǔn É ɖɔ, “Yi.”

170 Bɔ mi sixú wa nǔ ɖokpó ɔ.́ Ényí mi ma jló ná ɖi zɔnlin ɖo Nǔgbó
ɔ́ mɛ ǎ ɔ,́ mi sixú yi bó ɖó—ɖó mawuzɔ́ ɖaxó ɖé. Dandan, mi sixú ɖó.
Amɔ̌ gbenámɛ sín jlǒ Tɔn yi wɛ mi ɖe. Mi ɖo zɔnlin ɖi wɛ ɖo Xó Tɔn
mɛ vo. É ná bló bɔ mi ná yi nukɔn, dandan. Ée…

Ɖi lě e É bló nú Baláamu gbɔn é ɖɔhun pɛṕɛṕɛ.́ É ɖó ɖuɖéjí, amɔ̌
é kpé wú bó dó nu togun énɛ́ ɔ́ ǎ. É kpé wú bó bló ǎ. Ɖó, hweɖěbǔnu
e é jɛ nu dó mɛ jí é ɔ,́ é nɔ́ xo ɖɛ dó mɛ jí. Mi mɔ a, é kpé wú bó
bló ǎ. Amɔ̌ hwenu e é wá jɛ nukɔnyiyi jí ɖo nǔ e é wa é mɛ é ɔ,́ é
kplɔń nǔ mɛ énɛ́ lɛɛ́, gbɔn Balaki jí, ɖɔ yě ní lɛ aga. É kplá ahwangɔnu
Izlayɛĺi tɔn wá bó wlí alɔ nú yě, bó ɖɔ, “Étɛ ́ o, mǐ mɛ bǐ wɛ nyí ɖokpó
ɔ.́ Étɛ ́ o, mi ko sɛn Mawu ɖokpó ɔ.́ Mǐ ɖó gbeyíɖɔ ɖé ɖo jǐ fí, bɔ mi
ɖó gbeyíɖɔ ɖé ɖo do dɔň. Bɔ mǐ ɖó vɔšísá ɖokpó ɔ,́ Jexóva ɖokpó ɔ́
ɖi tɔǵbó mǐtɔn lɛɛ́ ɖɔhun. Din ɔ,́ nɛ ̌ ká gbɔn bɔ mi mɛ bǐ má ná vɛ́ kó
wá jɛ kpɔ́ xá mǐ kpowun ǎ?”

Mawuxówéma ɔ́ ɖɔ, “Mi ma jɛ kpɔ́ xá nǔmaɖitɔ́ lɛɛ́ ó. Mi ma dó
kɔ agbanhɛnkpo ɖokpó ɔ́ mɛ xá yě, ɖěbǔ lɔ ó. Nú yě má ɖi nǔ Ná ǎ
hǔn, mi nɔ zɔ nú yě.” Mi mɔ a? “Mi tɔń, mi klán miɖée ɖó vo,” wɛ
Aklúnɔ ɔ́ ɖɔ, “bɔ Un na yí mi.” Mi mɔ a? “Mi ma ɖó alɔ nǔ mamɛḿamɛ́
yětɔn lɛɛ́ wú ó.” Énɛ́ ɔ́ sɔgbe. Nǔ kwíji kwíji yětɔn sɔ́ ta Xó ɔ,́ kpódó
nǔ mɔȟunkɔtɔn lɛɛ́ kpó ɔ,́ mi nɔ zɔ ná. Mi ma ɖótó ó.
171 Bɔ mǐ mɔ ɖo fí ɖɔ Baláamu je te yi dɔň bó jɛ nǔ kplɔń mɛ lɛɛ́ jí,
bɔ é ɖó nǔwanyido ɖé. Bɔ é—é mlɛ ́ ali Baláamu tɔn, lě e é bló gbɔn
é, bó kplɔń nǔ Balaki, bɔ Izlayɛĺi ví lɛɛ́ lɛ aga. Bɔ awě ɖé xo akɔta
Izlayɛĺi tɔn, togun ɔ,́ bɔ yě mɛ afatɔń mɔǩpán kú ɖo azǎn ɖokpó gbe.

Bɔ hwenu e yě mɛ bǐ kó ɖo fínɛ,́ ɖo vɔšákpe Mawu tɔn nukɔn,
bó ɖo ɖɛ xo wɛ ɔ,́ Izlayɛĺi ví súnnu ɖé ɖíe wá kpódó Madiáani ví
nyɔňu ɖé kpó, nyɔňu agunnyíkɔ tɔn ɖé, bɔ yě yi byɔ́ goxɔ ɔ́ mɛ e. Bɔ
vɔšánú-xwlémawutɔ́ ɔ́ sín vǐ súnnu ɔ́ zɔn yi dɔň, bó sɔ́ hwǎn ɖé bó
hu yě mɛ we lɛɛ́ bǐ. Bɔ énɛ́ ɔ́ ɖó xomɛsin Mawu tɔn te. Mi tunwun ɖɔ
Nǔwlánwlán ɔ́ nɛ.́ Énɛ ́ ɔ́ ká sɔgbe a? Mi mɔ a?
172 Amɔ̌ étɛ ́ ká jɛ? Baláamu ɔ,́ é kpé wú bó bló bɔ Izlayɛĺi gbɔj́ɔ́
kanmɛ. Étɛ ́ é ká wa? É gbɔj́ɔ́ kanmɛ nú ahwangɔnu yětɔn. Mawu gbɔ
bɔ é yi bó gbɔj́ɔ́ kanmɛ nú ahwangɔnu yětɔn, bɔ énɛ́ ɔ́ hɛn ahwangɔnu
ɔ́ bǐ kwíji.

Bɔ nú nǔkplɔńmɛ ɖé bɛ,́ bó má ka nyí Nǔgbó Mawuxówéma ɔ́
tɔn ɔ́ ǎ ɔ,́ é nɔ́ hɛn ahwangɔnu ɔ́ bǐ kpéte kwíji. Mɛɖé nɔ́ sí te kpódó
linlin vo ɖé kpó, ɖi Kolée ɖɔhun, bó nɔ́ ɖɔ, “É nyɔ,́ élɔ́ ɔ,́ énɛ ́ ɔ,́ kpó ɖě
ɔ́ kpó ɔ,́ bɔ nyɛ ka ɖó linlin vo ɖé,” é nɔ́ hɛn ahwangɔnu ɔ́ bǐ kpéte
kwíji. Bɔ nǔ e jɛ dó ahwangɔnu agun ɔ́ tɔn bǐ kpéte jí égbé ɔ́ nɛ.́ Énɛ ́
ɔ́ sɔgbe.

173 Hwenu e è ɖo nǔ kplɔń mɛ wɛ lě e é bló gbɔn é ɔ,́ énɛ ́ ɔ́ hɛn kanmɛ
gbɔj́ɔ́ nú ahwangɔnu ɔ́ bǐ kpéte ɖo Kadɛći-Baanɛýa, gǒkpinkpan Xó
ɔ́ tɔn. Hwenu e yě wá jɛ Kadɛći-Baanɛýa é ɔ,́ hwe énɛ́ ɔ́ nu ɔ,́ kanmɛ
gbɔj́ɔ́ nú ahwangɔnu ɔ.́ Yě lɛ ́ kɔ wá. Yě kó yi tlóló jɛ gǔdo nú…

Mi flín, yě kó ɖu nǔɖuɖu wɛnsagun lɛɛ́ tɔn. Yě ɖó Mawuxó ɔ,́
gbadanu ɖokpó ɖokpó, bɔ è ɖe xlɛ ́ ɖó alɔnu. Bɔ yě nɔ́ ɖu nǔɖuɖu. Yě
nɔ́ nu sin ɖo só ɔ́ mɛ. Yě bló nǔ bǐ, bó mɔ nǔjlɛj́lɛ ́ lɛɛ́. Yě kpɔń Mɔyízi,
bó mɔ xó tɔn, bó mɔ gbeyíɖɔ wɛn tɔn lɛɛ́, nǔ bǐ.

Bɔ énɛ ́ ɔ́ gúdo ɔ́ ɖo vivɔnu ɔ́ hwenu e yě ɖótó nǔkplɔńmɛtɔ-́nyíjɛtɔ́
élɔ́ ɔ,́ ée wá lún byɔ́ yě mɛ bó kplɔń nǔ yě nyi do ɔ,́ é gbɔj́ɔ́ kanmɛ nú
ahwangɔnu ɔ,́ bɔ é ɖó nukɔnyiyi gbɔn énɛ́ ɔ́ jí.

É sixú kó gbá xɔ dɔláa lǐvi ɖokpó tɔn lɛɛ́. É sixú kó ɖó agunnyíkɔ
ɖaxó ɖaxó lɛɛ́. É sixú kó gɔ́ mɛ afatɔń afatɔń donu afatɔń mɔǩpán ná,
bó wa azɔ̌ ɖaxó ɖaxó lɛɛ́, kpódó azɔǰíwǔ lɛɛ́ kpó, bó nyí gbeyíɖɔ. Énɛ ́
ɔ́ sɔgbe, amɔ,̌ ényí é má ɖo kpɔ́ xá Mawuxó ɔ́ ǎ jɛń wɛ ɔ,́ é ná nyɔ́ hú
nú mi ɖɔ mi ní nɔ zɔ ná.

Mawu nɔ́ húzú linlin Tɔn ǎ. Mi nɔ kpɔ́ xá Xó Tɔn tútútú, ɖó nǔ e
ná tɔń ɖo vivɔnu ɔ́ nɛ,́ Xó ɔ,́ Xó ɔ́ jɛ Xó ɔ́ jí. “Nú mɛɖé ɖe Xó ɖokpó
sín Énɛ́ ɔ́ mɛ, alǒ gɔ́ xó ɖokpó Ná ɔ!́” É ɖó ná nɔ mɔ̌ pɛṕɛṕɛ,́ Xó énɛ́ ɔ.́
174 Din ɔ́ mi ɖótó céɖécéɖé lo. Hwenu e mɛdókpɔń Xó ɔ́ tɔn wá é ɔ,́
hwenu e yě yi akpá ɖě ɔ́ xwé bó mɔ ɖɔ tasɔḿɛ ɔ́ dó agba sɔ mɔ̌ ɔ,́
tasɔḿɛ ɖaxó bǐ e yě mɔ kpɔń é, Amalɛḱi ví lɛɛ́ dó—dó agba hú yě
azɔn wǒ. Yě ɖɔ, “Ayǐsínzɛn ɖɔhun wɛ mǐ cí. Kpá yětɔn lɛɛ́ ɔ,́ alǒ è
mɛ ahohó lɛ ́ lɛ ̌ dó toxo yětɔn lɛɛ́ bɔ é gbló sɔ mɔ̌ káká bɔ yě sixú kun
ahwankɛkɛv́í gbɔn jǐ tɔn dó hwlɛń agba, ahwankɛkɛv́í we, syɛńsyɛń
lě e yě sixú kpé wú gbɔn é, gbɔn ahohó lɛɛ́ ta lɛ ́ lɛ ̌ dó, mi mɔ a, nú
toxo yětɔn lɛɛ́. Étɛ ́ o, hwǎn yětɔn lɛɛ́ dó agba, yě ɖiga. Bɔ yě nyí mɛ
sakasaka lɛɛ́. Étɛ ́ o, mǐ cí ayǐsínzɛn ɖɔhun. É gló mǐ.”

Bɔ súnnu we nɔ te ɖo Xó énɛ́ ɔ́ jí, Kalɛb́u kpódó Jozuwée kpó, bó
ɖɔ, “Mi nɔ te nú cɛj́ú ɖokpó! Mi mɛ lǐvi we lɛɛ́ ní nɔ abwɛ̌ nú cɛj́ú
ɖokpó géé. Mǐ kpé wú bǐ dégbédégbé bó ná bló. Mi mɔ a, mǐ sɔ taga
bǐ dégbédégbé bó ná kpé hun xá yě.”

Étɛ ́ jí yě ká jínjɔń? Mawu kó ɖɔ, “Un sɔ́ to ɔ́ jó nú mi. Mitɔn wɛ.”
Bɔ fí e yě ɖo te ɖe ɔ́ nɛ.́ Amɔ̌ mɛ lɛɛ́ wlí alɔ bó jɛ zɔ, ɖo nǔ ɖěvo lɛɛ́
mɛ, bɔ un-ɖi-nǔ alɔkpa alɔkpa lɛɛ́ bǐ kpó sinsɛn sín nǔwiwa alɔkpa
alɔkpa lɛɛ́ bǐ kpó ɖo yě mɛ, bɔ yě gbɔj́ɔ́ kanmɛ, bó cí kpɔyɔ kpɔyɔ sɔ
mɔ,̌ káká bɔ yě sɔ́ tunwun ali e jí yě ná lílɛ ́ gbɔn é kpódó nǔ e yě ná
wa é kpó ǎ. Énɛ ́ ɔ́ sɔgbe. Hwe énɛ́ ɔ́ nu wɛ mɛdókpɔń Xó ɔ́ tɔn wá.
175 Có ɔ,́ É nɔ́ ná gbe mi ɖɔ mi ní bló, bó nɔ́ ná jlǒ mitɔn sín gbe,
gbenámɛ sín jlǒ ɖé, bó tunwun ɖɔ…Nǔ e ɖo ayi mitɔn mɛ é ɔ,́ É nɔ́
tunwun.

Mi nɔ ɖɔ, “É nyɔ,́ Nɔví súnnu Branham, un nɔ wa lě-kpó-lě-kpó. É
nɔ́ dó tagba nú mì ǎ. Mawu nɔ́ xo ɖɛ dó jǐ ce ayǐhɔńgbe ayǐhɔńgbe.
Un nɔ ji han ɖo Yɛ ɔ́ mɛ. Un nɔ ɖú we ɖo Yɛ ɔ́ mɛ. Un…” É ná gbe
tɔn. Mi yi nukɔn. Énɛ ́ ɔ́ sɔgbe. Amɔ̌ étɛ ́ mi ka ná wa?
176 “Un nɔ dó cokoto-aságli, bɔ un nɔ wa lě. É nɔ́ dó tagba nú mì ǎ.
Un tunwun ɖɔ nǔɖiɖi ce ɖo Klísu mɛ, nǔ e un nɔ dó é mɛ wɛ é ɖe ǎ.”

Amɔ,̌ Mawuxówéma ɔ́ ɖɔ ɖɔ nǔɖé tíin bó kunkplá. Mi mɔ a?
Étɛ ́ mi ka ná wa? Mi na nyí afɔklɛńnú, ɖi lě e Baláamu nyí gbɔn
é ɖɔhun, ɖo nyɔňu ɖěvo lɛɛ́ bǐ nukɔn. Étɛ ́ mi ka na wa nú nyɔňuví
wínnyáwínnyá mitɔn lɛɛ́? Mi na ɖó Ricketta lɛɛ́ sín gbɛ ̌ ɖé, énɛ ́ ɔ́ sɔgbe
pɛṕɛṕɛ,́ gbɛ ̌ Jezabɛĺi kpɛví e sá sɛn dó nukúnmɛ lɛɛ́ é tɔn ɖé. Mi mɔ
a?
177 Amɔ̌ Mawu ná bló bɔ mi ná yi nukɔn. “Étɛ ́ o, É nɔ́ xo ɖɛ dó jǐ ce.”
Un xo nǔ kpɔń dó énɛ ́ ɔ́ wú ǎ. É xo ɖɛ dó Baláamu jí, é lɔmɔ.̌ Mi mɔ
a? Ɖo dandan mɛ ɔ́ É ná bló. Mi ɖo zɔnlin ɖi wɛ gbɔn gbenámɛ sín
jlǒ Tɔn mɛ, é nyí jlǒ Tɔn kpíkpé ɔ́ wɛ ǎ. Mawu nɔ́ húzú linlin Tɔn ǎ,
ɖó É nɔ́ xo ɖɛ dó mi jí.

É xo ɖɛ dó Izlayɛĺi jí ɖo hɛnkɛń dɔň xɔ xwe kanɖé. Étɛ ́ yě ká wa?
Yě wlí alɔ xá nyɔňu lɛɛ́, yě sɔ́ xwédo lɛɛ́ sí te, yě kí si nú vǐ lɛɛ́, bó
sú mǎɖówǒ yětɔn lɛɛ́, bó nɔ gbɛ ɖo fínɛ ́ tútútú. Bɔ Mawu ɔ́ xo ɖɛ dó
yě jí ɖo gbětótló ɔ́ mɛ, bó ná mǎna yě bɔ yě ɖu, magbokɔ. Bɔ yě mɛ
ɖokpó ɖokpó ká dɔn, ɖó yě hɛn nǔ nɛ́ Tɔn dodó, gbenámɛ tɔn ɔ…́jlǒ
Tɔn dodó ɔ,́ Xó Tɔn ɖó te kpɔń gbeɖé ǎ wútu. Yě sɔ́ ali gbenámɛ tɔn
Tɔn ɔ.́
178 Mi yi nukɔn, amɔ,̌ mi flín, hwenu e yě gosín Kadɛći é ɔ,́ yě sɔ́ yi
nukɔn ɖo tomɛyiyi yětɔn mɛ ɖě ǎ. Yě yi lɛ ́ lɛ ̌ bó lɛ ́ lɛ,̌ ɖo gbětótló ɔ́ mɛ
kpowun wɛ. Hwenu e, yě sixú kó tɔń, ɖo azǎn we mɛ jɛ énɛ ́ ɔ́ gúdo
ɔ,́ yě sixú kó jɛ to e sín akpá è dǒ é mɛ é. Yě yi tomɛ nú xwe kanɖé,
bɔ yě mɛ ɖokpó ɖokpó zɛ Jozuwée kpódó Kalɛb́u kpó wú wɛ kú, mɛ
e nɔ Xó dodó ɔ́ jí lɛɛ́ é.
179 Mawu e, dǒ alɔ mǐ. Mawu nɔ́ húzú jlǒ Tɔn ǎ. É nɔ́ húzú linlin Tɔn
ǎ, amɔ̌ É ná xo ɖɛ dó mi jí.

Dandan, É xo ɖɛ dó Baláamu jí. Bɔ étɛ ́ é ká wa ɖo fínɛ?́ É hɛn
ahwangɔnu ɔ́ bǐ kpéte kwíji. Mi mɔ a, mi ɖó ná nɔ nǔ e É ɖɔ é jí. É
kó húzú tito Tɔn dodó ɔ́ kpɔń gbeɖé ǎ.
180 Din ɔ́ mi kpɔń Baláamu lɛɛ́ égbé, ɖo gle ɔ́ mɛ, bó. Mi vɛ ́ kó kpɔń
nǔ lɛ ́ lɛ ̌ dó kpowun. Yě nɔ́ yi nukɔn, yě nɔ́ ɖɔ xó dó gbe tɛnmɛ tɛnmɛ
lɛɛ́ mɛ, dandan, bó nɔ́ zán nǔníná Mawu tɔn bó ná dó ɖu le, nǔ
bǐ, dandan. Amɔ̌ é nɔ́ hɛn agun Mawu tɔn ɔ́ bǐ kpéte kwíji kpódó
nǔkplɔńmɛ nyinyɔ yětɔn kpó. Énɛ ́ ɔ́ sɔgbe.

Mɛ ɖé ɖɔ nú mì, é ɖɔ, “Étɛẃú a ka ɖo lě wa wɛ? Étɛẃú a ka ɖo
mɔ̌ wa wɛ?”

Un ɖɔ, “A ma ɖi ɖɔ Nǔgbó ɔ́ wɛ Énɛ́ ɔ́ nyí ǎ cé?”
181 “Óo, ɛɛn. Amɔ,̌” é ɖɔ, “a tunwun nǔ ɔ́ a? Xó towe nɛ́ ǎ. A ɖǒ ná
xo ɖɛ nú azinzɔnnɔ lɛɛ́. Yě ɖi nǔ ɖɔ a nyǐ gbeyíɖɔ. Étɛ ́ o, a sixú kplɔń
nyɔňu énɛ́ lɛɛ́ lě e yě ná, kpódó súnnu énɛ́ lɛɛ́ kpó, lě e yě ná wa élɔ́
ɔ,́ énɛ ́ ɔ,́ ɖě ɔ́ gbɔn é.”

“Nɛ̌ è nǎ sixú kplɔń alujɛb́lu yě hwenu e yě ma tlɛ jló ná kplɔń
ABC yětɔn lɛɛ́ vɔv́ɔ́ ǎ gbɔn? Huh? Huh? Nɛ̌ è nǎ sixú kplɔń nǔ énɛ́ lɛɛ́
yě hwenu e yě tlɛ jló ná sɔ́ nǔ dokɔ tɔn yětɔn é ǎ gbɔn?” Mi mɔ a? Mi
ɖó ná lɛ ́ kɔ wá bó ná jɛ jí ɖo fí e mi bɛ ́ sín é, abǐ fí e mi jó dó nyi é,
bó ná sɔ́ Mawuxó ɖokpó ɖokpó.
182 Mi vɛ́ kó kpɔń énɛ ́ ɔ́ ɖo gle lɛɛ́ mɛ égbé kpowun. Ɖi lě e Baláamu
wlí alɔ nú agalɛtɔ́ ɖé, dó sɔ́ ɛ byɔ́ agun Mawu tɔn mɛ, bó wlí alɔ nú
agalɛtɔ́ ɔ́ dó sɔ́ ɛ byɔ́ agun Mawu tɔn mɛ gbɔn ɔ,́ mɔ̌ wɛ nǔkplɔńmɛtɔ-́
nyíjɛtɔ́ élɔ́ lɛɛ́ égbé ɖo tíntɛńkpɔń wɛ bó ná ɖɔ nú mi gbɔn ɔ́ nɛ.́ Yě
ná wlí alɔ nú gbɛťa élɔ́ lɛɛ́ ɖokpó ɖokpó kpódó mɛ élɔ́ lɛɛ́ kpó dó byɔ́
agalɛtɔ́ xóxó Nǔɖexlɛḿɛ 17 tɔn ɔ́ mɛ. Nǔkplɔńmɛ Baláamu tɔn yětɔn
ɖo sa ɖi wɛ égbé, bó ɖo ɖiɖɔ wɛ ɖɔ, “Nǔ ɖokpó ɔ́ kpowun wɛ mǐ nyí.
Klísusɛntɔ́ wɛ mǐ bǐ nyí.” Bɔ yɛhwenɔ lɛɛ́ kpódó pápa lɛɛ́ kpó, kpódó
nǔ ɖěbǔ gɔ́ ná kpó ɔ,́ yě mɛ bǐ nɔ́ ɖo nukún xwe cyɔń nǔ jí wɛ lobo
ɖo lě wa wɛ.
183 Mawuxójlátɔ́ ɔ́ ɖɔ…Un tlɛ tunwun mawuxójlátɔ́ Pantekotísu ɖé,
yě bǐ, yě jɛ wɔx̌úxú kascher tobotobo ná mɛ jí din. Tínmɛ tɔn wɛ
nyí Asitaatée, “vodún-sun” ɔ,́ wɔx̌úxú kascher kpábɛḱpábɛ́ ɖé. Yě nɔ́
ɖɔ, “Mi myɔ́ nukún bó yí, ényí é ná vɛ ́ ayixa mitɔn wú ɔ́ nɛ.́” Mi ni
myɔ́ nukún a? Wɔx̌úxú kpábɛḱpábɛ́ tobotobo, étɛ ́ ká nyí tínmɛ tɔn?
Agbaza e è gba é ɖé yi wɛ mǐ ɖe, Jezu Klísu, ée è gba é; é nyí vodún-
sun tobotobo, Asitaatée, ée sín tɛnmɛ Mali sɔ́ é ɖé wɛ ǎ. Bɔ wɔx̌úxú
kascher Hlɔm̌a tɔn ɔ́ kpo ɖo tobotobo, bó ná dó nɔ te nú vodún-sun,
vodún nyɔňu, é nyí vodún súnnu ǎ. Mǐ ɖó wɔx̌úxú kascher fínfɛń ɖé,
dandan. Óo!
184 Hǔn din ɔ́ agalɛtɔ́ ɖaxó Nǔɖexlɛḿɛ 17 tɔn ɔ,́ nǔkplɔńmɛtɔ́
Baláamu élɔ́ lɛɛ́ kpódó nǔkplɔńmɛ agɔ yětɔn kpó ɔ,́ yě ɖo alɔ wlí nú
agun ɔ́ wɛ bónú é ná byɔ́ ahannya alɔkpa énɛ́ ɔ́ mɛ. Mi kpɔń hwenu
e gǒkpinkpan ɔ́ hwenu ná su ɖo vivɔnu hwenu é, mi kpɔń gǎnmaɖó
tɔn din. Gbɛťa vovo afɛnɛ kanwe ko jɛjí, ɖě nɔ́ ɖo dindɔn wɛ wá gbɔn
ali ɖé nu, bɔ ɖě ɔ́ nɔ́ ɖo dindɔn wɛ gbɔn ɖě ɔ́ nu lɛɛ́ é. Bǔteninɔ ɖěbǔ
ɖo yě mɛ ǎ. Bɔ yě ɖo tíntɛńkpɔń wɛ bó ná dó hɛn bǔteninɔ wá; é ká
nyí ɖɔ Mawuxó ɔ,́ tito dodó Mawu tɔn ɔ́ wɛ ɖo gǔdo ná ǎ. Yě ɖo énɛ́
ɔ́ yí d’é mɛ wɛ gbɔn toxóɖiɖɔ kpódó gbɛťa kpó gbla mɛ.



MAWU KÁ NƆ́ HÚZÚ LINLIN TƆN DÓ XÓ TƆN… 41

Mawu nɔ́ húzú linlin Tɔn ǎ. É nɔ́ nɔ kpɔ́ xá Xó Tɔn tútútú. É ɖɔ,
“Jǐnukúnsin kpódó ayǐkúngban kpó ná wá yi, amɔ̌ Xó Ce ná wá yi ǎ.”
Énɛ́ ɔ́ sɔgbe. É nɔ́ nɔ kpɔ́ xá Xó Tɔn dodó ɔ.́ Óo, mɛ ce lɛɛ́ mi!
185 Sɔ mɔ̌ e yě lɛ ́ kpo ɖo hwɛjijɔ ba ɖó wǔ Tɔn wɛ, ɖi lě e yě bló gbɔn
é ɖɔhun pɛṕɛṕɛ,́ bó vɛ ́ kó…Nǔ ɖokpó géé jɛń wɛ ɖe bɔ è nǎ wa. É ná
húzú I ǎ. Mi vɛ ́ kó ɖi nǔ kpowun. Ɖó, jǐnukúnsin kpódó ayǐkúngban
kpó bǐ ná wá yi; Xó Tɔn ná jɛ ayǐ kpɔń gbeɖé ǎ. Mi mɔ a?
186 Mi mɔ fí e byɔ́ wɛ mi ɖe gbɔn alɔwlíwlí gbla mɛ é a? Mi kpɔń
toxóɖiɖɔ kpódó nǔ lɛɛ́ kpó, lě e yě ɖo tíntɛńkpɔń wɛ bó ná dó dɔn
agun ɔ́ ɖó kpɔ́ gbɔn toxóɖiɖɔ bíbló ɖo agun mɛ gbla mɛ gbɔn é?
Toxóɖiɖɔ wɛ nɔ dɔn mǐ ɖó kpɔ́ xá Klísu ǎ.

Yɛhwesinlilɛ Yɛsinsɛn ɔ́ tɔn, è wɛ nɔ dɔn mǐ ɖó kpɔ́ xá Agun ɔ,́ ɖó
kpɔ́ xá Klísu. Bɔ lě e mi nɔ tunwun yɛhwesinlilɛ Yɛsinsɛn ɔ́ tɔn gbɔn
ɔ,́ é wɛ nyí ɖɔ Yɛ énɛ́ e ɖo mi mɛ é nɔ́ dó gesí Mawuxó ɖokpó ɖokpó
ɖɔ Nǔgbó ɔ́ wɛ. Énɛ ́ ɔ́ sɔgbe. “Ɖó mɛɖé ɖe Xó ɖokpó kpo sín É mɛ,
alǒ gɔ́ xó ɖokpó Ná ɔ,́ è nǎ ɖe mǐmá e nyí étɔn ɔ́ sín Gbɛwéma ɔ́ mɛ.”
187 Có ɔ,́ “É nɔ́ yi nukɔn,” wɛ mi nɔ ɖɔ. Mi sixú ɖi nǔ nú Énɛ́ ɔ́ gbɔn
nukɔnyiyi gbla mɛ ǎ. Mi sixú da Mawu kpɔń gbɔn nukɔnyiyi gbla mɛ
ǎ. Gbɛ élɔ́ nɔ́ yi nukɔn. Baláamu yi nukɔn gbɔn jí.

Amɔ,̌ nɔví súnnu, è nɔ da Mawu kpɔń gbɔn Xó Tɔn gbla mɛ. É nɔ́
hɛn Xó Tɔn ɖó te lobo nɔ dó gesí I ɖɔ Nǔgbó ɔ́ wɛ. Hǔn, flín, xɔńtɔn,
ényí a kpo ɖo gbɛ jɛń wɛ ɔ,́ ma wɔn élɔ́ ɔ́ kpɔń gbeɖé ó: Mawu nɔ́
húzú linlin Tɔn ǎ. Có ɔ,́ É ná xo ɖɛ dó mɛ jí. É ná gbɔ bónú mi ná yi
gbɔn gbenámɛ sín jlǒ Tɔn jí, amɔ̌ É ná húzú linlin Tɔn ǎ. É ná húzú
tito Tɔn ǎ. É ná húzú Xó Tɔn, nú mi ǎ. Éeǒ, nya ce.

Midɛɛ lɛɛ́ wɛ ɖó ná húzú. Mi sixú bló bónú Mawuxó ɔ́ ná kpé dó
nu xá nǔ e mɛ mi gbɔn kpɔń é ǎ; midɛɛ lɛɛ́ wɛ ná bló bónú nǔ e mɛ
mi gbɔn kpɔń é ní kpé dó nu xá Mawuxó ɔ.́ Mi mɔ a? Énɛ́ ɔ́ wɛ nyí ali
e nu mi ɖó ná…

Mi nɔ ɖɔ, “É nyɔ,́ nya ɖagbe ɖé wɛ un nyí. Mawu nɔ́ wa élɔ́ ɔ,́ énɛ ́
ɔ,́ alǒ ɖě ɔ.́” Amɔ̌ mi ka nɔ hɛn Xó Tɔn ɖó te a? “Óo, é nyɔ,́ má ɖɔ
nú mi, kpowun wɛ ɖɔ énɛ́ ɔ́ má nɔ…́Owǒ.” É sɔgbe, nǔɖé tíin bó má
ɖo gbe sɔ wɛ ǎ ɖo fíɖé. Mawu ná…Ɛɛn, É ná bló bɔ mi ná yi nukɔn.
Dandan, É ná bló bɔ mi ná…
188 Agunnyíkɔ lɛɛ́ ɖo nukɔn yi wɛ titewungbe! Yě nɔ́ gbló ada nú goxɔ
yětɔn lɛɛ́, agun ɖaxó ɖaxó, ɖɛkpɛ ɖɛkpɛ lɛɛ́, kpódó nǔ lɛɛ́ bǐ kpó, gbɔn
to ɔ́ bǐ mɛ. Yě nɔ́ jɛ dokun, bɔ akwɛ́ nɔ́ sa tɔ byɔ́ mɛ, bɔ agunví lɛɛ́ nɔ́
gosín fí bǐ wá. Mawuxówéma ɔ́ má kó ɖɔ ɖɔ, “È mɔ dɔkun gbɛ élɔ́ tɔn
lɛɛ́ ɖo gɔň tɔn, bó tlɛ mɔ lǐndɔň gbɛtɔ́ tɔn lɛɛ́ ɖésúnɔ,” kpódó nǔ bǐ
kpó, ée è mɔ ɖo agalɛtɔ́ xóxó élɔ́ mɛ, ée nyí nɔ nú nǔ ɔ́ bǐ, toxóɖiɖɔ
kpódó gbɛťa kpó ǎ cé?

189 Amɔ̌ gbɛ ̌ kpɛví Mawu tɔn ɔ́ wɛ nyí Asi Tɔn, ée sín nǔ tají ɔ́ wɛ nyí
Xó énɛ́ é. Nú Tɔ́ vívɛńá e ɖo Sɛx́wé é ní hɛn mi hwihwɛ́ ɖo fínɛ ́ tútútú
káká sɔýi. Mi ma sɛ tɛn sín Xó énɛ́ ɔ́ wú kpɔń gbeɖé ó.

Mi sixú xo ɖɛ dó jí, mi sixú…Mawu sixú gbɔ azɔn nú azinzɔnnɔ
mitɔn lɛɛ́. É sixú gbɔ azɔn nú vǐ yɛy̌ɛ ́ mitɔn. É sixú gbɔ azɔn nú asú
mitɔn, asi mitɔn. É sixú gbɔ azɔn nú nɔ mitɔn, mɛ ɖěvo ɖé. Mi sixú
lɔń ɖo Yɛ Tɔn ɔ́ sín azɔw̌iwa glɔ,́ bó ɖú we jɛ-dě-jɛ-dě.

Mi flín, jǐ nɔ́ ja kɔn nyi mɛ e nɔ wa nǔ jlɔj́lɔ́ kpódó mɛ e nɔ wa
nǔ agɔ kpó jí, mɔ̌ ɖokpó ɔ́ pɛṕɛṕɛ.́ Amɔ̌ nú nǔkún énɛ́ ɔ́ ɖo ayǐmlɔḿlɔ́
ɖo fínɛ ́ ɔ,́ alǒ è ɖe gbe n’i alǒ è ɖe gbe n’i ǎ. Bɔ ényí è ɖe gbe n’i ɔ,́ é
sixú…Nú é nyí blěe ɔ,́ é ɖó ná ná blěe. Nú é nyí Mawuxó ɖé ɔ,́ é ɖó
ná ná Mawuxó ɔ.́ Nú é má ka nyí ǎ ɔ,́ é nyɔ,́ hǔn é nyí mɔ̌ ǎ nɛ.́ Mi
mɔ a? Mi mɔ nǔ jɛ énɛ ́ ɔ́ mɛ lo a?
190 Aklúnɔ ɔ́ ní xo ɖɛ dó mi jí. Ɖo fí ɔ́ un ɖɔ nú mi ɖɔ un ná fó ɖo gan
tɛńnɛ mɛ, bɔ é ɖíe, gan wǒ é hwe cɛj́ú ko ɖo xixo wɛ e. Mi mɛ gěgé
ɔ,́ mi ɖó ali gaga bó ná gbɔn. Un yí wǎn nú mi. Bɔ nǔ e wú un cí mi
jí sɔ lě ɔ,́ é nyí ɖó un jló ná nylá hun dó mi wútu wɛ ǎ, lo ɔ́ un yí wǎn
nú mi wútu wɛ. Bɔ nǔ e un tunwun ɔ,́ un nɔ hɛn nǔtí wú maɖɔmaɖɔ
ǎ; un nɔ ɖɔ Nǔgbó ɔ́ nú mi.
191 Ɖo kplé e mɛ un nɔ yi lɛɛ́ é ɔ,́ mi nɔ se bɔ un nɔ jlá Wɛn élɔ́ lɛɛ́
ǎ. Éeǒ, un dó akpá nú mi, ɖɔ un ná nɔ́ wá goxɔ élɔ́ mɛ. Fí élɔ́ tútútú
wɛ nyí fí e un nɔ́ jlá Wɛn ce lɛɛ́ ɖe é. Un lɛ ́ ɖó atɔn alǒ ɛnɛ ɖěvo ɖo
fí, bɔ Aklúnɔ ɔ́ ná mì, un ɖó Nǔwlánwlán lɛɛ́ d’é wú, lobɔ un na glá
bó jlá xó tɔn ɖo fí ɖěvo ɖěbǔ zɛ fí élɔ́ tútútú wú ǎ. Fí élɔ́ wɛ nyí fí e
Mawuxó ɔ́ jɛ gigosín jí é. Bɔ, káká jɛ hwenu e Mawu ná húzú énɛ́ ɔ́
dó é ɔ,́ un ná nɔ fí tútútú bó ná ɖo énɛ́ ɔ́ hɛn wá wɛ ɖo fí tútútú. Énɛ́
ɔ́ sɔgbe.

Ɖo hɛnkɛń dɔň ɖo kplé lɛɛ́ mɛ ɔ,́ un nɔ xo ɖɛ nú azinzɔnnɔ lɛɛ́,
kpódó nǔ mɔȟunkɔtɔn lɛɛ́ bǐ kpó; bɔ, ɖo akpá ɖě ɔ́ xwé ɔ,́ un nɔ lɛ ́ dó
kpá ɖɔhun dó ɖɔ nǔ ɖé lɛɛ́, bónú lɛňgbɔ́ lɛɛ́ ná se. Yě nɔ́ tunwun nǔ e
xó ɖɔ wɛ é ɖe é. Ɖo xógbe ɖěvo mɛ ɔ,́ nǔví ɔ́ ɖo mlɛ ɔ́ nu kpowun wɛ,
mi mɔ a. Un nɔ ɖe wuntun lɛɛ́ xlɛ ́ bó ná—bó ná tɛńkpɔń bó ná dó ɖe
xlɛ ́ ɖɔ Mawu nɔ́ tunwun, gbɔn nǔtunwuntunwun ɖó vo gbla mɛ, bó
nɔ́ tunwun ayi mɛ lɛɛ́ tɔn, bó nɔ́ wa nǔ élɔ́ lɛɛ́. Nǔníná wɛnɖagbejlájlá
tɔn ɖé nɛ,́ bó ná dó sɔ́ akpakpa mɛ lɛɛ́ kpowun.

Cóbónú mi ná tunwun ɔ,́ kan ɖé nɔ́ flɛ ́ yi jɛ xwé yětɔn gbe. É
wlí zo nɛ,́ ɖo hwe énɛ́ ɔ́ nu. Nú é nyí lɛňgbɔ́ ɖé wɛ hǔn, é nɔ́ zɔn
télélé wá kpó é kpó. Nú é nyí gbǎgbá ɖé wɛ hǔn, é nɔ́ sɔ́ afɔ xo kan
ɔ́ tɔń. Uh-huh. [Nɔví súnnu Ben Bryant ɖɔ, “Kpó mi kpó, mɔǩé.”—
Wěmaɖetɔńtɔ.́] Mi mɔ a, énɛ ́ ɔ…́“Kpó mi kpó, mɔǩé,” é sɔgbe, Ben.

Énɛ́ ɔ,́ énɛ ́ ɔ́ sɔgbe pɛṕɛṕɛ.́ Ben kó gbɔn nǔɖé mɛ kpɔń. É sɔgbe. É nyɔ,́
énɛ ́ ɔ́ sɔgbe.
192 Xomɛ hun mi ɖɔ mi nyí Étɔn ǎ cé? Xómɛ hun mi ǎ cé? Mǐ nɔ́ ji
han Pantekotísu lɛɛ́ tɔn kpɛví ɖé ɖ’ayǐ, ɖ’ayǐ xóxó, gbɔn lě:

Xomɛ hun mì ɖɔ Aklúnɔ ɔ́ kplá mì tɔń;
Xomɛ hun mì ɖɔ Aklúnɔ ɔ́ kplá mì tɔń;
Nú é má kó nyí Jezu tɔn wɛ, fítɛ ́ un ná kó ɖe?
Xomɛ hun mì ɖɔ Aklúnɔ ɔ́ kplá mì tɔń.
Óo, xomɛ hun mì ɖó Aklúnɔ ɔ́ kplá mì tɔń;
Xomɛ hun mì ɖó Aklúnɔ ɔ́ kplá mì tɔń;
Nú é má kó nyí Jezu tɔn wɛ, fítɛ ́ un ná kó ɖe?
Xomɛ hun mì ɖó Aklúnɔ ɔ́ kplá mì tɔń.
Un nɔ xó sú ɖó Aklúnɔ ɔ́ kplá mì tɔń;
Un nɔ xó sú ɖó Aklúnɔ ɔ́ kplá mì tɔń;
Nú é má kó nyí Jezu tɔn wɛ, óo, fítɛ ́ un na kó ɖe?
Xomɛ hun mì ɖɔ Aklúnɔ ɔ́ kplá mì tɔń.

Susu! Xomɛ ma hun midɛɛ lɛɛ́ ǎ cé?
Xomɛ ma hun mi…

Mǐ ní ji i.
Xomɛ ma hun mi ɖɔ Aklúnɔ ɔ́ kplá mi tɔń?
Xomɛ ma hun mi ɖɔ Aklúnɔ ɔ́ kplá mi tɔń?
Nú é má kó nyí Jezu tɔn wɛ, óo, fítɛ ́ un na kó ɖe?
Xomɛ hun mì ɖɔ Aklúnɔ ɔ́ kplá mì tɔń.
É nyɔ,́ un nɔ ji han ɖó Aklúnɔ ɔ́ kplá mì tɔń;
Un nɔ ji han ɖó Aklúnɔ ɔ́ kplá mì tɔń;
Nú é má kó nyí Jezu tɔn wɛ, óo, fítɛ ́ un na kó ɖe?
Xomɛ hun mì ɖɔ Aklúnɔ ɔ́ kplá mì tɔń.

Xomɛ ma hun mi ɖó énɛ́ ɔ́ wú ǎ cé? Hǔn Mǐ Ná Ɖi Zɔnlin Ɖo
Wěziza Ɔ́ Mɛ. Mi tunwun han énɛ́ ɔ́ a?

Mǐ ná ɖi zɔnlin ɖo Wěziza ɔ́ mɛ, Wěziza ɖɛkpɛ
ɖɛkpɛ ɖé wɛ É nyí,

Wá fí e nǔbláwǔ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Óo, Jezu, Wěziza gbɛ ɔ́ tɔn.

Mi ma nɔ yí wǎn nú énɛ́ ɔ́ ǎ cé? Mi nú mǐ ní lɛ ́ ji i.
Mǐ ná ɖi zɔnlin ɖo Wěziza ɔ́ mɛ, Wěziza ɖɛkpɛ

ɖɛkpɛ ɖé wɛ É nyí,
Wá fí e nǔbláwǔ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,

Óo, Jezu, Wěziza gbɛ ɔ́ tɔn.
Hwe sín tíntɔń wɛ!

Mi mɛ mɛmímɛ́ Wěziza tɔn lɛɛ́ bǐ ní ké,
Jezu, Wěziza gbɛ ɔ́ tɔn;
Nǔgbó kpódó nǔbláwǔ kpó ɖo Nyǐkɔ Tɔn mɛ,
Jezu, Wěziza ɔ…́

Din ɔ́ mi nú mǐ ní zé alɔ mǐtɔn lɛɛ́ dó jǐ hwenu e mǐ ná ji i é.
Óo, mǐ ná ɖi zɔnlin ɖo Wěziza élɔ́ mɛ, Wěziza

ɖɛkpɛ ɖɛkpɛ mɔȟunkɔtɔn ɖé wɛ É nyí,
Wá fí e nǔbláwǔ hún nɔ ja ɖe;
Kɔń lɛ ́ lɛ ̌ dó mǐ zǎn kpó kéze kpó,
Jezu, Wěziza gbɛ ɔ́ tɔn.

Mi ná alɔ nɔzo mitɔn lɛɛ́.
Óo, fí e nǔbláwǔ hún nɔ ja ɖe.

Xomɛ hun mi ɖɔ mi nyí vǐ Wěziza ɔ́ tɔn lɛɛ́ ǎ cé? Vǐ ɔ́ tɔń.
…lɛ ́ lɛ ̌ dó mǐ zǎn kpó kéze kpó,

“Vǐ kpɛví lɛɛ́ e mi, mi yí wǎn nú nɔzo mitɔn.”
Óo, mǐ ná vɛ ́ kó ɖi zɔnlin ɖo Wěziza ɔ́ mɛ kpowun,

É nyí nǔ nɛ́ ɖɛkpɛ mɔȟunkɔtɔn…(Ɖiɖe xlɛ ́ ɖó
alɔnu Xó Tɔn tɔn.)

Wá fí e nǔbláwǔ hún nɔ ja ɖe,
Kɔń lɛ ́ lɛ ̌ dó mǐ zǎn kpó kéze kpó kpowun,
Jezu wɛ, Wěziza Xó ɔ́ tɔn.

Mi mɛ bǐ ká ɖi nǔ ná a?
Mǐ xweyǐgbe Sinyɔɔ́,
Toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.
Óo, mǐ xweyǐgbe Sinyɔɔ́,
Yě mɛ e gbɛ́ han ji lɛɛ́
Yě má tunwun Mawu mǐtɔn nɛ;́
Axɔśú Jǐxwé tɔn sín vǐ lɛɛ́,
Axɔśú Jǐxwé tɔn sín vǐ lɛɛ́,
Si ɖe awǎjijɛ xlɛ,́
Si ɖe awǎjijɛ xlɛ.́
Ɖó mǐ xweyǐgbe…(Susu!)
Toxo ɖɛkpɛ, ɖɛkpɛ Sinyɔɔ́;
Óo, mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.

Óo, mǐ xweyǐgbe Sinyɔɔ́,
Óo, toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.

193 Mi sɔ́ lɛňsuví mitɔn bó ɖe tɔń. Mi ɖe lɛňsuví mitɔn lɛɛ́ tɔn, nú
cɛj́ú ɖokpó géé kpowun. Mi nú mǐ ní ná Aklúnɔ ɔ́ vɔšánú e è mi dó
ɖisí amyɔ é ɖé. Jinukúnkɔ ɖé wɛ ǎ, lo ɔ́ yě sɔ́ lɛňsuví lɛɛ́ kpó nǔ lɛɛ́
kpó ée jɛ Pɔĺu wú lɛɛ́, mi mɔ a.

Óo, mǐ xweyǐgbe Sinyɔɔ́,
Óo, toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.
Óo, mǐ xweyǐgbe Sinyɔɔ́,
Óo, toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.

194 Amǐ! Óo, é nɔ́ zɔń bɔ mi nɔ mɔ miɖée mɛ ganjí ǎ cé? Un sixú lin
kpowun ɖɔ mɛmímɛ́ xóxó énɛ́ ɔ́ lɛɛ́ ɖo gǔdo dɔň, cóbɔ yě ná yi byɔ́
ayihúndatɛn tobotobo Hlɔm̌a tɔn ɔ́ mɛ ɖo fínɛ ́ ɔ,́ yě nɔ́ jɛ só énɛ ́ ɔ́ fán
jí, mi tunwun a, gbɔn kpekán kpɛví e nɔ yi jǐ, bó nɔ́ kplá mɛ yi byɔ́
kinnikínnído mɛ ɔ,́ yě nɔ́ ɖo ɖiɖɔ wɛ ɖɔ:

Óo, mǐ xweyǐgbe Sinyɔɔ́,
Toxo ɖɛkpɛ, ɖɛkpɛ Sinyɔɔ́ tɔn élɔ;́
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.
Gle Sinyɔɔ́ tɔn lɛɛ́ nɔ ná
Nǔ víví tɛnmɛ tɛnmɛ lɛɛ́
Cóbɔ mǐ ná jɛ Jǐxwé Zinkpo kɔn
Cóbɔ mǐ ná jɛ Jǐxwé Zinkpo kɔn,
Bó ná gbɔn siká li jí,
Bó ná gbɔn siká li jí.
Mǐ xweyǐgbe Sinyɔɔ́,
Toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.

195 Mi vɔ́ ɖɔ jɛ gǔdo ce:
Aklúnɔ Mawu, un lɛ ́ ɖo nyiɖée xwlé nú We wɛ yɔy̌ɔ.́ Lɛ mì wé

sín nǔagɔwiwa bǐ mɛ. Lɛ mì wé sín nǔxokpɔń nú Xó Towe bǐ mɛ. Gbɔ
nú mì, bɛ ́ sín Páki élɔ́ ɔ,́ nyi ni nyí nǔɖíɖó yɔy̌ɔ́ ɖé ɖo Klísu Jezu mɛ.
Gbɔ nú má hɛn, ɖó ayi ce mɛ, Xó Towe. Nú É ní nyí Zogbɛń nú afɔ ce

ée nɔ hɔń dó aliswɛɛ́ń ce jí é. Bɛ ́ sín din ɔ́ un na xwedó We. Ɖo Jezu
sín Nyǐkɔ mɛ. Amǐ.

Mǐ xweyǐgbe Sinyɔɔ́,
Óo, toxo ɖɛkpɛ, ɖɛkpɛ Sinyɔɔ́;
Mǐ kó sún lobo xwe Sinyɔɔ́,
Toxo ɖɛkpɛ e Mawu ɖó.

196 Énɛ́ ɔ́ má nɔ́ bló bɔ mi nɔ mɔ miɖée mɛ ganjí ǎ cé? Mǐ lɛ ́ xwlé
mǐɖée yɔy̌ɔ,́ bó tunwun ɖɔ ɖo ayi mǐtɔn lɛɛ́ mɛ ɔ́ è nǎ gbɛ mǐ bɔ mǐ
gosín mɛkúkú lɛɛ́ mɛ, bó wá gbɛ. É ma nɔ́ bló bɔ mi nɔ mɔ miɖée mɛ
ganjí ǎ cé? Mɛ ce lɛɛ́ mi, óo, mɛ ce lɛɛ́ mi! Un nɔ yí wǎn nú mi, kpódó
wǎn yíyí e ma ná ku ǎ é kpó.

Mi ɖótó. “Mi yí wǎn nú nɔzo mitɔn. Ɖó mi sixú gbɛ́ wǎn nú nɔví
mitɔn súnnu, ée mi nɔ mɔ é, bó ɖɔ mi yí wǎn nú Mawu, Ée mi ma mɔ
ǎ é ǎ.” Mi mɔ a? Hǔn mi vɛ ́ kó yí wǎn nú nɔzo mitɔn kpowun.

Énɛ́ ɔ́ wú ɔ,́ nú mi ɖo nɔzo mitɔn sɛn wɛ hǔn, mi ɖo Mawu sɛn
wɛ nɛ.́ Énɛ ́ ɔ́ ká sɔgbe a? “Hwenu e mi bló nú mɛ e hwe hú gǎn bǐ ɖo
mɛ élɔ́ lɛɛ́ e ɖó Hlɔňhlɔń e nɔ ná gbɛ mɛ é ɖo yě mɛ lɛɛ́ é mɛ ɔ,́ Nyɛ
wɛ mi bló ná.”

“Hwetɛńu wɛ mǐ ká mɔ We ɖo hudó mɛ? Hwetɛńu wɛ mǐ ba jǒnɔ
We ɖo gankpá mɛ? Hwetɛńu wɛ mǐ ká wa nǔ élɔ́ lɛɛ́?”

“Nǔ e mi wa nú yě ɔ,́ Nyɛ wɛ mi wa ná.”
197 Énɛ́ ɔ́ má jí wǔ ǎ cé? Un yí wǎn n’I, é má nyí mɔ̌ nú mi ǎ cé?
198 Óo, han ɖokpó gɔ́ ná ɖe bɔ mǐ ɖó ná ji, ényí mi lɛ ́ ɖó cɛj́ú ɖokpó
gɔ́ ná kpowun ɔ́ nɛ.́ Óo, é nyɔ,́ mǐ ná vɛ ́ kó sɔ́ yě kpowun. É sɔgbe.
É sɔgbe, nya ce. Óo! Sɔ́ Jezu Nyíkɔ Dó Wǔ We. Mi ma wɔn énɛ́ ɔ́ ó,
xɔńtɔn ce lɛɛ́ mi. Mi nú mǐ bǐ ni ji i lo. Mɛ ɖokpó ɖokpó, ɖó kpɔ́ din,
kpódó ayi ɖaxó ɖokpó ɔ́ kpó kpowun, mi sɔ́ jó n’I. É yá, kpódó nǔ e
mǐ ɖó ɖo mǐ mɛ é bǐ kpó.

Sɔ́ Jezu Nyíkɔ dó wǔ we,
Linkpɔń ví ɖo wǔvɛ́ mɛ;
É ná ná we gbɔdónúmɛ,
Sɔ́ Ɛ fíɖěbǔ a nǎ yi.
Nyǐ vívɛ,́ Óo víví mɛ!
Do nukúnɖíɖó Jǐ wájijɛ;
Nyǐ vívɛ,́ Óo víví mɛ!
Do nukúnɖíɖó Jǐ wájijɛ.

199 Mi flín din, mi xo ɖɛ nú mì hwenu e jɔhɔn zozo yadónúmɛ tɔn
lɛɛ́ ɖo nyinyi wɛ é, hwenu e yɛ nyanya lɛɛ́ ɖo gbehwán nyi mɛ wɛ ɖo
ɖisí amyɔ é, un ná flín ɖɔ mi ɖo ɖɛ xo nú mì wɛ zǎn alǒ kéze, bɔ un
ná ɖo ɖɛ xo nú mi wɛ.

Mi nɔ te ɖo agunnukɔntɔ́ mitɔn ɖagbe ɔ́ kpá, Nɔví súnnu Neville,
kpódó bɔdéwútɔ́ ɔ́ kpó, Nɔví súnnu Capps. Mi ɖótó yě. Yě ná kplɔń
Gbɛ sín Xó ɔ́ mi. Un ɖi nǔ nú énɛ́ ɔ.́ Nú un ma ko ɖi nǔ ná ǎ ɔ,́ ɖo
dandan mɛ ɔ́ un na kó ɖó yě ɖo fí ǎ. Ɖo dandan mɛ ɔ́ un na kó bló ǎ. Un
ɖi ɖɔ yě ɖi nǔ nú Wɛn ɔ,́ bɔ yě nɔ́ nɔ kpɔ́ xá énɛ ́ ɔ́ ɖo nǔtunwuntunwun
yětɔn e nyɔ́ hú bǐ é mɛ, bɔ un ɖó nǔɖiɖi nú nya we lɛɛ́ bǐ. Mi nɔ kpɔ́
xá yě. Nɔví súnnu ɖěvo élɔ́ lɛɛ́, ɖo fí e yě ɖó kplé yětɔn ɖe lɛ ́ lɛ ̌ dó é,
mɛ e nɔ te ɖo fí gbadanu din lɛɛ́ é, ényí mi ɖo xá yětɔn mɛ lɛ ́ lɛ ̌ dó ɔ,́
mi nɔ te ɖo yě kpá. Mi ko se nǔ e tamɛ yě wá fí dó, gbadanu din é.

Sɔ́ Jezu Nyíkɔ dó wǔ we,
Ɖi mɔ bǐ Glónú ɖɔhun; (Mi ɖótó élɔ́ ɔ.́)
Nú tɛńkpɔń lɛɛ́ ján gǒ dó we,
Fún Nyǐ Mímɛ́ nɛ ́ ɖɛ mɛ.
Nyǐ vívɛ,́ (Nyǐ vívɛ!́) Óo víví mɛ! (Óo víví mɛ!)
Nukúnɖíɖó nú…

Mawu Vívɛńá, gbɔ azɔn nú mɛ élɔ́ lɛɛ́. Un xo ɖɛ sɛ ́ dó We, Tɔ,́ ɖo
Jezu sín Nyǐkɔ mɛ. Nǎ bónú é ní nyí mɔ,̌ Aklúnɔ, un xo ɖɛ.

…Óo víví mɛ!
Do nukúnɖíɖó Jǐ wájijɛ.
Mǐ ná kpé! mǐ ná kpé!
Mǐ ná kpé ɖo Jezu gɔń;
Mǐ ná kpé! mǐ ná kpé!
Mawu ní nɔ xá mi káká nú mǐ ná kpé.

Mi nú mǐ ná wɛ ta mǐtɔn lɛɛ́ din.
[Nɔví súnnu Branham ji dó nu mɛ Mawu Ní Nɔ Kpɔ́ Xá Mi—

Wěmaɖetɔńtɔ.́] Mawu e, nɔ kpɔ́ xá mǐ. Dǒ alɔ mǐ, Aklúnɔ.
…mǐ ná kpé ɖo Jezu gɔń! (Káká jɛ hwenu e mǐ ná

kpé é!)
Mǐ ná kpé! mǐ ná kpé!
Mawu ní nɔ xá mi káká nú mǐ ná kpé.

200 Ɖɛ ce wɛ nyí énɛ ́ ɔ́ ɖo nǔgbó mɛ. Káká jɛ hwenu e mǐ ná lɛ ́ kpé
é ɔ,́ Mawu ní xo ɖɛ dó mi jí! Bɔ din ɔ́ un na byɔ́ Nɔví mǐtɔn súnnu
vívɛńá Neville ɖɔ é ní kɛnklɛń bó wá nyi gbɛǩplékplé ɖagbe élɔ.́

Mawu nɔ́ yí wǎn nú mi, mi mɛ ɖokpó ɖokpó. Un dó kú tlala ɖɔ
un ɖó mɛ lɛɛ́ ɖi mi mɛ bǐ ɖɔhun. Étɛ ́ wɛ Wɛn ce ná kó nyí ényí un ma
ko ɖó mɛɖěbǔ bó ná ɖi nǔ Ná ǎ? Bɔ mɛ ɖé lɛɛ́ ɖo fí ɔ,́ mi na kó kú
dó ta Tɔn mɛ, nú Wɛn élɔ́ e mǐ ɖó é. Mawu ní gɔ́ alɔ nú mi, mi mɛ
ɖokpó ɖokpó. Ɖɛ ce lɛɛ́ ɖo kpɔ́ xá mi. Ɖɛxodómɛjí ce lɛɛ́ nɔ́ yi ɖó kpɔ́
xá mi mɛ ɖokpó ɖokpó. Mi ní má wɔn énɛ́ ɔ́ ɖɔ mi nyí akpáxwé ɖé

ɖo fínfɔń sín kú nɛ́ ɔ́ mɛ ó. Hlɔňhlɔń e nɔ ná gbɛ mɛ ɔ́ ɖo mi mɛ din.
Xó bǐ kó fó. Mawu ví wɛ mi nyí.

Mi nú mǐ ná wɛ ta mǐtɔn lɛɛ́, káká jɛ hwenu e Nɔví súnnu Neville
ná nyi mɛ lɛɛ́ dó é. Bónú Mawu ní xo ɖɛ dó mi jí. 

